Ngwalak 1 bazlam nako
Mata
a watsa aye
Mofaolokwe

Wu naks Mata a watsa a derewel nakay aye na,
anar: Yesu Koriste nengeye ndo mostame ha ndo
naks Mbslom a gwad ma sleraweye ka mandzibsra
aye. Mbslom a dazlay marehe ha wu naks a gwad
ma vealateye a Israyel ma Dzam Guram eye na, ta
nengeye. To wa na Yesu mos walar) i Yahuda hay, ks
ndza mos walary tay dermak. Kwa andza niye bobay
na, labara nakay ka tera harwi Yahuda hay dekdek
bay, harwi ndo hay ka mandzibara tebiye.

Mata ko pay gor a mowetse derewel ngay ka
madado ka madado lele. A dazlay ta mawe i Yesu,
madzshube 1 Yesu a yam, ada ts masspete naks
Fakalaw a sopat na Yesu aye. Ko watsa na masler
i Yesu, labara neheye a tsikawatay a ndo hay aye,
matstike ada ta mambale tay ha ndo hay absra ma

davats. o
Mata a nygena ha matatike i Yesu wal wal zlam:

1) A da ha labara ma tsaholok (5-7).
2) Gawla i Yesu hay kuro gor eye sulo ta masler

tay (10).
3) Dzeke i Bay i Mbalom (13).
4) Gawla i Yesu hay ta giye masler na, kokay (18).
5) Matstike ka gor i mandsve i mandzibsra ts
momaw i Yesu (24-25).

Baba tate i Yesu hay
Luka 3.23-38

1 Anar derewel i moazele i baba tate hay i Yesu
Kariste: Yesu Koriste na, slala i Davit ada Davit
na, slala i Abraham. Boaba tste i Yesu hay na,
anan: 2 Abraham a lah mawe Izak. Izak a wa
Zakob. Zakob a wa Yahuda ta malamar ngay hay.
3Yahuda a wa Fares ts Zara, may tay na, Tamar.

Fares a wa Hesron. Hesron a wa Aram. 4 Aram a
wa Aminadab. Aminadab a wa Nasor. Nasor a

wa Salmor. 5 Salmor a wa Booz, may i Booz na,
Rahab. Booz awa Obed, may i Obed na, Rut. Obed
a wa Zese. 6 Zese a wa bay Davit.

Davit a wa Salomor, may i Salomor na, fgwas
i Uri. 7 Salomorn a wa Robowam. Robowam a
wa Abiya. Abiya a wa Asaf. 8 Asaf a wa Zozafat.
ZozafatawaZoram. Zoram awa Oziyas. 90ziyas a
wa Yotam. Yotam a wa Akaz. Akaz a wa Ezekiyas.
10 Ezekiyas a wa Manase. Manase a wa Amor.
Amor a wa Zoziyas. 11 Zoziyas a wa Yekoniya ta
malamar ngay hay. A wa tay ha na, ahsl naks te
gas tay beke eye hay a Babilon aye.

12Ma dsba eye naka ti ye tay ha a Babilon aye na,
Yekoniya a wa Salatiyel. Salatiyel a wa Zorobabel.
13 Zorobabel a wa Abihod. Abihod a wa Eliyakim.
Eliyakim a wa Azor. 14 Azor a wa Sadok. Sadok
a wa Akim. Akim a wa Eliyod. 15 Eliyod a wa
Eleyazar. Eleyazar a wa Matan. Matan a wa
Zakob. 16 Zakob a wa Yusufa tuk. Nengeye na, zal i
Mari naks a wa Yesu, to zalay Koriste aye.

17 A gas abara ka Abraham hus ka Davit na, slala
kuro gor eye fad. Ada a gss absra ka Davit hus ahal
naks to gos tay ha Israyel hay a Babilon aye na,
slala kuro gor eye fad. Sa na, a gos absra ka mogase

tay haIsrayel hay a Babilon hus ka Kariste na, slala
kuro gor eye fad.

Moawe i Yesu
Luka2.1-7 )
18 Anar) ma kskay naks ts wa Yesu Koriste aye.

May njgay na, te zalay Mari, nengeye madeliYusufa.
Ane tuk na, ahsl naks ta zla bo zuk bay aye na,
kiye a yay a Mari ta gadar i Masafore Tsadanna eye.
19Yusufa madel ngay na, nengeye ndoidedek kame
1 Mbalom. A say mandade horoy ka Mari kame i
ndo hay bay. A dzala ms gor n)gay mogore ha moadel
ngay ta mokal.

20 Halay naks nengeye faya ma dzaliye andza
niye na, gawla i Mbalom a bazay ha bo ma masine,
a gwaday: «Yusufa, slala i Davit, k dzadzar mazle
madel yak Mari bay. Harwi kiye a yay a Marina, ta
godar i Masafore Tsadanma eye. 21 Ma wiye wawa
haslska eye, ada nakar ka zaleye Yesu™, harwi ma
%amiye tay ha gwala ngay hay absra ms mezeleme

ay.»

22Wuneheye tebiye to ndislew na, harwiada wu
naks Boy Maduwer) a tsik ts bazlam i ndo made ha
bazlam ngay aye ma ge bo. A gwad:

23 «Anar) dem naks a sar zal zuk bay aye ma hutiye
wawa,
ma wiye wawa haslaka eye,
ta zaleye Emanuyel.T»

24Yusufa a padeke absra ka mandzehoare na, a ge
wu naks gawla i Mbslom a gwaday ge aye. A zlana
Mari andza ngwas ngay a gay njgay. 25 Ane tuk na, ta

* 121 Yesu na, andza magwede Bay Maduwer) ma tamiye tay ha

ndo hay. T 1:23 Andza moagwede: «Mbslom te nekway.» Zsba ka
Ezay 7.14; 8.8, 10.

dzapa zuk bay hus a pat nake Mari a wa na wawa
hasloka eye. Ada Yusufa ma zaleye na, Yesu.

2

Ndo matakay dare awurzla hay tiye ka tav i Yesu
1Tswa Yesu na, ma Betelehem ka dala i Yahuda,
a halay naks Herod nengeye bay bagwar eye aye.
Ma dsba eye ts wa na Yesu na, ndo matskay dore
a wurzla hay ti yaw mo bozay, to ndislew a Ze-
rozelem, 2 ta tsatsah, te gwad: «Bay i Yahuda hay
naks ts wa na anske aye na, meargay? Nomaa rjgatay
a wurzla ngay eye a tsaraw me bszay ada nsmaa
yaw na, madaslay ha gar.»
3Boy Herod a tssne bazlam tay niye na, a kwasay
gor haladzay ts siye i ndo neheye ma Zerozelem
aye tebiye. 4 A zalatay a bagwar i ndo neheye
te velaway wu a Mbslom aye ta ndo neheye to
dzangawa bazlam i Mbslom mapala eye, a tsatsah
fataya a gwadatay: «Ts wa Kariste na, marngay?»
> Ta mbaday faya, te gwaday: «Te wa Kariste na,
ma Betelehem, ka dala i Yahuda. Horwi ndo made
ha bazlam i Mbslom a watsa, a gwad:
6 “Nokar Betelehem ka dala i Yahuda,
nakar na, makstsa bo eye ms walar) i gama
neheye ka dala i Yahuda aye bay.
Harwi bay naks ma tsskuriye tay ha Israyel ndo ga
hay aye na,
ma deyeweye absra ma nokar.™”»
7Yawa! Herod a zalatay a ndo matskay dore a
wurzla hay ta makal. A tsatsah fataya, a gwadatay:
«KaIngatumay awurzlangay eye a tsaraw na, a halay

* 2:6 Zsba ka Mise 5.2; 2 Samuyel 5.2.

waray?» 8 Tsa na, a sler tay ha a Betelehem, a
gwadatay: «Dum, pslum na wawa eye niye lele. Ka
hutum na na, dumara dumer ha harwi ada ney
dermak na ye moadsslay ha gar.»

9Ndo neheye ts tsone bazlam i bay na, ts hal bo,
ti ye. Ahsl naks faya ta diye na, ts fjgatay a wurzla
naks a tsaraw mo bozay aye faya ma diye kame tay.
A husa ka gor i gay naks wawa mos doma aye na, a
latse. 10 Ts ngatay andza niye na, derev tay a rah ta
mongwese. 11 Ts folokwa a gay, ti ye naha, te gatay
a wawa ta may rgay Mari. Ta dekway gurmets, ts
daslay ha gor. Tsa na, ts pala ha wu tay hay, te velay
wu kariye a wawa niye. Ts valay gura, wu andaya
to zalay ensenst ada ta mirt. 12Ma daba eye Mbalom
a tsikatay ma moasine, a gwadatay: «Ka mbadum
gor ta tav i Herod sa bay.» Ts tsene andza niye na,
to hal bo, ti ye a goma tay ta tssved mekeler eye.

Mede a Ezipt

13 Ahal naks ndo matekay dore a wurzla hay ti ye
wu tay na, gawla i Mbalom a yaw Kka tov i Yusufa
ma moasine. A gwaday: «Latse, zla na wawa ta may
ngay, hwayum a Ezipt. Ndza ms dama hus a pat
naks na gwadakeye maw aye, bona Herod faya ma
paliye wawa nakay mokade na.»

14 Yusufa a tsene andza niye na, a lstse, a ye
tay ha wawa ta may ngay a Ezipt ta havad. 15Ts
ndza me doma hus a pat nake Herod a mat aye.
Wu neheye tebiye na, hsrwi ada wu naks Boy
Maduwery) a tsik ts bazlam i ndo made ha bazlam

T 2:11 Epsens na, wu naks te fokawa harwi madsslay ha gor a

Mbslom aye. f 2:11 Mir: Mal naks a ze hunnalele aye. To gawa
ka madaharn ada ma ze bay.

Igay aye ma ge bo parakka, a gwad: «Na zalay a
wawa ga ma yaw absra mo Ezipt.$»

Herod a babazl tay ha wawa hay ma Betelehem

16 Herod a zsba faya ndo matskay dore a wurzla
hay ta vay gor na, a ndalay haladzay. Tsa na, a slor
ndo hay, a valatay tseved ka makade wawa hasloka
eye tebiye a dazlay ka neheye a sla mave sulo bay
aye ma Betelehem ada ma gama neheye ts mbay
naha aye.

17 Andza niye, maa ge bo na, bazlam i Zeremi
ndo made ha bazlam i Mbslom naks a tsik aye, a
gwad:

18 «<Mawude a tssnew abara ma goma i Rama,
moatuwe ts zlazlay haladzay ms doma.

Rasel faya ma tuwiye wawa njgay hay:.

‘Dada a say magase darev absra ka matuwe bay,

harwi wawa njgay hay andaya sa bay.*»

Mamaw abara ma Ezipt a Nazaret
19 Ma dsba eye Herod a mat na, gawla i Mbalom
a yaw ka tov i Yusufa ma moasine ma Ezipt. 20 A
gwaday: «Latse, zla na wawa ta may ngay ada
mbada gor a goma i Israyel, harwi ndo neheye ta

pala tssved ka wawa nakay makade na aye na, ta
mot.»
21Yusufa a tsene andza niye na, a zla na wawa

ta may rygay, a mbada gor a gama i Israyel. 22 Ane
tuk na, Yusufa a tsene Arkelawos ks ndza a bsy i
basba ngay Herod ka dala i Yahuda na, a dzsdzar
haladzay mede a doma. Masine a gay sa, Mbslom a
day ha wu naks ma giye. Tsa na, a ye a Galile. 23 A

§ 2:15 Oze 11.1. * 2:18 Zeremi 31.15.

ye, a ndza ma wuzlahgsma naks to zalay Nazaret
aye. Andza niye wu neheye a gebona, andzaindo
made ha bazlam i Mbslom neheye ts tsik aye. A
gwad: «Tazaleye na, ndo i Nazaret.»

3

Yuhana madzahube ndo a yam
Markus 1.1-18; Luka 3.1-18; Yuhana 1.19-28
1A hslay niye na, Yuhana madzshube ndo a yam
andohwaw mo kssafiYahuda, a dawa ha bazlam i
Mbslom, 2 a gwadawa: «Mbadum ha mede kurom,
harwi Bay i Mbalom base ts nekurom.»
3Yuhanana, ndo naks Ezay ndo made ha bazlam
i Mbalom a tsik faya, a gwad:
«Ndo faya ma wudiye mo kasaf, a gwad:
Lambadumay tssved a Boy Maduwer,

lambadumay tssved hay fehe lele ta hodzak bay.*»
4Yuhana a pawa ka bo na, peteked margara eye
ta mokwetsizlogweme. A barawa bozihudngayna,
ta hazlay. A ndayawa ms kessaf niye na, heyew ta
wum. > Ndo neheye ma Zerozelem aye, ka dala i
Yahuda tebiye, ada ta ndo neheye to mbay naha
a magayam i Yurdum aye tebiye to yawa ka tov 1
Yuhana. ¢ Te dawa ha mezeleme tay hay parakka
kame indo hay, ada Yuhana a dzahubawa tay ha a
yam mos magayam naks te zalay Yurdum aye.
7Yuhana a zsba dore, Farisa hay ta Saduke hay
haladzay ta diye ka tav 5gay horwi ada ma dzshub
tay ha a yam na, a gwadatay: «Wawa 1 palas hay!
Maa dakum ha hwayum absra ka sariya i Mbalom
naks base ko ndzew aye na, way? & Anske na,

* 3:3 Fzay40.3.

gum mosler neheye ngwalak eye, ada ndo hay ta
soriye ha ka mbadum ha mede kurom aye tuk.
9 Ka dzalum mo gor kurom: “Nsmay na, wawa i
Abraham hay sa na, ma ta gamay mey?” bay!
Serum ha na, Mbslom ma sliye faya moge tay
ha kwar neheye anarn aye wawa i Abraham hay.
10 Ba hadzaya malsva bo eye madsse tay ha darizl
i gardaf hay forod abera ka dala. Dorizl i gsardaf
neheye tebiye to wa hohway ngwalak eye bay aye
na, ta desiye tay ha ada ta kaliye tay ha ako.»

11 «Nen na, na dzahubiye kurom ha a yam tsa
harwi made ha na, ka mbadum ha mede kurom.
Ane tuk na, ndo naks ma deyeweye kame ga aye
na, nerngeye a ze ga ta gedar. Ner na sla mat-
sakway ahaya tahsrak ngay hay abara ms sik bay.
Neqygeye na, ma dzshubiye kurom ha ta Masafore
Tsadanna eye ada ta ako. 12 Wu mahsve daw an-
daya mos halay. Ma yjgoniye tay ha daw ta dzsndzar.
Daw na, ma hayay ger ma hosliye na a de. Ada
dzendzar na, ma dziye a ako nake ma mbatiye
dada bay aye.»

Yuhana a dzohub ha Yesu a yam
Markus 1.9-11; Luka 3.21-22; Yuhana 1.29-34
13 Ma dsba eye na, Yesu a yaw abesra ma Galile
hus a magayam i Yurdum. A yaw ka tev i Yuhana
harwi ada Yuhana méa dzshu6 ha a yam. 14 Yuhana
a wuda bay. A gwaday a Yesu: «Nery duh naks na
diye naha ka tov yak ka dzohubiye ga ha a yam aye
tuk na, ada nskar duh ka deyeweye ka tov ga na,
kokay!»
15 Ane tuk na, Yesu a mbaday faya, a gwaday:
«Toma, ma ge bo andza niye anske. Wu naks

Mbslom a tsatsah aye ka gakweye andza nake a
tsik aye.»

Yuhana a tema bazlam i Yesu naks a tsikay aye.
A dzahub ha Yesu a yam tuk. 16 A dzashub ha a yam
tsa na, Yesu a tsalaw absra ma yam. Kwayanna
magsrmbalom a handsk tuwar), ada Yesu a njgatay a
Maoasafare i Mbalom a mbazlaw andza bodobodo, a
yaw andza faya. 17 Tsa na, moatsike me a tssnew ma
mbolom, a gwad: «Nakay na, wawa ga, na wuda na
haladzay. Dsrev ga faya ma njgwasiye ts nengeye.»

4

A say a fakalaw masapete na Yesu
Markus 1.12-13; Luka4.1-13

1Ma dsba eye na, Masafore i Mbalom a ye ha Yesu
a makulkwandah harwi ada Fakalaw ma sspat na.
2Yesu a ndza moahane kuro kuro fad, hapat havad
ze mande wu manday. Ma dsba eye na, may a wur
faya.

3 Fakalaw, ndo masspete ndo a yaw, a handzad
ka tav i Yesu, a gwaday: «Tads ke ge nokar Wawa
1 Mbslom na, gwadatay a kwar neheye ta tera wu
manday ada ka nda!»

4Yesu a mbaday faya, a gwaday: «Mawatsa eye ma
bazlam i Mbalom na, ndo zezer) ma ndziye na, ta
wu manday dekdek tsa bay, ane tuk na, ma ndziye
to bazlam naks Mboslom a tsik aye tebiye.*»

5 Fakalaw a ye ha a Zerozelem, goma tsadanna
eye. A ye ha ka gor 1 gay i moadsslay ha gor a
Mbalom, 6 a gwaday: «Tads ke ge noekar Wawa i
Mbslom na, kal ha bo absra ka gor i gay nakay ka

* 4:4 Bazlam mapala eye masulo eye 8.3.

dala. Hesrwi mawatsa eye mo bazlam i Mbslom na,

a gwad:

“Mbalom ma gwadateye a gawla rjgay hay t dzena
kar.

T4 kendawa kar harwi ada sik yak ma ndzay a
kwar bay.t”»

7Yesu a mbaday faya, a gwaday: «Mawatsa eye
mo bazlam i Mbslom na, a gwad: “Ka dza ha Bay
Maduwer) yak Mbslom bay.¥”»

8 Fakalaw a zla na a ye ha ka gor i mahamba
zabol eye, a bazay ha bay i mendzibsra to zlele
naks mo doma aye tebiye. 9 A gwaday a Yesu:
«Ka dekwer) gurmets ada ka dsslery ha gor na, na
volakeye ha a nokar tebiye.»

10 Yesu a gwaday: «Fakalaw, do abera kanap!
Horwi mawatsa eye ms bazlam i Mbslom na, a
gwad: “Daslay ha gar a Boy Maduwer) yak Mbalom,
ada ka geye mosler na, a nengeye note ngwer).§”»

11 Ka tav eye niye na, Fakalaw a gor ha. Gawla
1 Mbalom hay ti yaw ka tov i Yesu, ts velay wu
moanday.

Yesu a dazlay a masler ma Galile
Markus 1.14-15; Luka 4.14-15
12 Ahsl naks Yesu a tsene ta gos na Yuhana
madzshube ndo a yam aye na, a ye a Galile. 13 Ahal
naks faya ma diye na, a ye ta Nazaret taday, tsa na,
a ye absra mos dama, a ye a Kafernahum ka tsakay
i dslov i Galile, ma gama i Zabulon ta Naftali. 14 A

T 4:6 Domes hay91.11-12. f 4:7 Bazlam mapala eye masulo eye
6.16. S 4:10 Bazlam mapala eye masulo eye 6.13.

geboandzaniye na, andza naks Ezay ndo made ha
bazlam i Mbslom a tsik aye, a gwad:
15 «<Nekurom ndo neheye ma gama i Zabulon ta
Naftali,
ta nokurom neheye ka tsoved mede a dslov, ta
diye i magayam i Yurdum aye,
a nokurom neheye ma Galile mandza eye mo
walay i ndo neheye Yahuda hay bay aye!
16 Nakurom slala neheye mandza eye malsvor aye
na,
ka ngatumay a dzaydzay bagwar eye.
Nakurom neheye mandza eye ma goma i mezek i
moadahar) aye na,
dzaydzay ka desvakum.*»

17 A hslay niye kwayanna Yesu a dazlay moade
ha bazlam i Mbslom a ndo hay. A gwadawa:
«Mbadum ha mede kurom, harwi Bay i Mbslom ka
handzadaw.»

Yesu a zal gawla ngay kurre eye hay
Markus 1.16-20; Luka 5.1-11
18 Yesu faya ma diye ta tsakay i dslov i Galile na,
a ndzay a gor a ndo wuray sulo ta malamar ngay.
Nenged na, Simor naks te zalay Piyer nerngeye ta
malamar ngay Andsre. Noteye ndo mogsse kalef
hay, faya ta kaliye gadar tay a dslov. 19 Yesu a
gwadatay: «Dumara, pumer) bszay. Anske faya ka
halumeye kslef, ane tuk na, na teriye kurom ha
ndo mshalaw ndo hay.» 20 Kwayanna te gor ha
gadar tay hay, te pay bazay a Yesu.
21 Yesu a ye kame dsrer tsekwer sa na, a
ndzatay a gor a ndo mekelery eye sulo ta malamar

* 4:16 Fzay8.23-9.1.

ngay sa, Yakuba ta Yuhana wawa i Dzebede hay.
Nateye ms kwalalar i yam tay ta baba tay Dzebede,
faya ta lambadiye gadarn tay hay. Yesu a zalatay.
22 Ts tsene na, kwayanna te gor ha kwalalay i yam
ta baba tay, te pay bazay a Yesu.

Yesu ta ndo hay haladzay
Luka6.17-19
23 Yesu a hahalawa ka dala i Galile tebiye. A
totikawatay a ndo hay ms gay i maduwule me i
Yahuda hay. A dawa ha Labara Ngwalak eye i Boy
i Mbslom ada a mbslawa tay ha ndo i devats hay
ta ndo neheye matsra eye hay tebiye mos walar i
ndo hay. 24 Labara i Yesu a da zlem kwa ka dala
i Siri tebiye. Ts halayaw ndo neheye faya ta siye
daretsatseh ta dovats hay wal wal aye, ndo neheye
fakalaw ms bo tay aye, ndo neheye mahorvov a
gatay aye, ada ta ndo neheye matsra eye hay. Yesu
a mboal tay ha. 25 Ndo hay haladzay mbarzszza
to paway bszay a Yesu. Ti yaw ma Galile, ma
dala i Dekapol, ma Zerozelem, absra ka dala i
Yahuda ada ka dala naks ma diye nged'i magayam

i Yurdum aye.t

)

Yesu a da ha bazlam ma gor i mahamba
1Yesu angatatay a ndo hay haladzay ta diye naha
ka tov ngay na, a tsal ngway a gor i mahsamba. A ye
naha andza ka dala. Gawla njgay hay ta zangal na ti
ye ka tav njgay. 2 A dazlay matstikatay, a gwadatay:

T a:25 Gama niye na, ta diye i bazay i dslov i Galile.

Ngama i Mbalom
Luka 6.20-23

3 «Mangwese ka ndo neheye ts sar ha mos dsrev tay
nateye motawak eye hay aye, horwi Bay i Mbslom
na, i nateye.

4 «Mangwese ka ndo neheye faya ta tuwiye, harwi
Mbsalom ma matay naha darev.

5 «Mangwese ka ndo neheye ta rsh ha gor
tay aye, harwi nsteye na, Mbslom ma voalateye
moandzibara.

6 «Mangwese ka ndo neheye may a wur fataya
ada yam a gatay aye horwi marshe ha gor a
Mbsalom, harwi Mbslom ma valateye wu naks a
satay aye.

7 «Mangwese ka ndo neheye faya ta giye ngwalak
a siye i ndo hay aye, harwi Mbslom ma gateye a
doma ygwalak dsrmak.

8 «Mangwese ka ndo neheye dorev tay tssdanna
kame i Mbslom aye, harwi nsteye na, ta ygateye a
Mbalom.

9 «Mangwese ka ndo neheye nateye faya ta miye
tay ha ka bo ndo hay harwi ada ta ndza zay aye,
harwi Mbslom ma zalateye na, wawa ga hay.

10 «Mangwese ka ndo neheye faya ta sateye
daretsatseh horwi naks faya ta giye mosler naks a
%ray a gor a Mbslom aye, harwi Bay i Mbalom na, i

ay.

1 «Mapgwese ka nskurom tads ndo hay ta
tsadakum, ta sakum dosretsstseh, ada tads faya ta
tsikiye fakuma wu neheye ngwalak eye bay ada ta
rawiye fakuma me horwi naks ka dzalum ha ka
ner aye. 12 Ngwasum haladzay, dsrev kurom ma
rah ta merngwese, harwi Mbslom ma ta velakumeye

magogoy kurom bagwar eye ms mbslom. Serum
ha na, andza niye ta gatay dsretsatseh a ndo made
ha bazlam i Mbslom neheye to lahakumaw aye.»

Dzekeisluwalts dzaydzay
Markus 9.50; Luka 4.34-35
13 Yesu a gwadatay sa: «Nekurom ka terum ka
mondziboara na, andza sluwal naks a vad ma ala
aye. Ane tuk na, tads sluwal a vad sa bay na, ta

sliye matoere ha ma vad horabsba sa na, ma kskay?
Ma giye nygama ka wuray sa bay. Ta kutsiye ha, ndo
hay ta mbarasliye na tos sik.

14 «Nokurom na, dzaydzay i moandzibera.
Hudgay naks ta dazl na ma tsaholok aye na, ma
ngahiye bo tata bay. 15 Ta pa ako ka lalam na, ta
hurskwiye faya gase bay. Ta piye na duh na, ka wu
mope lalam harwi ada mé dsvatay a ndo neheye
mo gay aye tebiye. 16 Andza niye dermak, mede
kurom ma zsba kame i ndo hay andza dzaydzay
naks ma dsvateye a ndo hay aye, horwi ada siye
td ngatay a ngwalak naks faya ka gumeye ada ta
zambaday a Baba kurom ms mbslom.»

Yesu ta bazlam i Musa mapala eye

17Yesu a gwadatay sa: «K& dzalum ms gar kurom
na yaw na, harwi membete ha bazlam i Musa
mapala eye to matstike i ndo made ha bazlam
1 Mbslom hay bay. Na yaw harwi mambete ha
bay. Ane tuk na, na yaw na, mandsve ha wu
naks bazlam i Musa mapala eye ada wu nakes
ndo i maslay i Mbslom hay ts tsik mage aye duh.
18 Horwi niye ner faya na tsikakumeye, ssrum
ha, ke ge magsrmbslom ta dala nsteye andaya
huya na, ndsray ma sliye membete ha wuray kwa

tsekwer) absra moe bazlam mapala eye bay. Kwa
“1”, kagabay wu naks mawatsa eye tsekwer) babay
na, ma mbatiye bay, wu tebiye ma giye bo taday.
19 Horwi niye, ndoweye ks gor ha bazlam mapala
eye nate, kwa tsekwer eye, ada faya ma datay ha
a ndo hay t4 ge andza nerfgeye na, nerngeye ma
teriye tsekwern ma Basy 1 Mbslom. Ane tuk na,
tads ndoweye ka rahay ha gor a bazlam mapala
ada ka totikatay a siye i ndo hay ta rahay ha gar
dermak na, nengeye ma toriye hagwar eye ma Boy i
Mbslom. 20Harwi niye ner) faya na gwadumeye sa:
Ko ge ka rohumay ha gor a bazlam i Musa mapala
eye azeindoneheye ts dzangawa bazlamiMbslom
mapala eye ta Farisa hay bay aye na, ka deyumeye
a Bay i Mbslom bay.»

Yesu a tsik ka moge mevel
Luka 12.57-59
21Yesu a gwadatay sa: «Nekurom na, ka tssnum
wu nako ts tsikatay a baba tate kurom hay aye. Ts
gwadatay na: “Ka kad gor i ndo bay. Ndoweye ks

Kod gar i ndo na, ta diye ha kame i sariya.™ 22 Ane
tuk na, ney faya na gwadakumeye: Tads ndoweye
ks ge mevel ka malamar ngay na, da ta diye ha
kame i ndo mage sariya. Tado ndoweye ks gwaday
a malamar ngay: “Nokar materakahar eye” na, da
ta diye ha kame i ndo molove dala hay, ta geye
sariya. Ada tads ndoweye ks gwaday a malamar
ngay: “Nokar ka dze” na, ta kaliye ha a ako naks
dada ma mbatiye bay aye.

* 5:21 Madayaw absra ma Ezipt 20.13; Bazlam mapala eye
masulo eye 5.17.



Mata 5:23 Xvi Mata 5:30

23 «Agola a saka molatse mavale wu a Mbalom, a
halay niye wetete a makaw a gor zogsle andaya ka
bo ta malamar yak na, 24 gar ha wu yak niye kame
1 tov mavalay wu a Mbslom. Do, ta pssum ha a bo
teday, zay ma ge mos walan kurom ada maw, valay
wu a Mbalom tuk.

25 «Tads ka gum a bo wuray ta ndo, nekurom ka
tsoved faya ka deyumeye a sariya na, mum ha ka
bo bazlam, ssrum bo bsna, ma ye kar ha kame i
ndo mage sariya teday bay. Harwi ki ye kar ha
ka tav i ndo moge sariya hay na, ta velay kar ha
a holay i sidzew hay. Ta kaliye kar ha a dangay.
26 Faya na gwadakeye: Seor ha na, ko ge ka hama
suloy naks kutory msheme, ka val ha bay na, ka
deyeweye absra ma dangay bay.»

Yesu a tsik ka mage madama
Mata 18.8-9; Markus 9.43,47-48
27Yesu a gwadatay sa: «Nekurom na, ka tsenum,

to gwad: “Ka ge madama bay.T” 28 Ane tuk na,
ney faya na gwadakumeye: Ndoweye ka zoba ka
ngwas, Ko ge faya dore a say a bor i bo gay na, ba ke
ge madama mos dorev ngay ta fgwas eye niye tsiy.
29 Ko ge dore i holay i menday yak ma dadiye kar
ha a mezeleme na, ngwad na ada ka kal ha dsrey
abora to nokar. Ngama verezl i bo yak nate mé dze
to bamals naks ta kaliye ha bo yak tebiye a ako aye.
30 Ks ge holay i manday yak ma dadiye kar ha a
mezeleme na, dos na ada ka kal ha darer) ts nokar.
Ngama varezl i bo yak nate ma dze to bamals naks
bo yak tebiye ma diye a ako aye.»

T 5:27 Madayaw absra ma Ezipt 20.14.

Yesu a tsik ka mahohere ngwas
Mata 19.7-9; Markus 10.4-5,10-12; Luka 16.18

31 Yesu a gwadatay sa: «Ahal niye, to gwad sa:
“Tads ndoweye ko say mahshar na rjgwas rjgay na,
kutor) ma watsay derewel i mahshere a holay.i”
32 Ane tuk na, ner faya na gwadumeye: Ndoweye
ka hahar na ngwas ngay keriye ko ge madama bay
na, ki ye a zal na, nengeye a tera ha ndo mage
madama. Ada ndo naks a zla ngwas naks ta hahar

na aye babay ko ge madama.$»

Yesu a tsik ka mambede

33Yesu a gwadatay sa: «Nekurom ka tssnum wu
naks to tsikatay ahal niye a bosba tete kurom hay
aye. To gwad: “Ka& mbada tes parasay eye bay.
Ane tuk na, wu naks ka mbada kame i Mbalom ka
gwad ka giye na, ge na.™” 34 Ane tuk na, nern faya
na gwadakumeye: K& mbadum bay tebiye. Ka
mbadum ta mbalom bay harwi Mbslom mandza
eye na, ms doma. 35 Ka mbadum ta dala bay harwi
dala na, tav mope sik i Mbslom. K& mbadum ta
Zerozelem bay harwi Zerozelem na, wuzlahgsma
i Bay bagwar eye. 36 K& mbada to gor yak bay,
harwi ka sliye faya matsre ha mokwets i gor yak
kudekudek ksgsbay zeyzer na, ka sliye faya bay.
37 Ka ge ayaw na, gwadum ayaw! Ks ge a’ay na,
gwadum a’ay dekdek tsa. Wu nako ta sskah ha faya
sa aye na, a yaw abora mo Fakalaw.»

} 5:31 Bazlam mapala eye masulo eye 24.1. § 5:32 Levitik

18.6-18; Masler hay 15.20, 29. * 5:33 Levitik 19.12; Mapesle 30.3;
Bazlam mapala eye masulo eye 23.22-24.



Mata 5:38 Xviii Mata 5:45

Ka mum ha sewed ta sewed bay

Luka 6.29-30
38 Yesu a gwadatay sa: «Nekurom na, ka tssnum

wu naks te tsik ahel niye aye. To gwad: “Tads
ndoweye ka huyaslay ha dsre a ndo na, ta
huyaslay ha a doma dermak, ada ndoweye ko
hsbay ha zler a ndo na, ta hebay ha a doma

zler dermak.t” 39 Ane tuk na, neyn faya na
gwadakumeye: Tads ndoweye ko gakum sewed
na, kA mumay ha a dama bay. Duh tads ndoweye
ks faka ka maholom i hslay i menday na, mbaday
ha maholom i halay i gula dermak ma faka faya.
40 Tads a say a ndoweye mede kar ha kame i ndo
moge sariya harwi mozle fakaya absra makelkabo
yak wawa eye na, geray ha faya kelomedze eye, ma
zla na dermak. 41 Tads a say a ndoweye mogaka
kutor, a gwadaka: “Zlery na wu ga anar) amba
daladal” na, sskahay ha faya zlay na dsrer lele.
42 Ndoweye ka tsatsah fakaya wu na, velay. Ndow-
eye ka tsotsah fakaya gwedere i wu na, ki kerahay
ha bay, valay.»

Mawude bo ta ndo mane dare yak
Luka 6.27-28,32-36
43Yesu a gwadatay sa: «Katssnum wu naka ta tsik
ahslniye aye, to gwad: “Wudandoimsgedyak, nay
dore ando mone dore yak.f” 44 Ane tuk na, nen faya
na gwadumeye: Wudum ndo mesne dore kurom
hay. Duwulumay me a Mbalom harwi ndo neheye
faya ta sakumeye doretsatseh aye. 45 Ka gum
andza niye na, ka terumeye wawa i Boba kurom

T 5:38 Madayaw abosra ms Ezipt 21.23-25; Levitik 24.19-20; Bazlam
mapala eye masulo eye 19.21. I 5:43 Levitik 19.18.

Mbslom nerngeye ms mbslom. Harwi pat ngay a
devatay a ndo i sewed hay ada a devatay a ndo
i ngwalak hay. A pa yam ngay hsarwi ndo neheye
mede tay lele aye ada hsrwi ndo neheye mede
tay lele bay aye dermak. 46 Tads agena ka wudum
na, ndo neheye ta wuda kurom aye dekdek na,
magogoy waray naks Mbslom ma vslakumeye?
Kwa ndo matsekele dzangal hay to ge a ze i kurom.
47 Ada tads faya ka tsikumateye me a malamar
kurom hay dekdek na, ada wu naks ka gum a ze
ndo hay aye na, wuye mey? Kwa ndo neheye ts sor
Mbslom bay aye na, ta ge a ze i kurom. 4 Terum na,
ndo ngwalak eye hay ms wu hay tebiye andza Bsba
kurom mos mbslom, nengeye ngwalak eye.»

6

Mbavale wu na, kokay?

1Yesu a gwadatay sa: «Gum metsehe! A sakum
mage wu naks bazlam mapala eye a tsstsah
fakuma gum aye na, k& gum kame i ndo hay
tebiye bay horwi ada ta zsba fakuma bay. Ka gum
andza niye bay na, Boba kurom ms mbslom ma
valakumeye magogoy kurom bay.

2«A saka mavale wu a ndo i mstawak na, ka valay
parakka kame i ndo hay bay. Ndo i bsabsrek hay ts
valawa andza niye mos gay i maduwule me ada ka
mazlazlar i tssved aye hay. Nateye ta psla ndo hay
ta dsslatay ha gor. Faya na gwadakumeye: Nateye
na, ba ta huta magogoy tay tsiy. 3 Nokar na, tads ka
voleye wu a ndo i matawak ts halay i msnday na,
halay i gula yak ma sar faya bay. 4 Andza niye, wu
naks ka valiye na, val ta mokal. Bsba yak Mbslom a

I)gatay @ wu nake ka val ta mokal aye. Nengeye ma
volakeye magogoy.»

Maduwule me

5Yesu a gwadatay sa: «Ahal naks ka duwulumeye
me a Mbslom aye na, k4 gum andzaindo i bsbsrek
hay bay. Nateye na, ta wuda maduwule me ms
gay 1 maduwule me ta molstse ada ka mazlazlay
i tsaved horwi ada ndo hay tebiye ta ngatatay. Ner
faya na gwadakumeye: Serum ha, nsteye na, 6a ta
huta magogoy tay tsiy. 6 Ane tuk na, nakar na, ahal
naks a saka maduwulay me a Mbslom aye, do a gay
imahene yak. Dorszl ka bo ada duwulay me a Baba
yak Mbslom. Kwa nskar marngaha eye absra ka
ndo hay na, nengeye andaya te nakar ma vslakeye
magogoy yak. 7 Ahsl naks faya ka duwulumeye
me na, kd duwulum vadvad haladzay andza i ndo
neheye to ssr Mbslom bay aye bay. To dzala ms gor
tay ta duwulay me a Mbslom vadvad haladzay na,
Mbslom ma tseniye tay na. 8 K& gum andza nateye
bay, harwi Mbslom Baba kurom b6a ks sor ha wu

naks a sakum aye kwa ahal naks ka tsatsah zuk bay
aye.»

Baba may
Luka11.2-4
9Yesu a gwadatay sa: «Ka duwulumeye me na,
gwadum andza nakay:
Baba may naks ms mbslom aye,
kwa way ma sar ha, moszele yak na, tssdagna.
10 Bay yak ma yaw a walarn may.
Wu naks a saka aye ma ge ka mandzibsra
andza naks ms mbslom aye dormak.

11 Vslamay wu meanday naks ma slameye bsgom
aye.

12pPssamay ha manese

andza naks namay bsbay namaa pssatay ha a

ndo neheye ts gamay moanese aye.

13 Tsopa may, herwi ada Fakalaw ma sspat may
bay.

Ane tuk na, temamay ahaya absra mo holay i
Fakalaw.

[Horwi nakar na, Bay ka gar i bay, nokar gadar) ada
nakar mozlab eye ka tor eye.

Amen!]

14 «Andza niye, tads ke pasumatay ha manese a
ndo neheye ts gakum monese aye na, Boba kurom
ms mbalom ma pssakumeye ha dermak. 15 Ane
tuk na, ka pssumatay ha msnese a ndo neheye ts
gakum moanese aye bay na, Bsba kurom Mbslom
ma pasakumeye ha monese kurom bay dermak.»

Daliyam

16 Yesu a gwadatay sa: «Tads faya ka gumeye
daliyam na, kd gum andza ndo i babsrek hay bay.
Nateye na, ta mbadawa ha dore tay andza ta matiye
harwi ada ndo hay ta zsba fataya nsteye faya ta
giye daliyam. Faya na gwadumeye: Ssrum ha
nateye na, ta huta magogoy tay tsiy. 17 Ane tuk na,
a saka ka giye daliyam na, bara dsre ada fada mal
ka makwets i gor yak lele. 18 Andza niye, ndo hay
ta seriye ha nokar faya ka giye daliyam bay. Ane
tuk na, Baba yak nake mandza eye ma tov margaha
eye nerngeye note ngwer a sor ha. Faya ma njgateye a
wu naks marngaha eye faya ka giye aye. Ada mata
valaka magogoy yak na, neygeye.»

Zlele naka ma mbalom aye
Luka12.33-34
19Yesu a gwadatay sa: «Ka hayumay gor a zlele
ka moandzibsra bay harwi matul hay ta rengez ta
nasiye ha tebiye. Moakal hay bsbay ta slaliye gay
kurom hay ta haliye zlele niye. 20 Hayumay gor
a zlele kurom na, a mbalom. Mas dama na, motul
hay ta rengez ta nasiye ha bay, makal hay ta sliye
faya mede maksle ahaya bay. 21 Horwi derev yak

mandza eye na, ma tov naks zlele yak ms doma
aye.»

Dzaydzay ta lovon
Luka 11.34-36
22Yesu a gwadatay sa: «Dare yakna, andzalalam
ma daviye dzaydzay a bo yak tebiye. Tads dore yak
a zaba kwetseh kwetseh lele na, bo yak kstsek ma
dzaydzay. 23 Ane tuk na, tads dsre yak lele bay na,
bo yak kstsek ma lsvor. Yaw, tads dzaydzay moa

nakar ke mbata na, naskar mandza eye ma lavory
Za1)zal) eye.»

Mbslom ta suloy
Luka16.13
24 Yesu a gwadatay sa: «Ndsray ma sliye mage

moasler a ndo i gay ngay hay sulo bay. Harwi pat
nenged na, ma geye sewed a ndo 1gay nenged, ma
wudiye na nenged lele. Ksgobay ma goseye me
a ndo nenged, a ndo nenged ma gsseye me bay
tebiye. Nokurom hsbay, ka slumeye faya moage
mosler a Mbslom ada a suloy sulo sulo bay.»

Moape madzal gar ka Mbalom
Luka12.22-31

25Yesu a gwadatay sa: «Harwi niye, ner faya na
tsikakumeye: Ka dzalum gsr hsrwi wu masnday
kagabay harwi wu masay, kegobay haorwi peteked
bay. Harwi masafore na, a ze wu menday ada bo
kurom na, a ze peteked segey. 26 Zobum ka diyer
hay taday. Ta slaga bay, ts pala wu tay te hayay
gor a wuray a de bay. Ane tuk na, Bsba kurom mas
mbolom faya ma vslateye wu manday. Nakurom
na, ka zum tay ha diyer) ha haladzay.

27 «Way nake ms walary kurom ma sliye faya
masokah ha moandze ngay ka moendzibora ta
moadzele gor ngay naks faya ma dzaliye aye na,
way? 28 Faya ka dzalumeye ka peteked na, harwi
mey? Zobum ka moavurze i guzer hay ms pesl
teday. To ge mosler bay, to ngar peteked bay.
29 Faya na gwadakumeye, kwa Salomory naks
zlele eye haladzay aye, dada ks pa ka bo peteked
andza mavurze i guzer niye hay bay. 30 Andza
niye Mbslom na, faya ma pateye ka bo peteked
a guzer hay ka bsgom nakay. Todce na, guzer
niye hay ta kuliye. Ta kula na, ta kaliye tay ha a
ako. Ko ge andza niye na, nekurom duh Mbslom
ma pakumeye peteked ka bo ma ziye i guzer
hay badaw? Kwa a nskurom neheye moadzal gor
tsekwer) aye badaw!

31 «k& gwadum: Nomaa ndiye mey? Namaa
siye mey? Nomaa piye ka bo mey na, k& dzalum
bay. 32 Maa psla wu neheye na, ndo neheye to
sor Mbalom bay aye. Ane tuk na, Bsba kurom mas
mbalom a ser wu naks a sakum aye. 33 Lahum
mapole na, Bay i Mbslom teday ada ts wu naks a
yay a gor a Mbaslom aye. Ma valakumeye siye i wu

hay tebiye sa.

34 «K& dzalum ka wu nakas tadce aye bay. Todce
na, ma dzaleye a gor ngay. Ka pat moslslaw na,
doretsatseh ngay eye da.»

7

Ka gumatay sariya a ndo hay bay
Luka 6.37-38,41-42

1Yesu a gwadatay sa: «Ka gumatay sariya a ndo
hay bay harwi ada Mbslom ma gakum sariya bay
dermak. 2 Harwi Mbslom ma gakumeye sariya
andza naks faya ka gumateye a siye i ndo hay
aye dermak. Ma lsvakumeye wu ts wu naks ka
lavawumatay wu a ndo hay aye. 3 Nakar na, ka
ngatay a tsakwal mas dore i malamar yak. Ane tuk
na, mayako naks mo dare yak aye ka njgatay bay na,
harwi mey? 4 Ma kokay naks ka sliye magwaday
a malamar yak: “Malamar ga, ehe gor ga ha na
zlaka ahaya tsakwal abara mos dore yak”, ada duh
mos dore yak eye na, mayako gslawwa. 35 Nokar
ndo i babarek, lah faya mazle ahaya mayako absra
mo dore yak teday ada ka ngateye a dore kwetseh
kwetseh. Ka zlaya ahaya tsakwal absra mas dore i
malamar yak tuk.

6 «Wu naks tsadanna eye na, ki valumatay a kera
hay bay. Ka velumatay na, ta mbadiye gor fakuma,
ta yguradiye kurom ha. Wu i maslawa kurom hay
na, ki kutsumatay ha a madosras hay bay bsna ta
hatsakumeye faya ts sik.»

Tsatsahum, palum, fumay a maged
Luka11.9-13

7 Yesu a gwadatay sa:  «Tsetsahum, ta
valakumeye, pslum, ka hutumeye, fumay a maged,
ta handeskakumeye absra ma maged. 8 Horwi kwa
way Kka tsstsah na, ta valeye, kwa way ka psla na,
ma hutiye, ada kwa way ks fay a maged na, ta
handskeye absra ma moaged.

9 «Way ma walay kurom tads wawa ngay a
tsatsah faya wu maenday na, ma valeye kwar daw?
10 Kagabay a tsstsah fakaya kslef na, ka vsleye
dadoe daw? 11 Nokurom neheye sadzsk nngwalak eye
hay bay aye ka serum mavsle wu njgwalak eye hay
a wawa kurom hay duh tuk na, ada Baba kurom
mo mbslom ma ziye maveale wu njgwalak eye a ndo
neheye ta tsstsah faya aye badaw?»

Wu naka bazlam mapala eye a tsik aye

12 Yesu a gwadatay sa: «Wu naks a sakum ndo
hay td gakum aye na, gumatay a siye i ndo hay.
Nakay na, wu naks bazlam i Musa mapala eye ta
derewel i ndo made ha bazlam i Mbslom hay faya
ta totikateye a ndo hay aye.»

Tsaved hay sulo
Luka 13.24
13Yesu a gwadatay sa: «Falskum ta maged naks
hala bay aye. Horwi maged naks zlabatam eye ada
tsoved naks a wur bo mede to doma bay aye na,
tsaved mede ha ndo a madze. Ndo neheye faya ta
diye to doma aye na, nateye haladzay. 14 Ane tuk
na, maged naks hala bay aye na, ma diye hando a
sifa. Tsaved mede ts doma na, a wur bo haladzay.
Ndo neheye faya ta diye te doma aye na, nateye
haladzay bay.»

Dorizli gardafta hohway ngay eye hay
Luka 6.43-44

15Yesu a gwadatay sa: «Gum metsehe tando neh-
eye to gwad nateye ndo made ha bazlam i Mbslom
aye. Ta deyeweye a walan kurom andza tsbay
hay. Azlakwa bay ms hudibo tay na, nsteye andza
ksraipeslneheye terengez eye haladzay aye. 16 Ka
ssrumeye tay ha ka bo absra na, ta masler tay naks
fayata giye aye. Ka slumeye faya mangsle hohway
i werepezl abora ka dorizl i gordafi dak daw? Ada
ka slumeye faya marngsle hohway i gurov absra ka
derizl i gardafi tsetsiv daw? 17 Andza niye, dorizl
1 gordaf nake ngwalak eye na, ma wiye hohway
ngwalak eye hay. Ane tuk na, derizl i gardaf dsvats
eye na, ma wiye hohway ngwalak eye bay desrmak.
18 Dorizl i gardaf ngwalak eye na, ma wiye hohway
i derizl i gordaf davats eye bay, ada derizl i gerdaf
dovats eye na, ma wiye hohway i dorizl i gordaf
ngwalak eye bay. 19 Dorizl i gordaf naks ma wiye
hohway ngwalak eye bay aye na, ta dosiye na ada ta
kutsiye ha a ako. 20 Andza niye, ka ssrumeye ha ka
bo absra ndo made ha bazlam i Mbslom ta parasay
eye na, ta mesler tay nakes faya ta giye aye.»

Dada na sar kurom ha bay
Luka 13.25-27
21 Yesu a gwadatay sa: «Serum ha, ndo neheye
faya ta tsikeyeye: “Boy Maduwer), Bosy Maduwer)”
te bazlam aye na, ta diye tebiye a Bay i Mbalom
bay. Mata de na, ndo neheye faya ta giye wu naks
a say a Baba ga ms mboalom aye. 22 Ahal naks aza
na deyeweye mogatay sariya a ndo hay aye na,
ndo hay haladzay ta gwedeneye: “Boay Maduwer,



Mata 7:23 XXVii Mata 7:29

Bay Maduwer, nomaa da ha bazlam i Mbslom ta
mozele yak, namaa hohar fakalaw absra ka ndo
hay ta mazele yak, namaa ge masuwayar hay hal-
adzay ta moazele yak badaw?” 23 Yaw, na tsikateye
parakka: “Dada na ser kurom ha bay, nskurom
neheye ka gawum monese aye, dum abora ka tov
ga.”»

Gay hay sulo
Luka 6.47-49

24 Yesu a gwadatay sa: «Andza niye, kwa way
ks tsene bazlam neheye ada ka rahay ha gor na,
nengeye a ndzskit bo ndo naks a tsah, a dszl gay
ngay ka pslad aye. 25 Yam a pa, mazaw a rah a
magayam, motasl a vezl ta gadar ada mazaw ta
motasl ti yaw ta gadarn ka gay niye. Ane tuk na,
ka mbazl bay harwi madok eye mapa eye lele ka
palad. 26 Ane tuk na, kwa way ks tsene bazlam, ada
ka rahay ha gor bay na, nengeye a ndzakit bo ndo i
matsrakahar naks a dozl gay ngay ka hewiyer aye.
27Yam a pa, mazaw arah a magayam, matasl a vezl
ta godar ada ti yaw ka gay niye ta godar. Gay niye
a mbozl hele hele.»

28 Ahal naks Yesu a ndav ha matsike me njgay aye
na, matstike ngay niye a gatay hsrbatekka a ndo
neheye ka tav rjgay aye tebiye. 29 Horwinengeye na,
a tsikatay andza i ndo neheye to dzarngawa bazlam
1 Mbslom mapala eye bay, nexgeye a tsik ta mazlab
i Mbalom.

8

Yesu a mbal ha ndo madagwada eye
Markus 1.40-45; Luka 5.12-16



Mata 8:1 XXviii Mata 8:9

1 Ahal naks Yesu a mhszlaw absra ms mahsmba
aye na, ndo hay haladzay te pay beszay. 2 Ahal

naks faya ta diye na, ndo wuray madsgwada eye
a hondzad naha ka tov ngay, a dokway gurmets a
huvo, a gwaday: «Dgalaka, tads ke saka na, ka sliye
faya matsre ga ha tsadanna.»

3 Yesu a nduda ha hslay ngay, a lamay. Tsa na,
a gwaday: «A ser na, tera tsedannal» Kwayanna
ndo madsgwada eye niye a tera tsadanya. 4 Tsa na,
Yesu a gwaday: «Tsene lele: K& tsik wu nakay a
ndsray bay. Ane tuk na, do ta bazay ha bo a ndo
moavelaway wu a Mbslom ada val wu naks Musa a
tsik aye harwi madatay ha a ndo hay tebiye na, ka
tera tsadanna.»

Yesu a mbal ha ndo i masler i bagwar i sidzew i

Roma
Luka7.1-10 o
5> Yesu a ndisl a Kafernahum. Bagwar i sidzew

i Roma hay a handzad naha ka tav ngay, a tsatsah
faya madzene, 6 a gwaday: «Bsy Maduwer), ndo
1 masler ga mahsna eye motagay. Nengeye dovats
eye, ka tora, a wur faya haladzay.»

7 Yesu a mbaday faya, a gwaday: «Na diye na
mboliye ha.»

8 Bagwar i sidzew niye a gwaday: «Bay
Maduwer), nern na sla da nskar ka ye a gay ga
bay. Ane tuk na, ka tsik bazlam yak nste na, ndo i
mosler ga ma mbaliye. 9 Ner na, faya na rahay ha
gor a bagwar ga ada sidzew ga hay ta rahern ha gor
dermak. Na gwaday a ndo nste mos walar tay “Do!”
na, ma diye. Na gwaday a ndo nenged “Dara!” na,
ma deyeweye. Na gwaday a beke ga “Ge nakay!”
na, ma giye.»



Mata 8:10 XXix Mata 8:17

10 Yesu a tsene bazlam ngay neheye na, a yay
a gor haladzay, a gwadatay a ndo neheye faya ta
pay bazay aye: «Ney faya na tsikakumeye, serum
ha, dada na ndzay a gor a ndo ta madzal gor eye
haladzay andza nakay ma slala i Israyel hay bay.
11 Serum ha na, ndo hay haladzay ta deyeweye
absra mo bszay i mbslom ada absra ma magoma,
ta ndiye ka bo wu menday ta Abraham, ta Izak
ada ta Zakob ma Bay i Mbalom. 12 Ane tuk na,
ndo neheye habe ta diye a Bay i Mboalom aye na,
ta kutsiye tay ha abera, a lavory. Ms doma na, ta
tuwiye to mahapade zler eye.*»

13Tsana, Yesu a gwaday a bagwar i sidzew niye:
«Dowu yak a matagay. Horwi wu naks ka dzala ha
aye na, ma giye bo.» A halay niye, kwayaynnando i
mosler i sidzew niye a mbal.

Yesu a mbal ha mese i Piyer ada ts siye i ndo i
davats hay
Markus 1.29-34; Luka 4.38-41

14 Ma dsba eye na, Yesu a ye a gay i Piyer. A
ye naha a ndzay a gor a mese i Piyer ngwas eye
mahsna eye, marabarab a gay. 15 Yesu a ye ka tov
ngay, a ye naha a lamay hoalay. Tsa na, marabarab a
ndala faya abora, a latse, a gay mbaslok a Yesu.

16 Huwa a ge na, ts halaw ndo neheye fakalaw
moabo tayaye a Yesu. A hshar fataya absra fakalaw
niye hay te bazlam ngay. A mbal tay ha ndo i dovats
hay tebiye dermak. 17 Andza niye, Yesu a ge na,

* 8:12 Bazlam nakay a say msegwede na, andza nakay: Ndo neheye
ta ndziye ma bsra aye na, derev ma ndalateye, ada ta giye salak
harwi ta ngateye a mandze ngwalak eye i dzam i Mbslom hay.

wu naks Ezay ndo made ha bazlam i Mbslom a tsik
ahsl niye, a gwad:
«Ka zla fakwaya abasra bale kway,

ada ko zla fakwaya abera davats kway hay.t»

Ndo neheye a satay mapay bazay a Yesu aye

Luka 9.57-62
18 Yesu a zaba faya ndo hay haladzay ka tav ngay

na, a gwadatay a gawla ngay hay: «Takwa ka me i
dslov, a diye neyged.»

19Ts hal bo, ta diye na, ndo madzangawa bazlam
i Mbslom mapala eye a handzad naha ka tov njgay,
a gwaday: «Miter, kwa a njgay ka diye na, na pakeye
bazay.»

20 Yesu a mbaday faya: «Mezerew hay na, bad tay
andaya harwi mshane mos doma, diyer) hay dermak
gay tay andaya. Ane tuk na, ney Wawa i Ndo
na, tov ga andaya nakes na haniye mos doma harwi
mazaszukwe bo aye bay.»

21 Ndo nate mas walarn i gawla i Yesu hay a
gwaday: «Bay Maduwer, valer) tssved na ye, na la
na bsba ga taday.»

22 Yesu a mbaday faya: «Pery bazay, gor ha
moadahar hay ta la bo tay.»

Yesu a gay me a matasl
Markus 4.35-41; Luka 8.22-25
23 Yesu a tsal a kwalalay i yam na, gawla ngay
hay ts pay bazay. 24 Ahal naks faya ta diye, ts husa
a wuzlah i dslov aye na, kwayanna mstasl bagwar
eye a ge haladzay. Yam a tsal ka bo dangwala
haladzay. Ks ssr mede ha kwalalar i yam a hud

T 8:17 Ezay534.

iyam. Ane tuk na, Yesu na, nengeye mandzahora
eye.

25 Gawla ngay hay ta handzad naha ka tav ngay,
ta padeke ha, to gwaday: «Bay Maduwer), toma may
ha tey? Nokway faya ka dzakweye.»

26 Tsa na, Yesu a gwadatay: «Ka dzsdzarum
andza niye na, harwi mey? Nokurom na, mspe
moadzal gor a ketsakum.»

Alstse, a gay me a motasl ta yam. Tsa na, ts ndza
dedik. 27 A gatay herbabokka a ndo hay tebiye, to
gwad: «Nakay na, ndo waray naks motasl ta yam ts
gosay me aye na, way?»

. Yesu a mbal tay ha ndo hay sulo, fakalaw ma bo
ay
Markus 5.1-20; Luka 8.26-39

28 Ahal naks Yesu a ye a diye i dalov nenged, ka
dala i Gadara hay na, ndo hay sulo ts ndohwaw
absra mos walag i tsevay hay. Ti yaw madzager
to Yesu. Ndo neheye sulo eye fakalaw mas bo tay
aye, nateye sewed eye hay haladzay. Ndsray a sla
mede ta tsaved eye niye bay. 29 Ta wuda, te gwad:
«A nakar Wawa 1 Mbslom, a saka ka nsmay na,
mey? Ka yaw magamay doretsatseh na, hslay eye

ks ndislew zuk daw?»
30 Ka tav eye niye deren tssfa ta nateye na,

madosras hay andaya haladzay faya ta ndiye wu
moanday. 31 Fakalaw niye hay te gay amboh a Yesu,
to gwaday: «Tads a saka mahshere may na, slor
may ha a bo i madoras taday eheye.»

32 Tsa na, Yesu a gwadatay: «Dum!» Tsa na,
to yaw abasra mes bo i ndo neheye sulo aye, ti ye
to falokwa a bo 1 madsras niye hay. Kwayanna
madosras niye hay tebiye ts mbszlaw absra ma tav

eye andaya serpalahha, to kuts a dslov tebiye, to

dze a doma. ) ]
33 Ndo neheye faya ta tsekuriye madaras niye

hay aye ta hway, ti ye a wuzlahgsma. Ti ye naha
ta tokeratay wu naks a ge bo aye ada wu naks a ge
bo ta ndo neheye sulo aye. 34 Tsa na, ndo neheye
mo wuzlahgoma aye ti yaw mata dzagor to Yesu. Ti
yaw, ts gatay a Yesu na, te gay amboh haladzay, te
gwaday: «Do abora ka dala may.»

9

Yesu a mbsl ha ndo matara eye
Markus 2.1-12; Luka 5.17-26

1 Ma dsba eye na, Yesu a tsal a kwalalary) i yam,
a tasaw abera ma dslov niye, a ye a goma ngay.”
2 Ndo hay te zlay naha ndo wuray matsra eye
mahsna eye ka slolah. Yesu a zaba ka madzal gor
1 ndo niye hay na, a gwaday a ndo niye matsra
eye: «Wawa ga, dorev ma ye fakaya abora bay. Na
pasaka ha mezeleme yak hay.»

3 Siye i ndo madzangawa bazlam i Mbslom ma-
pala eye to dzala mo gor tay, te gwad: «Ndo nakay
na, ko tsalay ka gor a Mbslom.»

4 Yesu a seratay naha ka wu naks te dzala ma
gor tay aye, a gwadatay: «Ka dzalum moadzal gor
naks ngwalak eye bay aye na, harwi mey? 5> Maa da
me magwede: “Mezeleme yak ks pasa” na, waray,
kagabay “Latse, do” na, maa da me ms dsma na,
waray? 6 A sey na, ssrum ha nery) Wawa i Ndo
na, godarn ga andaya mospssatay ha mezeleme a
ndo hay ka mendzibsra.» Tsa na, Yesu a gwaday

* 91 Niye na, wuzlahgsma i Kafernahum. Zosba ma Markus 2.1.

a ndo niye matsra eye: «Latse, zla slslah yak, do a
motagay.»

7Ndo niye a lstse, a ye a motagay. 8 Ndo hay
to ygatay andza niye na, ta dzedzar haladzay. Ts
daslay ha gor a Mbalom, te gwad: «Zambadakway
a Mbalom harwi ks valatay godarn a ndo hay hal-
adzay.»

Yesu a zalay a Mata
Markus 2.13-17; Luka 5.27-32

9Yesu a lotse, a ye absra ma tev niye. Nerngeye
faya ma diye na, a gatay ndo wuray mozele ngay
Mata, mandza eye mo gay 1 matsekele dzangal.
Yesu a gwaday: «Dara, per) bazay!» Mata a latse a
pay bazay a Yesu.

10 Ahal naks Yesu faya ta ndiye wu manday ta
gawla ngay hay mo gay i Mata aye na, siye i ndo
matsekele dzangal hay ta ndo i mezeleme hay ti
yaw faya tendiye kabo wumenday dziye. 11 Farisa
hay ts ngatay andza niye na, ta tsstsah ka gawla i
Yesu hay, ts gwadatay: «Miter kurom faya ta ndiye
wu ka bo dziye ta ndo matsekele dzangal hay ada
ta ndo i mezeleme hay na, harwi mey?»

12Yesu a tsene bazlam tay niye na, a gwad: «Ndo
neheye wuray a gatay bay nsteye zayzay aye na, ta
paliye ndo i sidem bay. Mata psle ndo i sidem na,
ndo neheye davats eye hay aye. 13 Dum, bazlam
nakay a say megwede mey na, totikum. Mbslom a
gwad: “A seq) na, gumay 1jgwalak a ndo bena gsnaw
neheye ka kadumeneye bay.” Na yaw mozalatay
a ndo neheye to gwaday a gor tay nosteye rgwalak

T 9:13 0ze 6.6.

eye hay aye bay, ane tuk na, mozalatay a ndo i
mezeleme hay duh.»

Yesu a tsik ka daliyam
Markus 2.18-22; Luka 5.33-39

14 Ma daba eye na, gawla i Yuhana madzshubte
ndo a yam hay ti ye ka tov 1 Yesu, ti ye naha, ta
tsotsah faya, to gwaday: «Nemay ta Farisa hay na,
namay faya nsmaa giye daliyam, gawla yak hay ts
ge daliyam tabey na, harwi mey?»

15Yesu a mbadatay faya, a gwadatay: «Nateye na,
ta giye daliyam bay, harwi nateye na, andza ms
magurlom i mozle dahslay. Ahsl naks zalidahslay
ka tov tay mba aye na, ndo neheye mazala eye
a magurlom i moazle dahslay aye na, ta sliye faya
matuwe bay. Ane tuk na, pat eye ma slaweye ta
gasiye fataya absra zal i dahslay niye. Pat eye niye
na, ta giye daliyam tuk.

16 «Andza niye, nderay ma nasiye ha peteked
wedeye motepe ka peteked guram eye bay. Horwi
ahsl naks ta bariye na aye na, peteked wedeye ma
ngordiye ha peteked guram eye, peteked guram
eye ma sokahiye marngurede ma ziye naks kurre
aye. 17 Sa na, ndo ma mbadiye guzom lelem eye
a gwezem i hazlay guram eye bay na, ka ssrum
tebadew? Harwi ta mbada a doma na, guzom niye
lelem eye ks kwasa na, hszlay niye guram eye
ma ndohwiye. Guzom dsrmak ssktih ma mbadiye
ka dala ada gwezem ma nasiye. Ane tuk na,
guzom lelem eye ta mbadiye na, a gwezem i hazlay
wedeye dermak.»

Yesu a mbsl ha dem i bay ada ngwas wuray davats
eye
Markus 5.21-43; Luka 8.40-56

18 Ahal naks Yesu faya ma tsikateye andza niye
na, bay wuray a yaw ka tev i Yesu, a dekway
gurmets, a gwaday: «Dem ga ks mot. Ane tuk
na, dara pa faya hslay yak, tsa na, ma mboaliye.»
19Yesu a latse ta gawla nygay hay, te pay bazay a bay
niye.

20 Ngwas wuray andaya dsvats eye, bambaz a
mbadawayaw absra mos hud. Dsvats niye ks ndza
faya move kuro gor eye sulo. A handzad naha ka
Yesu ta dsba, a lamay a me i peteked ngay nets.
21 Andza niye, a dzala ma gar ngay, a gwad: «Na
lamay a peteked njgay nets na, na mbaliye.»

22 Tsa na, Yesu a mbada me a dsba, a ngatay, a
gwaday: «Tete dem ga! Madzal gor yak ke mbal kar
ha.» Kwayanna ngwas niye a mbal.

23Yesu a ndisl a gay i bay niye tuk. A ye naha a
ngatay a ndo mofe fagam hay ta ndo hay haladzay
faya ta tuwiye. 24 Tsa na, a gwadatay: «Dum
abora kanany! Dem nakay ks mat bay, nengeye
mandzahosra eye.» Ane tuk na, ndo hay ts tssne
andza niye na, wuyi te ngwasa faya.

25 Ta haharatay ahaya ndo hay abara na, Yesu a
falokwa a gay. A ye naha a gos dem niye mos halay,
dem niye a lastse.

26 Labara eye a da a zlam ma gama niye tebiye.

Yesu a mbol tay ha guluf hay sulo

27 A halay naks Yesu faya ma diye absra ka tov
niye na, guluf hay sulo ts pay bszay ts mawude

eye, to gwaday: «Yesu, Wawa i Davit, nomad gaka
mo bo tabadew!»

28 Yesu a ndisl a gay ngay, a falokwa a doma na,
guluf niye hay ta handzad naha ka tav njgay. Yesu, a
tsotsah fataya, a gwadatay: «Kadzalumna, na sliye
moambole kurom ha daw?»

Ta mboday faya, to gwaday: «Ayaw, Bay
Maduwer)_»

29Yesu a lamay a dore tay, a gwadatay: «Mbslom
ma velakum andza naks faya ka hsbumeye ta
moadzal gar kurom naks ka pum faya aye.» 30 Tsa
na, dere tay a handak.

Yesu a gatay me, a gwadatay: «Tsenum lele,
ndsray ma sar ha wu nakay bay.» 31 Ane tuk na,
ti ye ts da ha labara i Yesu ma goma niye tebiye.

Yesu a mbsl ha ndo wuray madada eye

32 A helay nake ndo neheye sulo, dere tay a
handak ti ye absra ms dama na, ts zlaw ndo wuray
a Yesu. Ndo niye madada eye harwi fakalaw ma
bo ngay. 33 Yesu a hahar faya abara masafore niye
ngwalak eye bay aye. Tsa na, a tsik me wulanarna
lele. A gatay a ndo niye hay wadesn wadoarn. Ta
gwad: «Dada ndo ko yjgatay a slala i wu nakay nate
ma Israyel bay!»

34 Ane tuk na, Farisa hay te gatay andza niye na,
te gwad: «Maa valay godarn ka mahshere fakalaw
hay na, boay i fakalaw hay!»

Ndo hay ta gay ma bo a Yesu
35Yesu a hahalawa ma wuzlahgama hay ta gama
hay. A tetikawa tay a ndo hay ms gay i maduwule
me hay, a dawa ha Labara Ngwalak eye i Boy i
Mbslom, a mbslawa tay ha ndo i dsvats hay tebiye

ada ndo matera eye hay tebiye. 36 Yesu a zoba ka
ndo neheye haladzay aye na, ts gay ms bo hal-
adzay, harwi moadzal gor tay makwasa eye ada ta
gebole. Nateye andza tebar neheye ndo matsekure
tay andaya bay aye. 37 A gwadatay a gawla ngay
hay: «Wu manday andaya haladzay maspele ka
dala. Ane tuk ndo mepele na absra ka dala na,
nateye haladzay bay. 38 Harwi niye, gumay amboh
ando i guvah ma sokah ha ndo i mssler hay harwi
mopele wu manday abora ka dala.»

10

Ndo i maslan i Yesu hay kuro gar eye sulo
Markus 3.13-19; Luka 6.12-16
1Yesu a zalatay a gawla ngay hay kuro gar eye
sulo. A veolatay gadan ka mahshere moasafare ne-
heye ngwalak eye bay aye absra ka ndo hay, ada
mamboale tay ha ndo i dsvats hay ta ndo neheye
matora eye aye. 2 Mozele i ndo i maslarn ngay ne-
heye kuro gor eye sulo aye na, anay: Teday Simor
naks ts zalay Piyer aye ta malamar ngay Andere,
Yakuba ta malamar ngay Yuhana, nsteye sulo tay
eye wawa i Dzebede, 3 Filip ta Bartelemi, Tomas
ta Mata, nengeye ndo matsekele dzangal, Yakuba
wawa i Alfe, Tade, 4 Simor ndo mage veram harwi

dala ngay™, Yudas Iskariyot ndo moage daf ka Yesu.

Yesu a slor ndo i maslan ngay hay kuro gor eye

sulo
Markus 6.7-13; Luka 9.1-6

* 104 Simon nengeye ndoiYahuda. Ahal naks ka tera gawlaiYesu
zuk bay aye na, a ge veram harwi dala ngay.

> Yesu a slar ndo i maslany ngay neheye kuro
gaor eye sulo aye, a tsikatay gor i bazlam hay, a
gwadatay: «Ka yum a gay i ndo neheye nateye
Yahuda bay aye bay, k& falokum a goma i Samari
hay bay. 6 Dum duh na, ka tov i Israyel hay, harwi
nateye andza tebar) madza eye hay. 7”Ka deyumeye
ka tsoved na, dumatay ha, gwadumatay: “Bay i

Mbslom ka handzsdaw mazlambar te nekurom.”
8 Mbslum tay ha ndo i devats hay, mbslum tay ha

moadahar hay, mbslum tay ha ndo madsgwada eye
hay, haharum fakalaw absra ms bo i ndo hay. Ka
hutum godarn neheye na, keriye, nakurom dermak
volumatay a ndo hay keriye. 9 Ka deyumeye
na, ka zlum gura bay, ka halum suloy bay, kwa
kwar i suloy k& hslum a gwezem kurom hay bay.
10Ka zlum gwezem i mahshele kurom hay bay, ka
halum peteked i makelkabo kurom hay sulo sulo
bay, ka halum tahsrak bay, kwa sakwal ka zlum
bay. Andza niye ndo moge mosler na, kutor) ma
hutiye wu manday ngay.»

11 Yesu a gwadatay sa: «Ka ndislum a wuzlah
gay kogobay a gama na, palum ndo naks nengeye
malsva bo eye ka matome kurom aye. Ndzum
mo gay i ndo niye hus a pat naks ka deyumeye
kurom absra ma tev niye aye. 12 Ahal naks faya
ka falskumeye a gay i ndo na, gwadum: “Mbslom
ma velakum zay!” 13 Tads ndo i gay niye hay ta
tema kurom na, mepsse meizay kurom mandziye
fataya. Ane tuk na, tads ta tema kurom bay na,
muma ahaya fataya absra mopsse me i zay kurom.
14 Tads ka folakum a gay i ndo kegabay a wuzlah
gay, ndo neheye ms doma aye ta kerah matame
kurom kagebay mape zlom ka bazlam kurom na,

dum kurom abera ma tev niye ada tetekum ha

batekwew i goma tay absra ka sik kurom hay.t
15 Ney faya na gwadakumeye: Ssrum ha pat i
sariya i Mbalom na, sariya tay ma diye me ma ziye

indoiSodom ta Gomora.f»

Daretsatseh neheye ma deyeweye kame aye
Markus 13.9-13; Luka 21.12-17

16 Yesu a gwadatay: «Anar), na slariye kurom
hay andza teban hay a walay i ndo neheye andza
kora i pesl hay aye. Terum andza dedce neheye
faya ta tsopiye bo tay aye, ada ndzum monese ma
ge andaya fakuma bay andza bodobodo. 17 Gum
metsehe, harwi ndo hay ta diye kurom hay kame
1 sariya, ta ndabiye kurom ta mandalaba mos gay
i maduwule me hay. 18 Ta diye kurom ha kame
1 ndo malsve dala hay ada kame i boy hay harwi
ga, horwi ada ka slum faya mste mbal ga ta dedek
kame tay ada kame i ndo neheye Yahuda hay bay
aye. 19 Ahsl naks faya ta diye kurom ha kame
1 sariya aye na, dorev ma ye fakuma absra bay.
Ka gwadum: “Nemaa ta gwadiye kekay? Nemaa
tsikiye na, mey?” bay. A hslay niye, Mbslom
ma valakumeye bazlam neheye ka tsikumeye aye.
20 Andza niye mata tsike me na, nskurom bay.
Mata tsike me moa nakurom na, Masafaore i Baba

kurom Mbslom.» )
21 Yesu a gwadatay sa: «Ndo hay ta valiye ha

malamar tay hay ada ta kad tay ha, baba hay ta
giye ta wawa tay hay andza niye dermak. Wawa

T 10:14 Moage andza niye na, andza msgwede ndo i maslar i Yesu
hay ta giye wuray harwi ndo neheye sa bay. f 10:15 Goma
neheye sulo aye na, maraha eye ta menese. Zosba mos Madazlay i
wu hay 19.

hay ta natay dore a baba tay hay, ta kadiye tay ha.
22Ndo hay tebiye ta nakumeye dare harwi ga. Ane
tuk na, ndo naks ke semay naha hus ka mandsve
aye na, Mbslom ma temiye ha. 23 Tads agena ta
sakum doretsstseh ma goma naks nskurom ms
doma aye na, hwayum a gama nenged. Ner faya
na gwadakumeye: Serum ha, ner) Wawa i Ndo na
maweye na, ka dzum ha gsr mahshele ma goma
neheye ka dala i Israyel aye tebiye zuk bay.»

24Yesu a gwadatay: «Ndo naks faya ma tatikiye
wu aye na, ma ziye ndo matstikay wu bay. Ndo
i masler ma ziye ndo i gay ngay bay. 25 Tads ndo
naks faya ta tstikiye wu aye ka tera andza ndo
matstikay wu ada ndo i mosler ka tera andza ndo
1 gay ngay na, niye na, da. Tads ta zalay a ndo i gay
“Bedzabul” na, ta tsadateye a ndo i ngay hay ma
ziye i ngay badaw?»

Ka dzadzarumay a ndo zezen bay
Luka12.2-9
26 «Horwi niye, ka dzsdzarumatay a ndo hay
bay. Wu naks tebiye marngaha eye na, ta diye ha,
ada wu nake to tsikawa ta mokal aye na, ta diye
ha. 27 Wu naks faya na tsikakumeye ma lavor
aye na, masumay a motsike parakka mos dzaydzay
ta hopat. Wu nakes ta tsikakumeye ka zlom to
mosasokwe aye na, wudum ha kslorra ka gor i
gay. 28 KA dzadzarumatay a ndo neheye ta kadiye
slo i bo kurom aye bay. Nateye na, ta sliye faya
madze ha moasafore kurom bay. Dzedzarumay duh
a Mbalom naks ma sliye madze ha bo kurom ta
masafare kurom eye dzay a ako naks ma mbatiye
bay ka tor eye aye. 29 Sisi hay sulo ta sskemiye to

dala nate na, ka serum tobadew? Ane tuk na, kwa
nate ms walag i diyer) hay ma dadiye bay, say ks
yay a gar a Baba Mbalom mé dad. 301 kurom na,
kwa makwets i gar kurom bsbay, Mbalom ks pasla
na. 31 Harwi niye, ki dzadzarum bay, nakurom ka
zum tay ha sisi niye hay.»

32 Yesu a gwadatay sa: «Tads ndoweye Kka tsik
parakka kame i ndo hay: “Ney gawla i Yesu” na,
ner) dermak na tsikiye kame i Baba ga ms mbslom:
“Ndo nakay na, gawla ga.” 33 Ane tuk na, tads
ndoweye Ko tsik kame i ndo hay nengeye gawla ga
bay na, ner) dermak na tsikiye kame i Baba ga ms
mbolom: “Ndo nakay na, gawla ga bay.”»

Yesu a zlaw zay bay, a zlaw varam
Luka 12.51-53
34 «k& dzalum ney na yaw, na zlaw zay ka

mondzibsra na, k4 dzalum bay. Na yaw na, na
zlaw zay bay, na zlaw na, maslalam duh. 35Na yaw
na, mangene tay ha ka bo absra ndo hay. Wawa
haslska eye ta baba ngay, dem ta may ngay, ngwas
ta may i zal ngay, 36 ndo hay ms gay tay ta niye a bo
dare.»

Gawla i Yesu td lova ha bo ta mavale masafare tay
andzai Yesu
Luka 14.26-27
37Yesu a gwadatay sa: «Ndoweye ka wuda baba
Igay ta may Ijgay ka ze ner na, nergeye ma sliye
mondze ka tav ga bay. Ndoweye ka wuda wawa
ngay hasloka eye to dem ngay a ze nex na, nerngeye
ma sliye mandze ka tov ga bay. 3% Ndoweye ko
zla mayako mazlslmbada eye ko pex) bazay bay na,
nengeye ma sliye msndze ka tsv ga bay. 39 Ndo

naks a say motome ha massfore ngay aye na, ma
dziye ha duh. Ane tuk na, ndo naks ma dziye ha
mosafore ngay horwi ga aye na, ma hutiye a doma
duh.»

Tad> ndoweye ka tama gawla i Yesu hay na, a

toma Yesu
Markus 9.41; Luka 10.16

40 Yesu a gwadatay sa: «Tade ndoweye ka tama
kurom na, ka tema na, ner. Ada tads ndoweye
ka tama ga na, a tema ndo nakes a slora ga ahaya
aye. 41 Ndoweye ka tama ndo made ha bazlam i
Mbslom harwi naks nengeye ndo made ha bazlam i
Mboslom aye na, ma hutiye magogoy naks ta valeye
a ndo made ha bazlam aye. Ndoweye ka tema
ndo naks ngwalak eye kame i Mbslom aye horwi
naks nengeye ngwalak eye kame i Mbslom aye na,
ma hutiye magogoy naks ta valeye a ndo nakes
ngwalak eye kame i Mbslom aye. 42 Ney faya na
gwadakumeye: Sorum ha na, tads ndoweye ks
valay yam gssiyem note matasla eye a ndo naks
makatsa eye ms walar) i gawla ga hay harwi naks
nerngeye gawla ga aye na, magogoy Ijgay ma dziye
bay.»

11

1Yesu a ndsv ha bazlam ngay neheye a tsikatay
a gawla ngay hay kuro gor eye sulo aye na, a hal bo
abeora ka tov niye a ye mata totikatay ando hay ada

moadatay ha ma wuzlah gay neheye ka dala niye
aye.

Yesu ta Yuhana madzahube ndo a yam
Luka7.18-23

2 Ahal niye na, Yuhana madzshub6e ndo a yam
nengeye ma darngay. A tsene ndo hay faya ta tsikiye
ka Koriste ada ka masler ngay naks faya ma giye
aye. Tsa na, a slor siye i ngal ms walar i gawla
ngay hay, 3 harwi matsstsehe ka Yesu: «Nokar na,
Koriste naks ma deyeweye aye daw? Kagobay
namaa haba ndo mekeleny daw?» Ti ye ta tsatsah
ka Yesu andza niye.

4 Yesu a mbadatay faya: «Dum tekerumay a
Yuhana wu naks ka tsenum aye ada wu naks
ka ngatumay aye. 5 Gwadumay na, guluf hay ts
Igatay a dore, ndo matera eye hay ti ye lele, ndo
madsgwada eye ta mbal suwud suwud, mandsk
hay ts tsene zlom, modaharn hay ta lotsew a
sifa, ndo i mstawak ta tsene Labara Ngwalak eye.
6 Mangwese ka gar i ndo naks ks gor ha madzele gor
abora ka nery bay aye!»

Yesu a tsik ka Yuhana madzahube ndo a yam
Luka 7.24-35
7 Gawla i Yuhana niye hay ti ye absra ms deama
na, Yesu a dazlay motsikatay a ndo neheye ka tov
ngay aye ka Yuhana. A gwadatay: «Ka yum a kssaf
mata zabaw na, ka mey? Ka zebumaw ka guzer
naks moatasl faya ma bsliye ha aye daw? A’ay andza
niye bay. 8 Ada ka yum, ka zebumaw na, ka mey?
Ka zebumaw na, ka ndo malambada bo eye to
peteked lele eye daw? Tsukudu kskay? Ane tuk
na, ndo neheye to peteked ka bo lele aye na, nateye
mandza eye mo gay i bay bagwar eye hay. 9 Ka
yum mata zsbaw na, ka wuye mey? Ka zebumaw
na, ka ndo made ha bazlam i Mbslom daw? Ayaw,
nengeye ndo made ha bazlam i Mbslom ada ner

faya na gwadakumeye, nengeye a ze ndo moade
ha bazlam i Mbslom. 10 Yuhana na, ndo naks te
watsa a Derewel aye, Mbslom a gwad: “Ney na
sleriye naha ndo made ha bazlam ga kame yak. Ma

lambadakeye na tsaved.*”

11 «Neqy faya na gwadakumeye: Ssrum ha na,
mos walar i ndo zezey hay tebiye ndo naks a ze
Yuhana madzshube ndo a yam aye na, andaya
bay. Ane tuk na, ndo naks nengeye tsekwer
makatsa eye ma Boy i Mbslom aye na, a ze Yuhana.
12 Kwa ahal naks Yuhana madzshub6e ndo a yam a
tsikawa bazlam i Mbslom a ndo hay aye hus anske
na, ndo mene doreiMbslom hay faya ta giye veram
ta Bay i Mbalom ada ts dzawa faya bo matsape

na. 13 Derewel i ndo made ha bazlam i Mbslom
hay to derewel i Musa ta da ha Bay i Mbslom hus

a halay i Yuhana madzshube ndo a yam. 14 Tads
a sakum moadzal ha na, Yuhana nerngeye Eliya to
watsa faya mos Derewel i Mbalom, ts da ha te gwad

ma deyeweye.f 15 Ndo nakes zlom andaya faya
motsane aye na, ma tssne lele!»

16 Yesu a gwadatay sa: «Ndo neheye bagom aye
na, na ndzskitiye tay ha bo na, ts way? Ta ndzakit
bo na, ta wawa neheye mandza eye ka pslad
naks ndo hay ts hayawa faya gor aye, siye hay
faya ta wudatay naha a siye hay. Tes gwadatay:
17 “Namaa fakum naha fagam i mshetse, ka hat-
sum bay, namaa gakum naha demesimodahar na,
ka tuwum bay.” 18 Andza niye Yuhana madzshube
ndo a yam a yaw, ke nda wu moanday, ke sa wu
mose bay na, to gwad: “Nerngeye na, mosafore naks

* 11:10 Malasi 3.1; Madayaw abesra ma Ezipt 23.20. T 11:14
Malasi 3.23-24.

ngwalak eye bay aye ms bo ngay.” 19 Neyy Wawa
1 Ndo, na yaw, na nda wu menday ada na sa wu
mose na, ts gwad: “Zebum faya, ndo nakay i ngay
a dzala na, ka wu manday ada ka mase guzom.
Nengeye na, dzam i ndo matsekele dzangal hay
ta ndo 1 mezeleme hay.” Ane tuk na, Metsehe i

Mbsalom ma baziye na, ta masler neheye ma giye
aye.»

Gama neheye ta karah madzal ha ka Yesu aye
Luka 10.13-15,21-22

20 Ma dsba eye na, Yesu a pa bo ka mamatay ha
moanese a goma neheye a ge ms doma masuwayari)
haladzay aye, ane tuk na, ndo i goma niye hay ta
mbada ha mede tay bay. A gwad: 21 «A nskurom
ndo i gema 1 Koraziny hay, tuwum bo kurom,
harwi deretsstseh ka gar kurom! A nakurom ndo
1 gama i Betesayda hay, tuwum bo kurom harwi
doretsatseh ka gar kurom. Horwi tads masuwayary)
neheye na ge ms gay kurom aye n ge ma goma
1 Tir ta gema i Sidoy) na, atay na, ndo i goma niye
hay ta dzaliye bo tay ta tuwiye, ta pa ka bo tabay
manasa eye ada ta kutsiye botekwew malomats a
gar horwi moade ha na, ta gor ha mezeleme tay.
22 Harwi niye ner faya na gwadakumeye: Pat naks
Mbslom ma gateye sariya a ndo hay aye na, sariya
kurom ma diye me ma ziye i ndo i goma i Tir ta
Sidon.

23 «Nokurom ndo i gema i Kafernahum hay,
ka dzalum nskurom na, Mbslom ma ta hsliye
kurom a mbslom wal daw? A’ay! Nokurom duh
na, Mbalom ma ta mbazliye kurom ha na, a tsv

mondze 1 modahar hay. Hsrwi masuwayar ne-
heye na ge ma goma kurom aye ta ge ma goma i
Sodom na, habe atay goma nakay ma giye andaya
bagom. 24 Andza niye, ney faya na gwadakumeye,
pat nake Mbalom ma gateye sariya a ndo hay aye
na, sariya kurom ma diye me ma ziye i ndo i goma

i Sodom? hay.»

25 Ma moandze tsekwern na, Yesu a gwad: «A
nakar Baba Mbslom, ndo malave magsrmbslom ta
dala. Na gaka sisce horwi nakar ka datay ha wu
naks marngaha eye a ndo neheye ts ser wuray bay
aye. Ada ka ngaha absra ka ndo i ndaraw hay ta
ndo neheye noteye te sear wu aye. 26 Ayaw, Baba
Mbslom, a yaka a ger a nokar horwi méa ge bo
andza niye.»

27 A gwadatay: «Baba ga ks valery wu hay tebiye.
Ndosray a ser wawa bay, maa ser na, Baba. Ndsray a
sor Boba bay, maa sor na, nery wawa rjgay ada maa
sor na ndo neheye a sery madatay ha aye.»

28 Yesu a gwadatay sa: «A nekurom neheye
faya ka zlumeye wu mamba eye ada nskurom
madagor eye, dumara ka tev ga, nen na
valakumeye mazszukwe bo. 29Rshumer) ha gar, na
totikakumeye wu lele eye, harwi ner ndo sokeffe
eye, na gakumeye doretsatseh bay.§ Ta dedek ka
hutumeye mazszukwe bo. 30 Wu naks na piye
fakuma aye na, a wur bo mezle bay, wu naks na
velakumeye, ka zlumeye na, a mba bay.»

I 11:24 Zsba ma Mata 10.15. § 11:29 Yesu a tsik kanarg ka
pendzey i mendze mekeler) eye. Faya ma teriye tay ndo hay beke
hay bay.

12

Maa lovay gor a pat i mazazukw bo na, Yesu
Markus 2.23-28; Luka 6.1-5

1Patimazszukw bo na, Yesu ta gawla ngay hay ti
ye ta guvah wuray. Ma guvah eye niye to ge a doma
na, wuye andaya te zalay bale. Ahsl naks faya ta
diye na, may a wur ka gawla i Yesu hay, ts pa bo
ka mahabe wu niye te nda. 2 Farisa hay ts ngatatay
na, te gwaday a Yesu: «Zaba, gawla yak hay ta giye
wu naks bazlamiMbslom mapala eye a ge fayame
patimazszukw bo aye na, harwi mey?»

3 Yesu a mbadatay faya: «Dada ka dzanggum wu
naks Davit a ge aye tobadew?™ May a wur faya
ta ndo ngay hay. 4 Tsa na, a falokwa a madza-
wadzawa i madaslay ha gor a Mbslom ta ndo ygay
hay. A ye naha, a zla makwala naks ts valay a
Mbslom aye, a nda. A vealatay a ndo ngay hay
dermak, tanda. Bazlam i Mbslom mapala eye a val
tsoved ka mande na, a ndo mavslay wu a Mbaslom

dekdek badaw? .
> «Kogobay ka dzangum wu nakay mo derewel i

Musa badaw? Pat i mazazukw bo na, ndo mavelay
wu a Mbalom mas gay i madsslay ha gor a Mbslom
ta rahay ha gor a pat 1 mazezukw bo bay, ta ge
mosler. Ane tuk na, ta ge monese bay.T 6 Neq faya
na gwadakumeye, wu naks a ze gay i madaslay ha
gar a Mbslom aye na, andaya kanarj.

7 «To watsa a Derewel i Mboalom na, Mbslom a
gwad: “Aserna, gumay ngwalak a ndo bana, gonaw

neheye ka kadumeneye bay.¥” Tads ka tssnum wu

* 12:3 Zsba ma 1 Samuyel 21.2-7. T 12:5 Moapesle 28.9-10.
I 12:7 Oze 6.6, matsika eye ma Mata 9.13.

nakay na, ndo neheye ta ge wuray bay aye na, ka
gasum tay ha bay. 8 Horwi maa lsvay gor a pat i
mazazukw bo na, Neyy Wawa i Ndo.»

Yesu a mbal ha ndo wuray mamata halay eye
Markus 3.1-6; Luka 6.6-11

9 Yesu a ye abera ka tav niye, a ye a gay i
maduwule me. 10 Ms dama na, ndoweye andaya
hslay ngay mamata eye. A satay a ndo hay mamay
ha monese a Yesu, ta tsstsah faya ts gwaday:
«Tsaved andaya mambale ha ndo pat i mazszukw
bo daw?»

11 Yesu a mbadatay faya: «Tade ndo nate ma
walarn kurom tsbar ngay andaya nste, tabarn ngay
niye a dad a badiyem patimazszukw bo na, ma zla
ahaya absra mos doma badaw? 12Ks ge andza niye
na, ndo zezey a ze tebarn badaw? Bazlam kway
mapala eye ks val tssved ka mage ngwalak a ndo pat
imazszukw bo!»

13 Tsa na, Yesu a gwaday a ndo niye: «Nduda ha
hslay yak!» Ndo niye a nduda ha hslay ngay. Tsa
na, a mbal lele andza hslay nernged.

14 Sototo, Farisa hay ti yaw absra ms gay, ti ye to
haya gor. To ma ha ka bo bazlam, ta hutiye tssved
ka mokade Yesu na, kakay.

Yesu nengeye ndo i masler naks Mbalom a zla aye

15 Ahal naks Yesu a sor ha Farisa hay faya ta
paliye tsoved ka mokade na na, a ye abora ka tov
niye. Ndo hay haladzay te pay bszay, a mbal tay
ha ndo i devats hay tebiye. 16 Tsa na, a gatay me,
a gwadatay: «Ner) way na, ka tsikumay a ndsray
bay.» 17 A ge andza niye na, harwi ada wu neheye

Ezay ndo made ha bazlam i Mbslom a tsik aye ta ge
bo:
18 Mbalom a gwad:

«Ndo i masler ga naks na zla aye na, anar,
na wuda na haladzay,
moarngwese ga tebiye ka gar ngay.

Na sloriye naha Masafore ga ka nerqgeye,
ma datay ha dedek ga a ndo hay tebiye.

19 Ta teriye ta nderay bay,
ma wudiye wuray bay,

ndsray ma tssniye faya absra mabsbsle wuray ka
mazlazlar i tssved bay.

20 Guzer naks mahadzaka eye na, ma habiye ha
bay,
Ako naks ndoezcezece ka lalam faya ma mbat-
iye na, ma ndsvay halay ma mbatiye ha bay,
Ma giye andza niye hus ka valatay mangwese a
ndo neheye dedek eye hay aye.

21 Ndo hay tebiye ta piye madzal gor tay na, ka
nengeye.S»

Yesu a hahar fakalaw abara ma bo i ndo wuray
Markus 3.20-30; Luka 11.14-23

22 Ts zlayaw ndo wuray guluf eye ada a sor
motsike me bay horwi fakalaw mas bo ngay. Yesu
a mbal ha. Tsa na, ndo niye a tsik me lele ada a
1gatay a dore lele. 23 A gatay a ndo hay harbabskka,
nateye tebiye, ts gwad: «Ndo nakay ma giye na,
Wawa i Davit!»

§ 12:21 Fzay42.1-4.

24Farisa hay tepgatayawunaks ageboayena, to
gwad: «Maa valay gadarn ka mahshere fakalaw hay

na, Bedzabul™ bay i fakalaw hay!»

25 Ane tuk na, Yesu a seratay naha ka wu naka
to dzala aye, a gwadatay: «Tads ndo i gama hay
ta pgena, faya ta giye veram me walar tay na,
gama niye ma dziye. Tads ndo i wuzlahgsma hay
kagabay ndo hay ma badgay tay faya ta kadiye
bo na, wuzlahgema niye kogobay badgay niye ma
ndziye huya bay. 26 Tads Fakalaw to Fakalaw ta
hshariye bo tay, ma giye magazloga ka bo njgay eye,
ada bay ngay ma ndziye huya na, ma kakay? 27 Ka
gwadum maa vealeyn gadan ka mahshere fakalaw
na, Bedzabul. Ane tuk na, a dzam kurom hay na,
maa volatay gadar ka mahshere fakalaw hay na,
way? Andza niye, dzam kurom hay faya ta diye ha
na, dedek andaya ms nokurom bay. 28 Maa valer
gadarn a nen) ka mahshere fakalaw na, Masafore i
Mbslom. Andza magwede na, Bay i Mbslom ba ki
yaw tsiy hus ka tov kurom.

29 «Nderay ma sliye mofslokwe a gay i ndo i
gadarn mohosla ahaya wu ngay bay. Ma ta sliye faya
mofslskwe na, ma lahiye msdzewe na teday. Ko
dzawa na tuk na, ma sliye faya mede a gay, mahsla
ahaya wu ngay hay tuk.»

30 A gwadatay sa: «Ndo nakes nengeye te nex bay
aye na, nengeye ndo i veram ga. Ndo naks ka
dzsna ga ka mshayatay gor a ndo ga hay bay aye
na, ma hshariye tay ha kweye kweye. 31 Horwi
niye, ner faya na tsikakumeye: Tads ndo zezery
ko ge mezeleme kwa waray tebiye, ksgabay ko

* 12:24 Bedzabul na, mazele mekeler eye i Fakalaw.

tsalay ka gor a Mbslom na, Mbalom ma pasay ha
mezeleme ngay. Ane tuk na, ndoweye ko tsalay
ka gar a Masafore Tsadanna eye na, Mbslom ma
pasay ha mezeleme ngay bay. 32 Tads ndoweye ks
tsik wu naks ngwalak eye bay aye ka ner) Wawa
1 Ndo na, Mbalom ma pssay ha mezeleme ngay.
Ane tuk na, tads ke tsik wu naks ngwalak eye bay
aye ka Masaofore Tsadanpa eye na, Mbslom ma
pasay ha mezeleme ygay bay, kwa anaske, kwa ka
moandzibsra naks ma deyeweye kame aye.

Dorizli gordafta hohway ngay eye hay
Luka 6.43-45

33 «Ka ge dorizl i gardaf ngwalak eye na, hohway
ngay hay ngwalak eye. Ko ge dorizl i gerdaf eye
ngwalak eye bay na, hohway ngay hay ngwalak eye
bay. Andza niye ta soriye ha dorizl i gordaf nakay
ngwalak eye na, absra ka hohway ngay hay. 3¢ A
nakurom wawa i palas neheye! Nokurom rgwalak
eye hay bay. Ada ka slumeye faya moatsike wu
neheye ngwalak eye hay na, ma kekay? Horwi kwa
way a ndohwa ahaya na, wu naks maraha eye moa
darev ngay aye. 35 Ndo naks ngwalak eye na, ma
giye wu ngwalak eye hay harwi ms dorev ngay na,
wu neheye ngwalak eye dermak. Ndo naks sewed
eye na, ma giye wu neheye sewed eye horwi dorev
ngay maraha eye ts wu neheye sewed eye. 36 Ner
faya na tsikakumeye: Pat naks Mbsalom ma gateye
sariya a ndo hay aye na, bazlam neheye motsike
kariye koriye kwa way ma mbaday faya a gar njgay.
37 Andza niye, Mbslom ma gwadiye ka ge manese
bay ksgabay ka ge moanese ka bazlam neheye ka
tsik aye.»

Ndo hay ta tsatsah masuwayan ka Yesu
Markus 8.11-12; Luka 11.29-32

38 Ndo moadzangawa bazlam i Mbslom mapala
eye ta Farisa hay, te gwaday a Yesu: «Miter, a samay
na, gamay masuwayar.»

39 Yesu a mbadatay faya: «Ndo neheye a halay
nakay na, naoteye sewed eye hay, nateye ta mbaday
doba a Mbslom, faya ta tsstsahiye masuwayar.
Ane tuk na, ma dsba i masuwayar i Zonas ndo
made ha bazlam i Mbalom naks te ngatay aye na, ta
ngateye a masuwayar mekeler) eye bay. 40 Horwi,
Zonas ks ndza pat eye mahkar ada hovad eye
mahkar ma kutes i kslef bagwar eye. Andza
niye dermak ner) Wawa i Ndo na ndziye pat eye
mahkar ada havad eye mahkar ma tssvay. 41 Ahal
naks ndo i1 Ninive hay ts tsene labara naks Zonas

a tsikatay aye na, ta mbada ha mede tay.f Ndo
andaya kanar bagom a ze Zonas. Horwi niye, ahal
naks Mbslom ma gateye sariya a ndo hay aye na,
ndo i gama i Ninive ta deyeweye ta lotsiye kame i
ndo neheye bogom aye ta matay ha manese.

42 «pgwas wuray andaya, nengeye bay bagwar
eye, a yaw abora ma diye i tsakay. A yaw matsane
bazlam i Salomoy neheye maraha eye ta met-

sehe aye.f Ndo andaya kanan a ze ha Salomor.
Harwi niye, ahsl naks Mbslom ma gateye sariya a
ndo hay aye na, gwas nakay bay bagwar eye ma
deyeweye absra ma diye i tsakay, ma latsiye kame
indo neheye ma matay ha msnese aye.»

Moamaw i masafare naka lele bay aye
Luka11.24-26

T 12:41 Zonas 1-4. i 12:42 1 Boy hay 10.1-13.

43 «Fakalaw ki yaw abara ms bo i ndo na, ma diye
ma dzadziye mos kesaf, ma psliye tov mazszukw
bo. Ks huta bay na, 44 ma gwadeye a gor ngay:
“Na mbadiye gor a gay ga naks na yaw absra mos
doma aye.” Ma mbadiye gor, ko ye naha ko ngatay
a gay wuray me dama bay, mafada eye lele ada
malambada eye. 45 Tsa na, ma diye ma halaweye
siye i masafore neheye sewed eye hay wene wene
ta ze nengeye aye tassla. Ta folokwiye a gay, ta
ndziye mos doma. Ka mandsve eye na, wu niye ma
miye ka ndo niye ma ziye naks kurre aye. Ma giye
bo ta ndo neheye ngwalak eye bay bagom aye na,
andza niye.»

May i Yesu ta malamar ngay dedek eye hay
Markus 3.31-35; Luka 8.19-21

46 Ahal naks Yesu faya ma tsikateye me ando hay
aye, may Ijgay ta malamar rgay hay ti ye naha. Ts
latse ma bara, ta pala tssved motsikay me a Yesu.
47Ndo nate a ye ka tavi Yesu, a gwaday: «Zsba, may
yak ta malamar yak hay nsteye ma bora, a satay
motsikaka me.»

48 Yesu a mbadatay faya: «May ga na, way? Mala-
mar ga hay na, way hay?» 49 Tsa na, a zekwa halay
ka gawla ngay hay, a gwad: «May ga ta malamar
ga hay na, nsteye anarn. 50 Horwi tads ndoweye
ks ge wu naks a say a Baba ga mas mbslom na aye,
nerngeye malamar ga, ada may ga.»

13

Dzeke indo maslage
Markus 4.1-9; Luka 8.4-8

1 Pat eye niye na, Yesu a yaw abesra mo gay, a
ye a ndza ka me i delov. 2 Ndo hay haladzay tos
haya gor ka tov ngay. Horwi niye a tsal a kwalalar
1yam wuray ka gor i yam a ndza a doma. Ndo hay
tebiye to ndza ka me i dslov. 3 Yesu a tetikatay wu
haladzay a ndo niye hay ta dzeke.

A gwadatay: «Ndo wuray a ndohwaw absra mo
gay. A hal hulfe, a ye ha a pesl mata slage. 4 A
ye naha na, a dazlay a maslsge. Ahsl naks faya
ma kutsiye hulfe® ngay a guvah aye na, siye hay
te kuts ka tsakay i tssved. Diyer hay ti yaw, to
pala na tebiye. > Hulfe mekeler) eye a dad ka sik
1 palad, tav naks batekwew andaya faya haladzay
bay aye. Hulfe niye hay te ndzohwaw base tsa. Tas
ndzohwaw base na, hoarwi bstekwew andaya ka
sikipalad niye bay. 6 Ane tuk na, pat a tsaraw, a zla
faya abora ngulak na, a foka tay ha hulfe niye hay te
ndzohwaw aye. Ts kula heryew heryew harwi ta
huta bad mape zlslay haladzay bay. 7 Nenged a dod
a gay i dak. Dak niye hay to gol. Tsa na, dak niye
hay ts ngadstsa na hulfe niye a ndzohwaw aye,
kwa hulfe niye hay ta ge bo bay ada ta nah bay.
8 Siye sa na, ts kuts ka tov lele eye, ta ndzohwaw
na, lele. Ts gal ada te nah, gor eye habats habats
lele. Ms walay tay niye na, neheye hohway tay
hay makwehe nste na, wur eye a ge temerre,
nenged sa na, kuro kuro mokwa, ada siye kuro
kuro mahkar.» 9 Yesu a ndsv ha andza niye na,
a gwadatay: «Ndo naks zlam andaya faya na, ma
tsone!»

* 1341 tay na, ta slaga ts tssluv tabey. Ts kuts ha mekutse makutse.

Yesu a ge masler ta dzeke na, harwi mey?
Markus4.10-12; Luka 8.9-10
10 Ma dsba eye na, gawla ngay hay ta handzad

naha ka tav ngay, ta tsetsah faya: «Ka tsikatay me
a ndo hay ta dzeke na, harwi mey?» 11 Yesu a
mbadatay faya: «Nekurom na, Mbslom ks dakum
ha wu naks marngaha eye ma bay rjgay aye. Ane tuk
na, a nateye na, ko datay ha bay. 12 Andza niye,
ndo naks wu ngay andaya na, ta sekahay ha sa ada
1 ngay ma giye haladzay. Ane tuk na, ndo naks
wuray 1jgay andaya bay aye na, kwa tsekwer) eye
naks andaya faya aye na, ta buwiye na. 13 Horwi
niye na tsikatay me ta dzeke na, nateye ta zabiye
faya te dere tay, ane tuk na, ta ngateye bay. Ta
pay zlam, ane tuk na, ta tssniye ts zlam tay bay, ta
sariye bay. 14 Andza niye, wu naks Ezay ndo made
ha bazlam i Mbalom a da ha aye na, ks ge bo dedek.
Mbslom a gwad:
“Ka tsenumeye lele,

ane tuk na, ka ssrumeye bay.
Ka zabumeye faya lele,

ane tuk na, ka ngatumeye bay.
15Ndo neheye na, ta kula ha ger tay tongwa tongwa.

Ta dska na zlam tay,

ta derazl na dore tay.
A satay morgatay te dore tay bay,

a satay matsane to zlom tay bay,

a satay mosare to metsehe tay bay.
Tads a satay mambade ha mede tay na,

na mboliye tay ha dermak.f”

T 13:15 Ezay6.9-10.

16 «Ane tuk na, nekurom na, ka hutum mangwese.
Ka ngatumay a dore, ada ka tsenum ts zloam kurom.
17 Nerq) faya na gwadakumeye: Serum ha na, ndo
mode ha bazlam i Mbslom hay haladzay, ndo
dedek eye haladzay a satay habe moarngatay a wu
naks faya ka ngatumeye, ane tuk na, ta ngatay bay.
A satay matsane wu naks faya ka tsenumeye, ane
tuk na, ta tsene bay.»

Yesu a da ha dzeke i ndo maslage
Markus 4.13-20; Luka 8.11-15

18 «Dzeke 1 ndo maslage nakay a say magwede
mey na, tssnum. 19 Ndo neheye to tsene bazlam i
Bay 1 Mbalom aye ada ts tsene zlom bay aye na, ta
ndzakit bo ta tsakay tssved naks hulfe a dod faya
aye. Fakalaw a yaw, a buwa na wu naka ta slaga
a dorev tay aye. 20 Siye hay ta ndzskit bo ts sik i
palad naks hulfe a kuts faya aye. Ts tsone bazlam
1 Mbalom na, ta tama kwayanna te marngwese eye.
21 Ane tuk na, ta geray tssved a bazlam i Mbalom
ada ma pa zlslay a dorev tay bay. Ts dzala ha faya
na, tsekwer tsa. Doretsstseh kogsbay madzagur
me a ndzatay a gor harwi bazlam i Mbslom. Tsa
na, ts gor ha modzele gor absra ka Mboalom ta base.
22 Siye hay sa na, ta ndzakit bo ta hulfe neheye ta
kuts agayidakhayaye. Ts tsone bazlam i Mbslom,
ane tuk na, madzal gor ka wu i mendzibasra, bor
i zlele a ye tay a bo. Wu niye hay te ngodstsa
na bazlam i Mbslom naks ms darev tay aye. Tsa
na, bazlam i Mbslom ks wa hohway mas darev tay
bay. 23 Ndo mekeler eye hay ta ndzaskit bo ta dala
naks lele aye. Hulfe a kuts faya na, a ndzohw
lele. Noteye ts tsane bazlam i Mbslom na, ta tema a

dorev tay lele. Bazlam i Mbalom a gal mos darev tay
lele ada a nah. Nenged makwehe nate na, wur eye
a ge temerre, nenged sa na, kuro kuro mekwa, siye
kuro kuro mahkar.»

Guzer naka ngwalak bay aye

24 Yesu a tsikatay dzeke mekelen eye, a
gwadatay: «Bay 1 Mbalom a ndzakit bo na, ta ndo
wuray a slega hulfe lele eye a guvah ngay. 25 Ta
havad, ahal naks ndo hay tebiye ka mondzehare
na, ndo mene dore i ndo niye a ye a slagay a doma
daw zungo a walar) i daw ngay niye. Tsa na, a ye
ngway. 26 Ahal naks wu hay te ndzohw, faya ta diye
te gor aye na, daw zuygo niye hay toe ndzohwaw
dermak. 27 Ndo i mssler hay ti yaw ts gwaday a
ndo i guvah: “Ndo i gay may, ka slaga a guvah yak
na, hulfe lele tuk na, ada daw zugngo a yaw a dema
na, mengay?” 28 Ndo niye a mbadatay faya: “Maa
ge wu niye na, ndo mene dore ga.” Ndo i masler
hay ts tsotsah faya, te gwaday: “A saka nsmad
ye moangwede ahaya abera ms doma daw zungo
daw?” 29 A gwadatay: “A’ay, ka ngwadum bay, ka
ta ngwadumeye ka bo dziye ta daw. 30 Garum tay
ha td nah ka bo dziye hus a hslay i madze. A halayi
madze na, na gwadateye a ndo i mssler hay: Dzum
na daw zuggo teday. Barum na ada k& dzumay a
ako. Daw na, hayumay gor ada kd pum na a de
ga.”»

Wur i bazan
Markus 4.30-32; Luka 13.18-19
31 Yesu a tsikatay dzeke mekeler eye sa, a
gwadatay: «Bay 1 Mbalom a ndzakit bo na, wur i
bazar naks ndo a zla a slega a guvah ngay. 32 Mas

walay i wur i wu hay tebiye na, nerngeye tsekwer).
Ane tuk na, a ndzohw, a gal na, a ze ala neheye
to sloga ka dadar) aye tebiye. A tera andza gardaf,
diyer hay ts ngar gay tay hay ka hawal eye hay.»

Dzeke i gade
Markus 4.33-34; Luka 13.20-21
33 Yesu a tsikatay dzeke sa, a gwadatay: «Bay
1 Mbslom a ndzskit bo na, gade naks ngwas a hal
tsekwer a dzapa ha ta gufa aye. Gufa niye na,
haladzay. A hslab tay ha ka bo na, gufa niye
maholaba eye a kwasa a hambat.»
34Yesu a totikatay wu ngay hay tebiye a ndo hay
na, ta dzeke. A tsikawatay me ze motsike ta dzeke
bay. 35 A tsikawa andza niye na, herwi ada wu
naks ndo made ha bazlam i Mbslom a tsik aye ma
ge bo. Mbaslom a gwad:
«Na tsikateye wu na, ta dzeke.
Na datay ha wu neheye mangaha eye kwa
abora ka madazlay i moege mondzibsra

aye i»

Yesu a da ka guzer naka ngwalak eye bay aye

36 Yesu a ndov ha matsike me na, a gor tay ha
ndo hay, a ye a gay. Ahal naks neqgeye mo gay aye
na, gawla ngay hay ti ye ka tav ngay. Ti ye naha,
ta tsatsah faya, toe gwaday: «Damay ha dzeke i daw
zungo naks ma guvah aye.»

37Yesu a mbadatay faya: «Ndo naks a slaga wur i
wu ngwalak eye na, ner) Wawa i Ndo. 38 Guvah na,
moandzibsra. Wur i wu ngwalak eye na, ndo neheye
ma Bay 1 Mbaslom aye. Daw zungo na, ndo neheye

f 13:35 Domeshay 78.2.

ta rahay ha gor a Fakalaw aye. 39 Ndo mene dore
naks a sloga daw zungo aye na, Fakalaw. Madze
wu absra ka dala na, mandsve 1 mandzibsra naks
Mbsalom ma ndsviye ha aye. Ndo i masler hay na,
gawla i Mbslom hay. 40 Andza naks te hal daw
zungo to dzay a ako aye na, Mbslom ma ndaviye
ha mendzibsra andza niye dermak. 41 Ner) Wawa
1 Ndo na sleraweye gawla i Mbslom hay. Ta haliye
tay ha absra ma Bay i Mbalom ndo neheye tebiye
faya ta sepatiye tay ha ndo hay a mezeleme aye ta
ndo neheye faya ta giye wu naks ngwalak eye bay
aye. 42 Ta kutsiye tay ha a ako bagwar eye. Mas

dama na, ta tuwiye ts mahoapade zler eye.§ 43 Ane
tuk na, ndo neheye ts pay naha faya a Mbslom aye
na, ta deviye wuzl wuzl andza pat ma Basy i Baba
tay Mbslom. Ndo naks zlom andaya faya aye na,
ma tsene!»

Zlele mangaha eye
44 Yesu a gwadatay sa: «Bay i Mbslom a ndzakit
bo ts zlele naks to la na a guvah aye. Ndo a huta na
zlele eye niye ada ala na, angahanasa. Ayay a gor
haladzay. A ye a sskam ha wu njgay hay tebiye ada
a sokem guvah niye.»

Wu i maslawa ) )
45 A gwadatay sa: «Bay i Mbslom a ndzaskit bo

sa na, ndo masekem ha wu hay. Ma psliye wu i
maslawa neheye a le haladzay aye. 46 Ko huta wu
naks a ze tay ha siye hay ts moale aye na, ma diye
ma sokemiye ha wu ngay hay tebiye ka tsakala.
Suloy aye na, ma sskema ahaya wu i maslawa
niye.»

§ 13:42 Zoba ma Mata 8.12.

Gadan

47 A gwadatay sa: «Bay i Mbalom a ndzakit bo na,
ta gadar). Ta kal a delov na, ma gesaweye kalef wal
wal haladzay. 48 Gadar niye ks rah ts kalef na, ta
vaha ahaya absra ma yam. Ta vaha ahaya na, ta
ndziye tor), ta paliye kalef ngwalak eye hay. Ta piye
tay ha a kateh. Siye neheye ngwalak eye bay aye na,
ta miye tay ha. 49 Ma giye bo pat naks Mbalom ma
ndsviye ha mandzibsra eye na, andza niye. Gawla
i Mbslom hay ta deyeweye ta ngeniye tay ha ka
bo absra ndo i sewed hay ta ndo ngwalak eye hay.
50 Ndo i sewed hay na, ta kutsiye tay ha a ako. Ma

dsma na, ta tuwiye ts mahspade zler eye.*»

Mandove i bazlam
51Yesu a tsatsah fataya, a gwadatay: «Wuneheye

tebiye na tsik aye na, ka tssnum daw?»

Ta mbaday faya: «Ayaw, namaa tssne.»

52 A gwadatay: «Andza niye, ndo moadzarngawa
bazlam i Mbslom mapala eye a tora gawla ma Boy
1 Mbslom na, a ndzakit bo ndo i gay naks faya
ma ndohwa ahaya zlele ngay absra ms wu naks
wedeye ada absra ms wu naks guram aye.»

NdoigamaiNazaret hay ta karah Yesu
Markus 6.1-6; Luka 4.16-30
53 Ahsl naks Yesu a ndev ha matsikatay dzeke
neheye aye na, a ye abera ka tav eye niye. 5% A
ye a Nazaret, goma naks a gal ms dama aye. Ma
dama na, a ye a gay i maduwule me. A ye naha
a pa bo ka matstikatay wu a ndo hay. A gatay a
ndo neheye tebiye mas doma aye horbtabokka. Ts
gwadawa: «A hutaw metsehe nakay na, moangay?

* 13:50 Zoba ma Mata 8.12.

Maa valay godan ka mage masuwayar neheye na,
way? > Nerngeye na, wawa i Mari ada bsba ngay
na, ndo matsstsede mayako bada? Malamar ngay
hay na, Yakuba, Yusufa, Simory ada Yuda bada?
56 Ada malamar ngay dem eye hay nasteye andaya
mo walan kway bada? Maa velay gadarn nakay
tebiye na, way?» 37 Yawa, harwi wu neheye tebiye
aye, ndo 1 goma niye hay ta kerah modzal ha ka

Yesu. )
Yesu a gwadatay: «Ndo moade ha bazlam i

Mbslom na, ndo hay ta tema na ada te dsslay ha gor
kwa marngay. Ane tuk na, ma gama 1jgay naks to wa
mos doma ada mo gay ngay na, ta rohay ha gor bay.»

58 Ma Nazaret na, Yesu ke ge masuwayarn hal-
adzay bay harwi ta dzala ha bay.

14

Mbamate i Yuhana madzahube ndo a yam
Markus 6.14-29; Luka 3.19-20, 9.7-9

1 A halay niye na, Herod nengeye bay ka dala
i Galile, a tsene faya ta tsikiye ka Yesu. 2 Herod
a gwadatay a ndo i mesler ngay hay: «Ndo niye
ma giye na, Yuhana madzshube ndo a yam. Ka
mboslaw absra ma moadaharn. Harwi niye naks a
huta gadar ka msge masuwayar).»

34 Andaya ke ndza haladzay, Herod a zla
Herodiyad, ngwas i malamar ngay Filip. Harwi
niye, Yuhana a gwadaway: «Ta val tssved mozle
ngwas nakay bay.» Tsa na, Herod a gwadatay a ndo
hay t4 ges na Yuhana, td dzawa na ada ta pana a
dangay. > A say a Herod mokade na Yuhana, ane
tuk na, a dzadzaratay a ndo hay, harwi ndo hay ts
dzala Yuhana na, ndo made ha bazlam i Mbslom.

6 Pat i magurlom i mswe Herod na, dem i
Herodiyad a hats kame i ndo neheye Herod a
zalatay a magurlom aye. Mahetse i dem niye a yay
a gor a Herod. 7 Tsa na, a mbaday a dem niye, a
gwaday: «Wu naks ka tsstsah tebiye na valakeye.»

8 Dem niye ts ma ha ka bo bazlam ta may ngay.
Tsa na, a ye a gwaday a Herod: «Dssenew gor i
Yuhana madzshubte ndo a yam ka bagslam.»

9 Andza niye na, a yay a ger a bay bay. Ane
tuk na, ba ke mbada kame i ndo neheye mazala
eye hay a magurlom aye. A val tsaved, ta ye ta
desayaw. 10 A slor ndo a gay i dangay, ma desaw
gor i Yuhana madzshube ndo a yam. 11 Ndo a ye,
a desaw gor 1 Yuhana a pa ahaya ka bagslam. To
volay a dem niye. Dem niye a velay a may ngay.
12 Gawla i Yuhana hay ts tsene na, ti yaw, ts zla
ahaya madahariYuhana absra ma dangay tsla na.
Tsa na, ti ye to da ha wu naks a ge bo aye a Yesu.

Yesu a valatay wu manday a ndo hay gwezem

zlam
Markus 6.30-44; Luka 9.10-17; Yuhana 6.1-14

13Yesu a tsene labara niye na, a ye mahoangeye to
kwalalar) i yam harwi mede a tov dorer eye absra
ka ndo hay. Ane tuk na, ndo hay ta ser faya. Ti
yaw absra ma wuzlahgsma hay, te pay bszay a
Yesu. 14 A ndisl a tav niye na, a mbaszlaw absra ms
kwalalay i yam. A ngatatay a ndo hay haladzay na,
to gay mo bo. Ambal tay ha ndo i devats tay neheye
to hal naha aye.

15 Huwa a ge na, gawla i Yesu hay ta handzad
ka tov 1 Yesu, to gwaday: «Mazlambar havad ada
tov nakay kesaf. Gwadatay a ndo hay ta ye a

wuzlahgsama hay harwi ada ta ye, t4 sckemaw wu
moanday.»

16 Yesu a mbadatay faya, a gwadatay: «Ta ye bay.
Bo kurom eye valumatay wu manday.»

17Ts gwaday: «Makwala andaya fakwaya kanar
na, tapa zlam ts kalef sulo tsiy tuk na, kekay?»

18 Yesu a gwadatay: «Halumern ahaya.» 19Tsa na,
a gwadatay a ndo hay: «Ndzum ka dala!»

Yesu a hal makwala neheye tapa zlam ts kalef
sulo aye. A zsba dore a mbslom, a gay naha sisce
a Mbaslom. A ngena ha makwala niye hay ada
a volatay a gawla ngay hay. Gawla ngay hay ta
ygonatay a ndo hay. 20 Kwa way a nda ka morehe.
Gawla i Yesu hay to hayay gor a siye naks a lokaw
aye na, a rah a gwar kuro gor eye sulo. 21 Ndo
neheye to nda makwala niye na, haslska hay ta
giye gwezem zlam. Ngwas hay ta wawa hay na, ta
pasla tay ha bay.

Yesu a ye ka gar i yam ta sik
Markus 6.45-52; Yuhana 6.15-21

22 Kwayanna Yesu a gatay kuton a gawla ngay
hay ta tsal a kwalalay i yam, ta lahay kame mede
a diye i dslov neyged hslay naks bo ngay eye ma
gwadateye ando hay «Dum kurom» aye. 23Ndo hay
tl ye wu tay na, Yesu a tsal a tsaholok mahaggeye
hsrwi maduwulay me a Mbslom. Hovad a ge na,
nexngeye huya ma tsaholok niye.

24 Kwalalay i yam naks gawla ngay hay ms doma
aye, dorey ta dala, wudsk wudok ma wuzlah i yam.
Mbstasl faya ma vezliye haladzay, a say meme ha
kwalalar i yam ta deba ada yam faya ma baliye ha
kwalalar iyam haladzay. 25 Ta mbslomda na, Yesu

ayeka tovigawla ngay hay ka goriyam ts sik. 26 Ts
Igatay a Yesu faya ma diye ka tov tay ka ger i yam to
sik na, ta dzadzar haladzay, ts gwad: «Ma giye na,
wu matore ka ndo!» Ta wuda ka bo te madzadzar
eye.

27 Ane tuk na, Yesu a gwadatay: «Tete kurom! Ka
dzadzarum bay. Nakay na, nen!»

28 Kwayanna Piyer a tsikay naha me, a gwaday:
«Bay Maduwer, ke ge nokar na, valer) tssved né ye
naha ka tov yak ka gor i yam to sik.»

29Yesu a mboaday faya, a gwaday: «Dara.»

Tsa na, Piyer a ndohwaw abera ms kwalalay i
yam, a pa bo ka mede ka gor yam harwi moadze
gor to Yesu. 30 Ane tuk na, a zeba motasl faya
ma vozliye haladzay na, a dzsdzar. A dazlay
mondsrmede a yam. Tsa na, a wuda ka bo: «Bay
Maduwer), toma ga ha tey!»

31 Kwayangna, Yesu a bazay naha hslay a Piyer; a
gas na, a gwaday: «Madzal gor yak hala bay. Ka ge
ha moadzal gar yak sulo sulo na, harwi mey?»

32Ts tsal a kwalalay i yam sulo tay eye. Tsa na,
motasl a ndza dedik, a vazl sa bay. 33 Gawla ngay
neheye mo kwalalar i yam aye ta dokway gurmets
a Yesu, to gwaday: «Neskar na, Wawa i Mbaslom
dedek!»

Yesu a mbal tay ha ndo i davats hay ma gama i

Genesaret
Markus 6.53-56
34 Yesu ta gawla ngay hay te tas abera ma delov

na, to ndisl a gama i Genesaret. 35 Ndo i tav niye

* 14:26 Ndo siye to pa a moadzal gor tay na, wu matere ka ndo
andaya. I tay wu matesre ka ndo na, ndo naks a mst ada a maw a
bara a walay i ndo hay aye, a ge zluwer.

to sor ha Yesu ki yaw. Ti ye to tsikatay a ndo hay
tebiye Yesu ki yaw. Ndo hay ts tsene na, te halaw
ndo i devats hay tebiye ka tav i Yesu. 36 To gay
amboh a Yesu, te gwaday: «Ndo i davats hay ta ye
naha tdlamay a meipetekedyak nets na, tsiy.» Tsa
na, ndo i dovats neheye ta lamay aye na, ta mbal
tebiye.

15

Kule i baba tate hay

Markus 7.1-13 _
1 Farisa hay ta ndo moadzangawa bazlam i

Mbslom mapala eye ti yaw absra ma Zerozelem,
ti ye ka tav i Yesu, to gwaday: 2 «Gawla yak hay ta
rohay ha gor a kule i baba tste kway hay bay na,
harwi mey? Ahsl naks ta ndiye daf aye na, to bara
hslay andza i kule i baba tote kway hay tebey na,
harwi mey?»

3 Yesu a mbadatay faya, a gwadatay: «Nekurom,
ka rshumay ha gor a bazlam i Mbslom mapala eye
bay horwi kule i baba tste kurom hay na, harwi
mey? 4 Andza niye, Mbslom a gwad: “Rshay ha
gor a baba yak ta may yak.” A gwad sa: “Ndoweye
ks tsaday a bsba ngay ta may ngay na, kutor ta
kad na a bad.®™ 5 Ane tuk na, nekurom faya
ka gwadumateye a ndo hay: “Ka slumeye faya
magwadatay a bsba kurom hay ta may kurom
hay: Habe na, nemaa dzeniye kurom. Ane tuk
na, namaa veslay ha a Mbaslom. 6 K& rshumay
ha gor a baba kurom sa bay.” Andza niye, faya

* 1514 Madayaw absra ms Ezipt 20.12; Bazlam mapala eye masulo
eye 5.16 ada Madayaw absra ms Ezipt 21.17.

ka mbatumeye ha Derewel 1 Mbslom harwi kule
kurom. 7 Nekurom na, ndo i bsbsrek hay! Ezay
ndo made ha bazlam i Mbalom a tsik fakuma na,
dedek. A tsik ahal niye, Mbslom a gwad:
8 “Ndotneheye ta zembeder) na, to bazlam dekdek
sa,

darev tay na, dorer to ner).
9 Noteye faya ta zembederneye kariye,

ane tuk na, keriye bana dedek bay.
Wu naks faya ta tetikateye a ndo hay aye na,

bazlam mapala eye i ndo hay tsa.t”»

Wu naks ma nasiye ha ndo aye
Markus 7.14-23

10 Tsa na, Yesu a zalatay a ndo hay haladzay,
a gwadatay: «Pum zlom ada tsenum wu nakay.
11 Maa nas ha ndo na, wu naks a ye a bazlam aye
bay. Ane tuk na, maa nas ha ndo na, wu naks a
yaw absra mos bazlam aye.»

12 Gawla i Yesu hay ta handzad naha ka tov i
Yesu, to gwaday: «Bazlam yak neheye ka tsik aye ks
ndalatay a Farisa hay na, ka sar toabadew?»

13 Yesu a mbadatay faya, a gwadatay: «Darizl
i gordaf neheye Bsba ga naks ms mbslom a zov
bay aye na, ta ngwadiye tay ha absra ms doma.
14 Gerum tay ha, nateye na, guluf neheye faya ta
gssatay holay a guluf hay aye. Guluf ma gsseye
hslay a guluf nenged na, nsteye salamay ta dadiye
a bad.»

15 Tsa na, Piyer a gwaday: «Damay ha dzeke
nakay.»

T 15:9 Ezay29.13.

16 Yesu a gwadatay: «Nekurom dsrmak, ka
sorum zuk bay daw? 17 Wu naks a ye ts bazlam
aye na, ma diye a kutes ada ma deyeweye aboara
mo bo na, ka sarum tebadew? 18 Ane tuk na, wu
naks a yaw absra mos bazlam aye na, a yaw mo
derev ada maa nas ha ndo na, nengeye. 19 Andza
niye, maa yaw absra mo dorev na, modzal gor
neheye ngwalak eye bay aye, makade gor i ndo,
mage madama, mede naks ngwalak eye bay aye,
moage mokal, maraw me kame i sariya, marngslay
bazay a ndo hay. 20 Wu naks ma nasiye ha ndo
aye na, neheye anar aye. Ane tuk na, msnde wu
moanday ze mobere hslay andza kule i bsba tote
kway na, ma nasiye ha ndo bay.»

Ngwas i Kanan wuray a dzala ha ka Yesu
Markus 7.24-30
21 Ma daba eye na, Yesu a lotse abara ma tav niye,
aye kadalaiTir ada a Sidoy. 22 Ms doma na, gwas
i Kanant wuray a ndzawa ka dala eye niye. Yesu a
ndislnahana, a ye ka tavngay. A pabo kamawude,
a gwaday: «Bay Maduwer), Wawa i Davit, na gaka
mo bo tabadew! Dem ga andaya moatagay, masafare
naks ngwalak eye bay aye faya ma geye doretsatseh
haladzay.» 23 Ane tuk na, Yesu a mbaday faya kwa
tsekwer bay tebiye.
Gawla ngay hay ta handzad ka tav njgay, ta tsstsah
faya, to gwaday: «Hshar na ngwas nakay, harwi
faya ma pakweye bazay ts mawude rjgay neheye.»

¥ 15:22 Ngwas nakay na, dem i Yahuda hay bay. Mazele Kanan
na, ts zalawatay ha na, a ndo neheye mandza eye ma gema i Tir
ta Sidoy aye.

24Yesu a mbodatay faya, a gwadatay: «Mbslom a
slera ga ahaya na, harwi ndo 1 Israyel hay, nateye
neheye andza tebar) madze eye hay aye.»

25 Ane tuk na, ngwas niye a ye naha, a dekway
gurmets a huvo, a gwaday: «Bay Maduwer), dzsna
gal»

26 Yesu a mbaday faya, a gwaday: «Mazle wu
moanday 1 wawa hay, mokalatay ha a kera hay na,
lele bay.»

27Ngwas niye a gwaday faya: «Bay Maduwer, ka
tsik na, dedek. Ane tuk na, tads ndo i gay faya ma
ndiye wu menday na, kera hay ta diye ta paliye
neheye a kutsaw faya abesra aye.»

28 Tsa na, Yesu a mbaday faya a ngwas niye, a
gwaday: «Dgwas, madzal gor yak naks ka ner) aye
na, haladzay. Wu naks ka tsstsah aye na, ma ge
bo andza naks a saka aye.» Kwayanna dem ngay a
mbal.

Yesu a mbsl tay ha ndo i davats hay haladzay

29 Ma daba eye na, Yesu a latse abara ka tav niye,
a ye ka me i dolov i Galile. A ye naha a tsal a
mahamba. Ma dama na, a ndza ka dala. 30Ndo hay
haladzay ti ye naha ka tav ngay. To holay naha ndo
neheye ta dzsgadasla aye, guluf hay, ndo matsra
eye, mandsk hay ada ts siyeindoidsvats hay. Tiye
naha, ts hona tay ha kame i Yesu ada a mbal tay ha.
31 A gatay a ndo hay herfabskka, harwi te ngatay a
mandsk hay faya ta tsikiye melele, ndo matsra eye
hay ta mbsl, ndo neheye ta dzagadaslawa aye tiye
lele, guluf hay ts ngatay a dore kwetseh kwetseh.
Ndo niye hay ts gwad: «Nemaa zambadaka a nakar
Mbslom i Israyel hay!»

Yesu a valatay wu manday a ndo hay gwezem fad

Markus 8.1-10
32Yesu a zalatay a gawla ngay hay, a gwadatay:

«Ndo neheye na, to gerp ms bo haladzay harwi
anarn mohane mahkar na, nateye ka tov ga ada wu
monday andaya fataya bay. A ser mogwadatay
“Dum kurom” ze msnde wu manday bay. Ta giye

bale ka tssved.»
33 Gawla ngay hay te gwaday: «Mas kasaf nakay

na, ka hutakweye wu menday da masveslatay a ndo
neheye haladzay aye na, mangay?»

34 Yesu a gwadatay: «Tapa i makwala andaya
fakuma na, nday?»

Ta mbaday faya, toe gwaday: «Tassla. Ada kalef
wawa eye hay andaya tsakway dermak.»

35Tsa na, Yesu a gwadatay a ndo hay ta ndza ka
dala. 36 Yesu a hal tapa i makwala neheye tassla
aye to kalef niye hay, a gay naha sisce a Mbaslom.
A ngena ha ada a volatay a gawla ngay. Tsa na,
gawla ngay hay ts velatay a ndo hay. 37 Ndo hay
tebiye to nda ka morehe andza naks a satay aye.
Ts hayay gor a siye neheye a lokaw aye na, a rah a
kateh tassla. 38 Ndo neheye tenda wu manday niye
na, haslska hay nateye gwezem fad, ngwas hay ta
wawa hay mos doma bay.

39 Ma dsba eye na, Yesu a gwadatay a ndo hay:
«Dum kurom a mstagay kurom hay tuk.» Nengeye
a tsal a kwalalan i yam, a ye ka dala i Magadan.

16

Farisa hay ta Saduke hay ta tsastsah masuwayarn

ka Yesu
Markus 8.11-21; Luka 12.54-56

1 Farisa hay ta Saduke hay ta hendzad ka tev i
Yesu. A satay mohole faya absra suwat. Ta tsstsah
faya, toe gwaday: «Gamay masuwayar naks ma diye
ha ka yaw abesra ka tov i Mbalom aye.»

2Yesu a mbadatay faya, a gwadatay: «Nekurom
ka zobum ka pat faya ma dadiye na, ka gwadum:
“Tadce na, pat ma daviye lele harwi mbslom a zsba
ndozza.” 3 Ts mekedoe parik ka ngatumay mbslom
a zaba andza pat na, ka gwadum: “Bagom na, yam
ma piye.” Andza niye ka ssrum marngsne ha ka bo
abera hslay naks ma giye to mazabe ka mbslom,
ada wu neheye faya ta giye bo anske aye a say
moagwede mey na, ka serum bay na, hoarwi mey?
4Ndo neheye a halay nakay na, nateye sewed eye
hay, nateye ta mbaday dsba a Mbslom, faya ta
tsotsahiye masuwayar). Ane tuk na, ma dsba i ma-

suwayar) i Zonas™ ndo mode ha bazlam i Mbslom
naks te ngatay aye na, ta ngateye a masuwayari)
mekeler eye bay.»

Tsana, Yesu a gor tay ha, a ye ngway.

> Yesu ta gawla ngay hay to tsal a kwalalan i yam,
ti ye ka dslov, ts tas a diye nenged. Ti ye na, ta
motsa ha gor ta moazle makwala ka hslay. ¢ Yesu
a gwadatay: «Gum metsehe! Tsspum gor kurom
abora ka gode i Farisa hay ta Saduke hay.»

7 Noteye to tsone andza niye, te ked wuway mo
walar tay, te gwad: «A tsik andza niye na, harwi
naks ka moatsakwa ha gor ta mozlaw makwala
aye.»

8Yesu a seratay naha ka wu naks faya ta dzaliye
faya aye, a gwadatay: «Nekurom na, moadzal gor

* 16:4 Zoba mo Mata 12.41.

a katsakum. Ka kedum wuway ka makwala na,
harwi mey? 9 Hus anske ki yakum a moadzal gor
kurom zuk bay daw? Makwala tapa zlam, ndo hay
gwezem zlam ts nda ada siye ka hayumay gor na,
gwarg nday na, a makumaw a gor tebadew? 10 Ada
makwala naks tapa tassla, ndo hay gwezem fad ts
nda aye na, ke makumaw a gar badaw? Ka hayu-
may gor a siye na, kateh nday? 11 Na gwadakum:
Tsopum gor kurom absra ka gode i Farisa hay ada i
Saduke hay. Na tsikakum ka makwala bay na, ka
serum tabadew?»

12 Gawla i Yesu hay ta sar ha tuk Yesu a tsikatay
«Tsapum gor kurom» na, abera ka gade nakes a
kwasawa ha wu aye bay. Ane tuk na, ta tsepiye
gortayna, absra ka matotike i Farisa hay ta Saduke
hay.

Piyer a da ha Yesu nengeye Koriste
Markus 8.27-30; Luka 9.18-21
13Ma dsba eye na, Yesu ta gawla njgay hay ti ye ka
dalaiSezare Filipi. To ndisl a doma na, a tsstsah ka
gawla ngay hay, a gwadatay: «Ndo hay te gwad ka
ner) Wawa 1 Ndo na, nery way?»
14Ta mbaday faya, ts gwaday: «Ndo mekeler) eye
hay te gwad nekar na, Yuhana madzshube ndo
a yam. Ndo siye hay te gwad nskar na, Eliya.
Ndo siye hay sa na, ts gwad nakar Zeremi kagabay
nakar nste ms walar i siye i ndo made ha bazlam i
Mbslom hay.»
15 Yesu a gwadatay: «Ada nekurom ka gwadum i
kurom, ner na, way?»
16 Simor Piyer a mbaday faya, a gwaday: «Nekar
na, Keriste, Wawa i Mbalom nake ta sifa aye.»

17Yesu a gwaday: «Mangwese ka gor yak Simor
wawa 1 Zonas horwi maa daka ha dedek nakay
na, ndo zezer bay. Ane tuk na, maa daka ha na,
Baba ga ma mboalom. 18 Nerj faya na gwadakeye:
Nokar na, Piyer, andza magwede pslad. Na hayay
gor a ndo ga hay na, ka pslad eye nakay andza
polad naks ta dozliye faya gay aye. Geday i
modaharn ma sliye moagatay wuray kwa tsekwer)
bay. 19 Na vealakeye kale i mahandske moaged i Bay
1 Mbslom. Wu naks ka ksrah ka mandzibsra aye
na, ta kerahiye ms mbslom. Wu naks ka toma ka
mondzibsra aye na, ta temiye mo mbslom.»

20Tsana, Yesu a gatay me a gawlangay haylele, a
gwadatay: «Ner) na, Koriste, ka tsikumay a ndsray
bay.»

Yesu a da ha mamate ngay ta mambalaw ngay abara
ma modahan
Markus 8.31-33; Luka 9.22

21 Yesu a dazlay moadatay ha a gawla ngay hay
parakka, a gwadatay: «Kutor) na diye a Zerozelem
ada madugula i Yahuda hay, bagwar hay i ndo
neheye to valaway wu a Mbslom aye ta ndo ne-
heye to dzayngawa bazlam i Mbslom mapala eye
ta seneye doretsotseh. Ta kodiye ga ada mohone
sulo mamahkar eye na, na lstseweye absra ma
modahar).»

22 Piyer a zalay a Yesu kstsah mahsngeye, a gay
me, a gwaday: «Bay Maduwer), Mbalom mé tsspa
kar. Ta dedek wuray ma gakeye bay.»

23 Ane tuk na, Yesu a mbada me, a gwaday a
Piyer: «Do abera ka tov ga! Do a doba, nakar na,
Fakalaw. Faya ka ngiye fagaya balay. Ka dzala gor

andza Mbalom bay, ka dzala gsr na, andza i ndo
zezer.»

Mbapay bazay a Yesu na, kakay?

Markus 8.34-9.1; Luka 9.23-27
24Yesu a gwadatay a gawla ngay hay sa: «A say a
ndoweye moper bszayna, ma goar hawunaks a say
a derev njgay aye. Ma zla mayako mazlslmbada eye

ada ma per bazay.t 25 Andza niye, ndo naka a say
moatome ha moasafore ngay aye na, ma dziye ha duh.
Ane tuk na, ndo naks ma dziye ha masafore ngay
harwi ga aye na, ma hutiye na duh. 26 Tads ndow-
eye ko huta zlele i mandzibsra tebiye a nengeye,
ane tuk na, ke dze ha masafare ngay na, gama eye
na, mey? Wu andaya naks ndo ma sliye mambada
ahaya mosafore ngay na, mey? 27 Ner) Wawa i Ndo
na deyeweye ta gawla i Mbslom hay ma mazlab i
Bsba ga. Na yaw na, na valeye kwa a way wu i
madagor njgay andza masler ngay neheye a ge aye.
28 Ney) faya na gwadakumeye: Ssrum ha na, ndo
siye hay ma walarn kurom neheye anske kanar aye
na, ta motiye zuk bay, ta ngeteneye a ner) Wawa i
Ndo, na deyeweye andza bay teday.»

17
Bo i Yesu a mbada
Markus 9.2-13; Luka 9.28-36

1 Ma daba i mahane makwa na, Yesu a zla Piyer,
Yakuba ada Yuhana malamar i Yakuba. A ye tay
ha a gor i mahamba zsbol eye, dsrey absra ta ndo
hay. 2 Ms doma na, Yesu a mbada ka dore tay.
Dare ngay a dev andza pat, ada petekedjgay hay ta

T 16:24 Zoba mo Mata 10.38.

tora herre kudekudek a dev dzaydzay. 3 Kwayanna
gawlaiYesuneheye mahkar aye toyjgatatay a Musa
ta Eliya nateye faya ta tsikiye me ts Yesu.

4Tsa na, Piyer a gwaday a Yesu: «Bay Maduwer,
lele na, ndzakwa kanar. Tads a saka na, na
keruwakumeye madzawadzawa mahkar, nste i
yak, note 1 Musa ada note i Eliya.»

5 Ahal naks Piyer faya ma tsikiye me mba aye
na, pazlay herre a mbszlaw fataya. Ma pazlay
niye na, motsike me a tsenew abora ms doma, a
gwad: «Nakay na, wawa ga. Na wuda na haladzay.
Na ngwasa to nengeye. Pumay zlam a wu naks ma
tsikakumeye.»

6 GawlaiYesuneheye mahkar aye ts tsone andza
niye na, ts dod dobuz dsbuz da’ar ka dala. Zluwer
a gatay haladzay. 7 Yesu a handzad naha ka tav tay,
a total fataya ada a gwadatay: «Latsum! Zluwer
ma gakum bay.» 8 Gawla i Yesu niye hay ts zla
gar ka mbalom, ta zaba dore, ts ngatay na, a Yesu
mahaygeye.

9 Ahsl naks faya ta mbszlaweye absra ms
mahamba aye na, Yesu a gwadatay: «Wu naks ka
Ngatumay aye na, ka tsikumay a ndsray bay hus a
pat naks ner) Wawa i Ndo na latseweye abara ma
madahar) aye.»

10 Tsa na, gawla ngay hay ta tsstsah faya,
to gwaday: «Ndo neheye ts dzaypgawa bazlam i
Mbslom mapala eye ts gwad na, Eliya ma lahaw-
eye madayaw teday na, hoarwi mey?»

11 Yesu a mbadatay faya, a gwadatay: «Dedek,
Eliya ma deyeweye ma lambadiye tay ha wu hay
tebiye. 12 Ane tuk na, ner faya na tsikakumeye,

Eliya na, 6a ki yaw. Ndo hay ta ser na bay. Ta gay
wu naks a satay aye. Nateye ta geneye doretsstseh
a ner) Wawa i Ndo andza niye dermak.» 13 Gawla
ngay hay tatseneitayna, Yesu a tsikatay ka Yuhana
madzshube ndo a yam.

Yesu a mbsl ha wawa naks mahorvov a gay aye
Markus 9.14-29; Luka 9.37-43

14Yesu ta gawla ngay to ndislew ka tav i ndo hay
na, ndo wuray a handzad ka tav i Yesu, a ye naha a
dekway gurmets kame ngay. 1> Ada a gwaday: «Bay
Maduwer), wawa ga a gaka mos bo tsbadew? Ma-
horvov a gay, faya ma geye doretsstseh haladzay.
A kalawa ha a ako kagabay a yam. 16 Na zlatayaw a
gawla yak hay, ane tuk na, ts sla faya msmbsle ha
bay.»

17 Yesu a gwad: «Nskurom neheye anske, ka
dzalum ha ka Mbslom bay aye. Na ndziye ka tsv
kurom na, hadzsgay? Na zliye jgatay harwi kurom
moandze hadzagay? Ahe! Zlumer ahaya wawa eye
kanan!» 18 Ts zlay naha wawa niye. Yesu a gay
me a moasafore naks ngwalak eye bay aye. Tsa na,
a ndohwaw absra ms bo i wawa niye. Kwayanna
wawa niye a mbal.

19 Ahal naks Yesu ta gawla ngay hay, nateye
mahosteye na, gawla ngay hay ta handzad naha ka
tav ngay, to gwaday: «Ada nemay na, namaa sla faya
mahshere moasafare nakay tabey na, harwi mey?»

20 Yesu a mbadatay faya, a gwadatay: «Harwi
naks ka dzalum ha ka ner) haladzay bay aye. Ney
faya na tsikakumeye, serum ha tads mape moadzal
gar kurom ma ge tsekwer) andza wur i bszar na,
ka slumeye mogwaday a mahamba nakay: “Latse

abesra kanar, do kataday.” Ma lstsiye, ma diye.
Wuray kwa tsekwery ma dakumeye me bay. [
21 Ada slala i masafore nakay ma ndohwaweye
andza niye tsa bay. Ma ndohwaweye na, ma
razlay a gor to maduwule me ada ta daliyam.]»

Yesu a da ha masulo eye mamate ngay ta malatsew
ngay abara ma madahan

Markus 9.30-32; Luka 9.43-45

22 Pat wuray na, Yesu ta gawla ngay hay, nateye

mahaya gor eye ma Galile. Yesu a gwadatay: «Ney
Wawa i Ndo na, ta gssiye ga, ta volateye ga ha a
hslay a ndo hay. 23 Ta kadiye ga madahar) eye, ada
ma mohane mamahkar eye na, na lstseweye abara
ma moadahar.» Gawla njgay hay ts tsene andza niye
na, a ndalatay haladzay.

Mobavale dzangal i gay mavalay wu a Mbalom
24 Ahal naks Yesu ta gawla ngay hay te ndisl a
Kafernahum aye na, ndo neheye ts hayaway gor a
dzangaligay mavsalay wu a Mbslom aye, ta handzad
ka tav i Piyer, ta tsstsah faya, ts gwaday: «Miter
kurom na, ma valiye dzangal i gay meavaslay wu a

mbalom tasbadew?»
25 Piyer a mbadatay faya, a gwadatay: «Ma

valiye.»

Tsa na, Piyer a ye a gay. A ye naha kwayanna
Yesu alah matsikay me, a gwaday: «Simor), ka dzala
mo gor yak na, kekay? Boay i mandzibsra ma hutiye
dzaggal ts wu naka ts bar moavasle aye na, ms halay
iway? Mo holay i ndo i dala eye niye hay tsukudu
mo halay i barakszarn hay daw?»

26 Piyer a mboaday faya, a gwaday: «Barakszary
hay.»

Yesu a gwaday: «Ndoidala eye niye hay ta valiye
bay. 27 Ane tuk na, velamatay bana ma ndalateye.
Harwi niye zla wu magsse kalef yak, do ka me i
dalov. Ka ye na, kal a dama wu magase kaslef. Kolef
naks a lah faya aye na, gos na ada ki handskay ha
bazlam. Ka hutiye kwar i suloy nate ms doma, zla
ahaya ada ka velamatay dzangal may.»

18

Mata tare bagwar eye ma Bay i Mbalom na, way?
Markus 9.33-37,42; Luka 9.46-48
1 A hslay niye na, gawla i Yesu hay ta handzad
ka tav i Yesu, ta tsotsah faya, ts gwaday: «Mata tere
bagwar eye ma Boy i Mbalom na, way?»
2 Yesu a tsene andza niye na, a zalay a wawa,
a latse ha a wuzlah tay, 3 tsa na, a gwadatay:
«Neq faya na tsikakumeye: Serum ha na, tads ka
mbadum ha mede kurom, ka tarum andza wawa
nakay bay na, ka deyumeye a Boy i Mbalom bay.
4Tads ndoweye ka tera ha bo njgay wawa eye andza
wawa nakay na, ma teriye bagwar eye ma Bay i
Mbalom. 5 Ada ndoweye ka tama na wawa nakay
lele andza wawa nakay anar eye harwi naks a
wuda ga aye na, a tema naner). § Ndoweye ka sspat
ndo nate mos walar) i wawa neheye ts dzala ha ka
ner) aye a mezeleme na, ygama ta baray madiz i
kwar a day ada ta kal ha a hudi balay.»

Masapete
Markus 9.43-48; Luka 17.1-2
7Yesu a gwadatay sa: «Daretsatseh ka gar i ndo
1 mandzibsra neheye faya ta sopatiye tay ha ndo
hay a mezeleme aye. Ta dedek, wu niye hay na,

ma giye andaya huya. Ane tuk na, doretsatseh ka
gor 1 ndo naks ma sepatiye ndo a mezeleme aye.
8 Tads hslay yak kegabay sik yak ma diye kar ha a
mezeleme na, dss tay ha ada kuts tay ha derer to
nokar. Ngama mede a sifa to holay yak nate kagabay
to sik yak nate to bamals naks ta kaliye kar ha a
ako naks ma mbatiye dada bay te halay yak sulo
kagabay to sik yak sulo aye. 9 Tade dore yak ma
diye kar ha a mezeleme na, ngwad na ada ka kal ha
deorey) to nokar. Ngama mede a sifa to dore yak nate
to bamals naks ta kaliye kar ha a ako naks dada ma
mbatiye bay ts dore yak sulo aye.»

Dzeke i taban naks a dze aye

10Yesu a gwadatay sa: «Gum metsehe! Ka zebum
ka ndo neheye makstsa eye hay aye andza wu
koriye bay. Nery faya na gwadakumeye, gawla i
Mbslom tay hay nsteye andaya pat pat ka tov i
Baba ga ma mbalom. [ 11 Horwi ner) Wawa i Ndo na
yaw harwimostame tay ha ndo neheye ta dze aye.]»

12 A gwadatay sa: «Nekurom ka dzalum na,
kakay? Tads ndo tebar ngay andaya temerre, ada
nate ms walar 1 teban niye a dze na, ma goriye
ha kuro kuro tsid gor eye tsid ms mahamba, ma
diye mapsla ahaya naks a dze aye. 13 Ney faya
na tsikakumeye: Tads ke huta na na, dsrev ngay
ma ngwasiye haladzay harwi tebar niye nste aye a
ze neheye kuro kuro tsid gor eye tsid ta dze tobey
aye. 14 Andza niye dermak, Baba kurom naks mas
mbslom aye a say na, nderay kway nate mos walay
indo neheye maksatsa eye ma dze bay.»

Malamar yak ks gaka monese na, ka giye na,
kokay?

15 Yesu a gwadatay sa: «Tade malamar yak ko
gaka monese na, do ka tov ngay tsikay faya ahal
naks nakurom sulo ts nengeye aye. Tads ka tama
bazlam yak na, ks tema ha absra ms mezeleme.
16 Tade ka tema bazlam yak bay na, dum ka tsv
gay ta ndo nate kogobay ta ndo sulo. Andza niye,
marngene ha sariya na, ta ndo hay sulo kagsbay

ndo hay mahkar.* 17 Ane tuk na, ka tema bazlam
kurom bay na, tsikatay a ndo mspe moadzal gor
hay ka ner). Ka kerah bazlam i ndo mspe moadzal
gar hay ka Koriste na, gor ha zsba faya andza ndo
naks a sar Mbalom bay aye ksgsbay andza ndo
matsekele dzangal.

18 «Ney) faya na gwadakumeye: Serum ha na,
wu neheye tebiye ka kerahum ka mandzibsra aye
na, ta kerahiye ms mbslom dermak. Wu neheye
tebiye ka teamum ka moandzibsra aye na, ta tamiye

ma mboalom dermak.
19 «Ney) faya na gwadakumeye sa: Serum ha na,

tads ndo hay sulo ka mendzibora ta dzapa ayaw
ka wu naks ta tsstsahiye te maduwule me aye
na, Baba ga ms mbslom ma velateye wu naks ta
tsatsah aye. 20 Horwi ndo sulo kegabay mahkar ta
haya gor ka maduwulay me a Mbslom ta mozele ga
na, ner) andaya mos walar) tay.»

Dzeke i ndo naka a karah mapasay ha manese a
ndo aye
21Piyer a handzad ka tav i Yesu, a tsatsah faya, a
gwaday: «Bay Maduwery), tads malamar ga ks ger
monese na, na pssay ha sik nday? Madzsga tassla
daw?»

* 18:16 Bazlam mapala eye masulo eye 19.15.



Mata 18:22 Ixxx Mata 18:32

22 Yesu a gwaday: «Na gwadakeye madzaga
tassla bay, ane tuk na, sik kuro kuro tassla
madzoga tasala.

23 «Harwi niye, Bay i Mbslom a ndzskit bo ta
bay wuray a say matsstsehe gwedere njgay ka ndo
moage moasler ngay hay. 24 A dazlay a masler na, ts
gssay naha ndo i masler ngay gwedere ngay faya
suloy maliyor haladzay a pasla bo bay. 25Ndo niye
na, wuray 1gay andaya msheme ha gwedere niye
bay. Bay niye a gwad ma sakemiye ha andza beke,
nerngeye, )gwas Ijgay, wawa Igay hay te wu ngay
tebiye harwi maheme ha gwedere ngay. 26 Ndo
mage moasler ngay niye a dekway gurmets, a gay
amboh, a gwaday: “Amboh, zler) njgatay, na hamak-
eye suloy tebiye.” 27 Tsana, a gay ma bo a bay niye,
a goray ha gwedere niye ada a gor ha a ye ngway.

28 «<Ndo mage mosler niye a ndohwaw absra na,
to dzager ta mandala ngay naks to gawa masler
salamay aye. Gwedere ygay andaya ka mandala
I)gay niye kwar i suloy temerre. A gos na ndo niye
mamborlew keennek, a gwaday: “Hemer) gwedere
ga!” 29 Mandala ngay niye a dekway gurmets, a
gay amboh, a gwaday: “Zley ngatay, na hamakeye.”
30 Ndo mage masler niye a kerah. A gos mandala
Igay niye a kal ha a dangay. Ma ndziye ms doma
hus a pat naks ks hamay gwedere ngay aye. 31 Siye
indo moage masler i bay niye to gatay a wu naks a
ge bo aye na, a ndalatay. Ti ye mata tekeray a ndo
igay tay.

32 «Ndo i gay tay a tsene andza niye na, a za-
lay a ndo moage mosler ngay niye. A yaw na, a
gwaday: “Nokar na, ngwalak i ndo bay. Na goraka

ha gwedere ga tebiye harwi naks ka gery amboh
aye. 33Nokar dermak na, mandala yak ma gaka ms
bo andza naks nskar ka gerny ms bo aye dsrmak.”
34 Andalay a ndo i gay tay haladzay. Tsa na, a sler
ndo mage mosler ngay niye a dangay harwi moagay
doretsatseh. Ma habiye hus ke hama gwedere ka
bo bera tebiye.»

35Yesu a gwadatay: «Tade kwa way ks pasay ha
moanese a malamar ngay peteh absra mos darev bay
na, Bsba ga ms mbslom ma giye kurom ha andza
niye dermak.»

19

Bazlam i Yesu ka gar i mahahere ngwas

Markus 10.1-12 ]
1Yesu a ndav ha bazlam ngay niye hay na, a latse

abora ka dala i Galile, a ye ka dala i Yahuda a diye
nengedimagayamiYurdum. 2Ndo hay mberzszza
haladzay ta zenjgal na. A mbsl tay ha ndo hay absra
ma davats tay hay:.

3 Farisa hay ta handzad ka tov i Yesu. A sa-
tay moahole faya absra suwat. Ta tsatsah faya, to
gwaday: «Bazlam kway mapala eye ko val tsoved
ka mahoshere ngwas harwi kwa i wu waray waray
daw?™»

4 Yesu a mboadatay faya, a gwadatay: «Ka
dzangum wu nake mawatsa eye ms Derewel 1
Mbslom aye tebadew? Ka madazlay na, Mbslom a
ge hasloka ada ngwas, > ada a gwad: “Harwi niye
hasloka ma goriye ha bsba ngay ta may ngay, ta
ndziye ta ygwas Ijgay. Ada noteye ta toriye na, bo

* 19:3 Madazlay i wu hay 1.27; 5.2.

note.t” 6 Andza niye, nateye sulo sa bay, ane tuk
na, andza ndo nste.» Yesu a gwadatay sa: «Ndo
zezer) ma ngona ha wu naks Mbslom a dzapa ha
aye bay.»

7Farisa hay te gwaday: «Musa a gwad hasleka ma
ta hahariye na ngwas gay na, ma watsay derewel
1 mahshere a halay a ngwas ngay. Ada a tsik andza
niye na, harwi mey?»

8 Yesu a mbadatay fay, a gwadatay: «Musa a
valakum tssved ka mahshere ngwas kurom hay
na, harwi derev kurom makula eye torgwa tongwa.
Ane tuk na, ka madazlay na, andza niye bay.  Ner
faya na tsikakumeye, kwa way ka hahar na ngwas
ze mandzay a gor ka moge madama na, ada ko zla
a doma ngwas mekeler) eye na, ko ge madama.»

10 Gawla ngay hay te gwaday: «Tadse bazlam i
hasloka ta ngwas andza niye na, jgama mazle rjgwas
bay.»

11Yesu a mboadatay faya, a gwadatay: «Ndo hay
tebiye ta sliye faya mateme matstike nakay bay.
Ane tuk na, Mbalom ma valateye gadar a siye hay
matsme. 12 Ndo siye hay ts sla faya moazle ngwas
bay na, harwi wu mekeler) eye hay wal wal. Ndo
siye hay te wa tay ha andza niye, bo tay a say ngwas
bay. Ndo siye hay na, ta dadak tay ha harwi ada
td zla ngwas bay. Siye hay ta zla ngwas bay na,
harwi Bay i Mbalom. Ndo naks ks sla faya mateme
matstike nakay aye na, ma tama.»

Yesu a tama wawa hay
Markus 10.13-16; Luka 18.15-17

T 19:5 Madazlay i wu hay 2.24.

13 Ma dsba eye na, ndo hay te hal naha wawa
hay ka tav i Yesu harwi ada ma pa fataya halay
ada ma duwulay me a Mbalom harwi tay. Ane tuk
na, gawla ngay hay te ngatatay a ndo hay faya ta
haliye naha wawa hay ka taviYesuna, ts gatay me.
14 Yesu a gwadatay: «Gerum tay ha wawa hay ta
yaw ka tov ga. K& haharum tay ha bay, harwi Bay i
Mbslom mavsla eye na, a slalaindo neheye andza
wawa neheye.»

15Yesu a pa healay ka wawa niye hay harwi mape
fataya ngama. Tsa na, a ye rjgway abera ka tov niye.

Gawla zlele eye
Markus 10.17-31; Luka 18.18-30

16 Ndo wuray a yaw ka tav i Yesu, a tsatsah, a
gwaday: «Miter, na giye wu ngwalak eye na, mey
naks ada na hutiye sifa naks ma ndsviye bay aye?»

17Yesu a mbaday faya, a gwaday: «Ka tsstsahiye
fagaya wu ka gor 1 wu ngwalak eye na, harwi mey?
Ndo ngwalak eye na, Mbalom nate ngwer). Tads a
saka mahute sifa ka tev i Mbalom na, rahay ha gor
a bazlam ngay mapala eye.»

18 Ndo niye a tsstsah ka Yesu: «Bazlam mapala
eye waray hay?»

Yesu a mbaday faya, a gwaday: «Ka kad gar i ndo
bay, k4 ge madama bay, ka ge mokal bay, kd raw
me ka ndo kame i sariya bay, 19 rashatay ha gor a
bsba yak ta may yak. Ada wuda ndo i maged yak
dsrmak andza ka wuda na gor yak.t»

f 19:19 Madayaw absra ms Ezipt 20.12-16; Bazlam mapala eye
masulo eye 5.16-20 ada Levitik 19.18.

20 Gawla niye a gwaday a Yesu: «Bazlam neheye
mapala eye na rohay ha gor tebiye. Maa lokenew
moage na, sa mey?»

21Yesu a gwaday: «Kes saka matere ndo ngwalak
eye na, do ta sekem ha wu yak ada ka ngsnatay
suloy aye a ndo motawak eye hay. Ka ge andza
niye na, ka hutiye zlele ms mbslom. Tsa na, dara
pen bazay.»

22 Gawla niye a tsene andza niye na, a ye fgway
ta mevel eye harwi zlele ngay na, haladzay.

23 Yesu a gwadatay a gawla ngay hay: «Nerq
faya na gwadakumeye, ssrum ha, mawura bo eye
harwindo i zlele hay mede a Bay i Mbslom. 24 Ada
ney faya na gwadakumeye anar sa: Ts bamals
naks ndo i zlele ma diye a Bay i Mbaslom aye na,
ngama zlogweme ma ye ta bad'ilapare.»

25 Gawla ngay hay te tsene bazlam ngay niye hay
andza niye na, a gatay harbabskka, to gwad: «Ane
tuk na, ks ge andza niye na, mata sle mastoame na,
way?»

26 Yesu a zoba fataya, a gwadatay: «Nderay ma
sliye matame bay, ane tuk na, Mbalom na, wuray a
zay gadar tabey.»

27 Piyer a mbaday naha faya, a gwaday: «Tsane!
Namay anar, namaa gar ha wu hay tebiye harwi
moapaka bszay na, kekay? Mata ge bo tes namay na,
mey?»

28Yesu a gwadatay: «Ner faya na gwadakumeye:
Serum ha na, ner) Wawa i Ndo na ndziye ka tov
moandze i bay ta mazlab ma mandzibsra wedeye.
Nakurom neheye ka pumer bszay aye, ka ndzum-
eye ka tov mandze i bay kuro gar eye sulo dearmak
harwi mogatay sariya a gwala i Israyel hay kuro

gor eye sulo. 29 Ada ndo neheye tebiye ts gor ha
gay tay, malamar tay hasloka eye hay ta malamar
tay dem eye hay, bsba tay, may tay, wawa tay
hay, guvah tay hay hoarwi mozele ga aye na, ta
hutiye a doma ma ziye madzsga temerre ada ta
hutiye sifa naks ma ndsviye bay aye. 30 Ms walar
i ndo neheye anske nsteye ndo i me hay aye na,
haladzay ta teriye ndo i deba ada me walarg i
ndo neheye anske nateye ndo i deba hay aye na,
haladzay ta teriye ndo i me.»

20

Dzeke i ndo naks a hal ndo mage masler hay a
guvah ngay aye
1 «Bay i Mbalom a ndzskit bo na, ndo wuray
a ndohwaw absra ms gay mekedce parik harwi
mapole ndo mage masler hay a guvah ngay. 2 To ge
tsakala i mafate hwapat na, kwarisuloy nate.” 3Ta
bare tsidimekedoe na, a ye sa. Aye andzatay a gor
a siye hay faya ta giye masler bay, nsteye malstsa
eye keriye. 4 A gwadatay: “Nekurom dermak dum
fstumer) guvah ga, na velakumeye wu i madagor
kurom lele.” >Ndo niye hay ts tsene andza niye na,
ti ye a guvah ngay niye. Ndo niye a ye mapsle ndo
1 masler hay ta magsrhopat, ada ta bere mahkar
i huwa a ge andza niye sa. 6 Ta bsre zlom na, a
ye sa. A ye a huta ndo hay nsteye malstsa eye. A
tsatsah fataya, a gwadatay: “Nokurom mandza eye
kanan hwapat ze moge masler na, harwi mey?”
7 Ta mbaday faya, te gwaday: “Horwi ndaray ks

* . .
20:2 AholayiYesu na, kwarisuloy nate na, a sla mavale mersbe
indo naks a ge massler hwapat aye.

hal may a mosler bay.” A gwadatay: “Nskurom
dormak dumara, dum a guvah ga.”

8 «Huwa a ge na, ndo i guvah a zalay a ndo
moalsvay gor a masler ngay, a gwaday: “Zalatay a
ndo mage masler hay, valatay wu i madagar tay.
Dazlay ta ndo neheye na hal tay duk aye ada ka
ndsv ha ta ndo neheye na lah moshsle tay kurre
aye.” 9Ndo neheye ta dazlay a masler ta bare zlam
1 huwa aye na, ti ye naha kwa way a tema kwar
i suloy nate. 10 Ndo neheye ta dazlay kurre aye ti
yaw. To dzala ms gor tay na, ta termiye ma ziye i
ndo neheye. Ane tuk na, ts voalatay kwa way kwar i
suloy nate. 11 Ta tama na, ta gunguz ka ndo i guvah,
12ts gwad: “Ndo neheye ti yaw ma deba may aye, ta
ge mosler na, bore nate tsa tuk na, ada ka velamay
wumadagsr may andzaitayna, kekay? Namayna,
namaa sa doretsstseh mos pat hwapat ada nsmaa
ssmay naha a mersbe.” 13 Ndo i guvah niye a
mbaday faya a ndo nste ms walar tay, a gwaday:
“Dzam ga, na gaka moanese bay. Ka gama tsakala
1 mage mosler pat eye note na, kwar i suloy nate
badaw? 14Zla wu i madagsr, do. A ser) na valiye a
ndo nakes a yaw ma doba yak andza naks na velaka
aye dermak. 15 Ney na, tseved ga andaya mage
wu naks a ser) aye ta suloy ga. Kegobay nakar na,
salak eye harwi naks ner ngwalak i ndo aye daw?”
16 Andza niye, ndo i deba hay ta teriye ndo i me
hay, ndo i me hay ta teriye ndo i dsba hay.»

Yesu a da ha mamate ngay ta malatsew ngay abara
ma madahan sa
Markus 10.32-34; Luka 18.31-34

17 Ahal naks Yesu faya ma diye a Zerozelem
aye na, a hal gawla ngay hay kuro gor eye sulo
tov tay wal. Nateye faya ta diye ka tsaved na, a
gwadatay: 18 «Tsanum, anske na, faya ka deyekw-
eye a Zerozelem. Ms doma na, ner) Wawa i Ndo ta
volateye ga ha a halay a bagwar hay i ndo neheye
te volaway wu a Mbslom aye ada a ndo neheye
to dzangawa bazlam i Mbslom mapala eye. Ta
geneye sariya i makade, 19 ada ta velateye ga ha a
ndo neheye to sar Mbslom bay aye. Ta ngweseneye
dsla absra ms gor, ta ndabiye ga ta mandalaba.
Ta dariye ga ka mayako mazlslmbada eye. Ma
moahane mamahkar eye na, na lotseweye absra ma
moadahar.»

Matsatsehe i may i Yakuba ta Yuhana
Markus 10.35-45

20 Ma dsba eye na, ngwas i Dzebede a ye ka tov i
Yesu ta wawa 1jgay hay. A ye naha a dskw gurmets
kame i Yesu horwi matsstsehe faya wu. 21 Yesu a
gwaday: «A saka mey?»

A mboaday faya a Yesu, a gwaday: «Na tsstsah
fakaya na, aza ahal naks ka ndza a bay yak aye na,
volatay tseved a wawa ga neheye sulo aye t ndza
ka tav yak, nate ta diye i halay i monday ada neynged
ta diye i halay i gula yak tey.»

22Yesu a mbaday faya, a gwaday: «Ka serum wu
naks ka tsstsahumeye aye bay. Ka slumeye faya
moase doretsatseh naks na siye aye daw?»

Ta mbaday faya, ts gwaday: «Namaa sliye faya.»

23 Yesu a gwadatay: «Dedek, ka sumeye
doretsatseh andza ner naks na siye deretsstseh
aye. Ane tuk na, msndze ta diye i halay i manday

ga kagobay ta diye 1 healay i gula ga na, mata tsike
na, nern bay. Toev mandze niye na, i ndo neheye
Baba ga a lavatay ha bo aye wu tay.»

24 Sijye i gawla i Yesu hay kuro, ts tsene bazlam
niye na, to ge mevel ka gawla i Yesu neheye sulo
ta malamar ngay aye. 25 Yesu a zalatay tebiye ka
tov 1gay, a gwadatay: «Nekurom ka serum ha na,
bay bagwar eye ka mandzibsra faya ta laviye ndo
hay ta gadarn ada ndo bagwar eye hay ta bsrakiye
ha gadar tay ka siye i ndo hay. 26 Ane tuk na, ma
ge andza niye mos walary kurom bay. Duh na, ks ge
nderay mes walar kurom a say matsre bagwar eye
na, ma tera ndo i masler kurom. 27 Ks ge nderay ma
walarn kurom a say matsre ndo i me na, ma tsra
beke kurom. 28 Andza niye, ner) Wawa i Ndo na
yaw na, harwi ada ndo hay ta ger) masler bay. Na
yaw duh na, harwi magatay masler a ndo hay ada
movale ha masafore ga harwi mambsle tay ha ndo
hay haladzay.»

Yesu a mbol tay ha guluf hay sulo
Markus 10.46-52; Luka 18.35-43
29 Ahal naks Yesu ta gawla njgay hay ti yaw absra
ma Zeriko aye na, ndo hay haladzay ts payaw
bazay. 30 Guluf hay sulo nateye mandza eye ka
tsakay i tsaved. To tsene Yesu faya ma diye ta
tsaved eye niye na, ts pa bo ka mawude, ts gwad:
«Bay Maduwer), Wawa i Davit, namaa gaka mas bo
tobadew?»
31Ndo hay to gatay me harwi ada ta ndza dikdik,
ane tuk na, ts zaka ha mawude haladzay, ts gwad:
«Bay Maduwer), Wawa i Davit, nomaéa gaka ms bo
tobadew?»

32 Yesu a latse, a zalatay, a tsstsah fataya: «A
sakum né ge horwi kurom na, mey?»

33 Ta mbaday faya, te gwaday: «Bay Maduwer, a
samay na, handskamay na dore tey.»

34 Yesu a tsene andza niye na, ts gay ms bo. A
lamay a dore tay, kwayanna ndo neheye sulo aye
to ygatay a dore. Tsa na, to pay bazay a Yesu.

21

Yesu a falokwa a Zerozelem
Markus 11.1-11; Luka 19.28-40; Yuhana 12.12-

1Yesu ta gawla ngay hay, nateye mazlambar basse
ta Zerozelem na, to ndisl a gema i Betifadze ka
Mahamba i Tetadcez. Yesu a slor gawla ngay sulo
kame, a gwadatay: 2 «Dum naha a gama naks kame
kurom aye. Ka ndislum naha na, ka ndzumeye
a gor a zuygo ta wawa Ijgay mabara eye. Psluma
tay ahaya ada k4 yumena tay ahaya. 3 Tads ta
tsikakum wuray na, mbadumatay faya: “A say a
Bay Maduwer).” Tsa na, ta gariye kurom ha.»
4Wu nakay a ge bo na, andza i ndo made ha
bazlam i Mbslom naks a tsik aye, a gwad:
5 «Gwadumatay a ndo neheye ma gamaiZerozelem
aye:
Zaba, bay yak faya ma diye naha ka tav yak!
Nerngeye maloba eye,
nergeye mandza eye ka zurngo ada ka zurgo wawa
eye. »
6 Gawla i Yesu neheye sulo aye, ti ye to ge andza
naks Yesu a tsikatay aye. 7 Ti ye, ts gasaw zurngo

* 21:5 Zsba ma Zakari 9.9.

niye ta wawa eye salamay. Ti ye ahaya, to pa
fataya peteked hay ada Yesu a ndza faya. & Ndo
hay haladzay mbarzszza ta fotel peteked tay hay ka
tsaved, siye hay ts habaw slambah i darizl i gardaf
hay ta fotel ka tssved. 9 Ndo neheye kame i Yesu
ta ndo neheye ma doba ngay aye na, ta wuda, ts
gwad: «Zambadakway a Wawa i Davit! Mbslom ma
parngamakando naks faya ma deyeweye ta mozele
1 Boy Maduwer aye. Zambadakway a Mbalom,
nerngeye nake ms mbslom aye!»

10 Ahal naks Yesu a ndisl a Zerozelem aye na, a
gatay a ndo neheye ma wuzlahgama aye wadory
wadory. Ta tsatsah, ts gwad: «Ndo nakay na, way?»

11Ndo hay ta mbadatay faya: «Yesu, ndo made ha
bazlam i Mbslom, nengeye ndo i Nazaret ka dala i
Galile.»

Yesu ma gay i modaslay ha gor a Mbalom

29 Markus 11.15-19; Luka 19.45-48; Yuhana 2.13-
12 Yesu a ndisl a Zerozelem na, a ye a

dalamstagay i gay i moadsslay ha gor a Mbalom.
A ye naha na, a hahar tay ha ndo masskeme wu
hay ta ndo neheye ta sskamiye ha wu hay aye. A
pay halay a tabal i ndo mambade ha suloy, a mbazl
ha tev moendze i ndo masskeme ha bodobodo
hay.f 13 Tsa na, a gwadatay: «Mawatsa eye mo
Derewel i Mbalom na: “Ta zaleye a gay ga na, gay i
maduwule me. Ane tuk na, nskurom ka terum ha
lar i mokal hay na, kekay?{”»

T 21:12 Yahuda hay ti yaw ma gama mekeler) eye mata mbade ha
suloy tay. Ma dsba eye, ta sliye masskeme ganaw harwi kule ada
movele dala i dzangal i gay madsslay gor a Mbalom. f 21:13 7oba
ma Ezay 56.7 ada Zeremi 7.11.

14 Guluf hay ta ndo matsra eye hay, ti ye ka tov i
Yesu a gay i madaslay ha gar a Mbalom. Yesu a mbal
tay ha. 15 Bagwar hay i ndo neheye ts valaway wu
a Mbalom aye ta ndo neheye to dzangawa bazlam i
Mbslom mapala eye ts ngatay a masuwayar naks
Yesu a ge aye ta mawude i wawa neheye faya
ta wudiye mo gay i moadsslay ha gor a Mbslom:
«Mazlab ma ndza ka Wawa i Davit» aye na, wu
neheye a ndalatay haladzay. 16 Te gwaday a Yesu:
«Ka tsene wu nake wawa neheye faya ta tsikiye
badaw?»

Yesu a mbadatay faya: «Ayaw, na tsene. Nokurom
na, ka dzanggum bazlam naks mawatsa eye mo
Derewel aye dada tsbadew? “A saka nake wawa hay
ada ta wawa neheye faya ta siye wah mba aye ta
zambadaka.§”»

17 Tsa na, a geor tay ha, a yaw absra ma wu-
zlahgama, a ye a Betani, a hana mas doma.

Gurov mawa eye bay
Markus 11.12-14,20-24
18 Todce eye porik i mekedce, ahal naks faya ma
maweye a wuzlahgsma aye na, may a wur faya.
19 A pgatay a gurov ka tsakay i tssved. A ye a bazay
1 dorizl i gordaf niye. Ane tuk na, a ngatay na, a
slambah dekdek, mawa eye bay. A gwaday a gurov
niye: «Ka wiye hohway dada sa bay.» Kwayanna
gurov niye a kula.
20 Gawla ngay hay te ngatay andza niye, a gatay
masuwayai. Te gwaday a Yesu: «Gurov nakay a
kula kwayanna tsa na, kekay?»

§ 21:16 Domeshay8.3.

21Yesu a gwadatay: «Ner faya na tsikakumeye:
Serum ha na, tads ka dzalum ha ka nerjada ka gum
hay moadzal gar kurom garar garan bay na, ka slum-
eye faya mage wu naks na gay a gurov nakay aye.
Kwa a mahamba, ka slumeye msgwaday: “Latse
abera kanar, ta kal ha bo a bslay”, ada ma giye
bo. 22 Tads ka dzalum ha ka ner ts derev kurom
peteh na, ka hutumeye wu naks ka tsstsahumeye
to maduwule me a Mbolom aye tebiye.»

Maavalay godan a Yesu na, way?
Markus 11.27-33; Luka 20.1-18

23Yesu a ye, a folokwa a gay i madaslay ha ger a
Mbsalom. A ye naha a dazlay a matstikatay. Ahal
naks faya ma tstikiye na, bagwar hayindo neheye
to velaway wu a Mbslom aye ta madugulaiYahuda
hay, ti ye naha ka tav ngay. Ta tsstsah faya, to
gwaday: «Ka ge wu neheye na, ta godan waray?
Maa valaka gaday aye na, way?»

24 Yesu a mbadatay faya, a gwadatay: «Ner
dormak na tsstsahiye fakuma matsatsehe note,
tads ka mbadumernew faya na, na ge wu neheye ta
gadan waray na, na tsikakumeye. 25 Maa slor ha
Yuhana madzshube ndo a yam na, way? Mbslom
tsukudu, ndo hay daw?»

To ma ha ka bo bazlam ms walay tay, te
gwad: «Ka mbadakweye faya na, kekay? Tads
ka gwadakway, maa sler ha Mbslom, Yesu ma
gwadakweye: “Ka dzalum ha bay na, kemey?”
26 Ane tuk na, tads ka gwadakway, maa slsraw
Yuhana na, ndo hay, dzsdzarakwa ta ndo hay
harwi ndo hay tebiye ta dzala ha Yuhana neygeye

ndo made ha bazlam i Mbslom.» 27 Horwi niye ta
mbaday faya a Yesu, to gwaday: «Nemaa sor bay.»

Yesu a gwadatay: «Ner babay na ge wu neheye
ta gadan i way na, na tsikakumeye bay.»

Dzeke i wawa hay sulo

28 Yesu a gwad sa: «Ka dzalum ka dzeke nakay
na, kekay? Ndoweye andaya wawa rjgay hay sulo.
A gwaday a wawa makurre eye: “Wawa ga, do
bagom ta ge masler ma guvah.” 29 Wawa ngay a
mbaday faya, a gwaday: “Na diye bay.” Mandze
tsekwer) na, a dzala ha ka bazlam ngay niye, a ye
a guvah. 30 Boaba a ye ka tov i wawa masulo eye a
tsikay andza niye sa. Wawa 1jgay a mbaday faya, a
gwaday: “Baba ga, na diye.” Ane tuk na, ki ye bay.
31 Ms walarg) i wawa neheye sulo aye, maa ge wu
nako a say a boba njgay aye na, waray?»

Ta mbaday faya, te gwaday: «Wawa makurre
eye.»

Yesu a gwadatay: «Nery faya na tsikakumeye,
ssrum ha ndo matsekele dzangal hay ta ngwas
neheye to gawa madama aye ta lahakumeye a Bay
i Mbalom. 32 Yuhana madzshube ndo a yam ki
yaw ks dakum ha tssved dedek eye. Ka dzalum
ha faya bay. Duh ndo matsekele dzangal ta ngwas
neheye to gawa madama aye ta dzala ha faya. Kwa
ka ngatumay babay na, ka mbadum ha modzal gor
kurom harwi moadzele ha faya bay.»

Dzeke i ndo neheye ta sakom guvah harwi mafate
aye
Markus 12.1-12; Luka 20.9-19

33 Tsonum dzeke mekeler) eye sa: «Ndoweye an-
daya a dss guvah. A zav a doma dorizl i gardaf ha-
ladzay. Derizl i goardaf niye hay na, ts wa hohway.

A lawara na ta zled, a ngar a doma togwad™ harwi
maditse a doma hohway ada a dszl a doma gay i
matsspe wu bagwar eye. Ma dsba eye a sskomatay
ha a ndo hay harwi msve noste. Tsa na, a ye a gama
mekeler eye darer).

34 «Halay i manfgosle hohway i gerdaf ngay niye
hay a sla na, a sler ndo i1 masler ngay hay ka tov
1 ndo neheye ta sskam guvah ngay aye horwi ada
ta velayaw hohway i gardaf ngay hay. 35 Ane tuk
na, ndo niye hay, to ygatatay na, te gos makurre
eye to ndaba na lele. Ts gas masulo eye, ts kad na
madahar) eye ada ts ked mamahkar eye to kwar.
36 Ndo i guvah a sler ndo i massler mekeler eye hay,
naoteye haladzay ta ze neheye kurre aye. Ane tuk
na, ndo niye hay to ge tay andza neheye kurre eye.
37 Ka mandave ngay eye na, a slor wawa ngay. A
dzala, a gwad: “Wawa ga na, ta rahay ha gor, ta
geye wuray bay.” 38 Ane tuk na, ndo niye hay, to
I)gatay a wawa i ndo i guvah na, ts gwad ms walay
tay: “Anarn magedze ngay nake ma ta ndiye na
guvah ngay aye, ki yaw! Takwa, kedakwa na ada
guvah nakay ma matsakweye a nakway!” 39 Ti ye
to gas wawa niye, ti ye ha dsrey ta guvah. Ti ye
naha, ta kad na.»

40Yesu a tsatsah fataya a gwadatay: «Ndoiguvah
ki yaw na, ma giye tay ha ndo neheye na, kokay?»

41 Ta mbaday faya, to gwaday: «Ma kadiye ndo
moakade ndo niye hay absra ms doma, ma sakatay

* 21:33 Tov maditse na, ts ngar tav andza tegwad hsrwi maditse
hohway.

naha bay tebiye. Ma holiye a doma ndo mekeler
eye hay ada ta valeye hohway i gordaf ngay hay a
hslay naks ks nah aye.»

42 Tsa na, Yesu a gwadatay: «Dada ka dzangum
wu naks ts watsa a Derewel 1 Mbalom aye tabadew?
A gwad:

“Kwar naks ndo madszle gay hay to kal ha aye na,
matera kwar lele eye a ze siye i kwar hay na,
nengeye duh.
Maa gwad kwar niye matera kwar naks lele eye
harwi madszle gay na, Mbslom.
Niye na, masler i Mbalom harwi kway.”»

43 Yesu a gwadatay sa: «Ner faya na tsikakum-
eye, nakurom na, ta zliye fakuma absra Bay i
Mbslom ta velay ha a ndo mekeler) eye hay neheye
faya ta giye wu naks a say aye. 44 Kwa way ko
daod ka kwar niye na, ma toliye. Ada kwar niye ko
dod ka ndoweye na, ma lagariye na kordik kordik

andza merebek.»
45 Bagwar hay i ndo neheye to velaway wu a

Mbsalom aye ta Farisa hay te tsene dzeke i Yesu
niye hay na, to sor a tsik ka nsteye. 46 Ta psla
tsaved magase na. Ane tuk na, ta dzedzaratay ando
hay haorwi ndo hay ts dzala Yesu na, ndo made ha
bazlam i Mbslom.

22

Dzeke imagurlom i mazle dahalay

Luka 14.15-24
1 Yesu a tsikatay dzeke mekelery eye sa, a

gwadatay: 2 «Bay i Mbalom a ndzakit bo na, anar
andza nakay. Bay a ge magurlom i mabszlame

T 21:42 Domes hay 118.22-23.

gor i dahslay i wawa ngay. 3 A slor gawla ngay
hay, ta ye ta zalatayaw a ndo hay td yaw ta nda
daf i mabszlome gor i dahslay. Ane tuk na, ndo
neheye to zalatay aye na, ta kerah mede. 4 A
slor gawla ngay mekeley) eye hay sa. A gwadatay:
“Dum, gwadumatay a ndo neheye na zalatay aye
na, td yaw. Na da wu manday anske, na kad gasay
i sla ga hay ta neheye magsla eye hay lele aye
na kad, wu hay malsva bo eye tsiy. Dumara a
moande daf i mabazlome gor i dahalay.” 5 Ane tuk
na, ndo neheye to zalatay aye na, ta pa zlom ka
bazlam tay niye bay. Ti ye ka mage masler tay hay.
Ndo nenged a ye a guvah, ndo mekeler) eye a ye
masakame ha wu njgay hay. 8 Ndo siye hay te gas tay
hay gawlaindo niye, ts gatay daretsstseh, te kad tay
ha madahar eye hay.

7«Bay niye a tsane andza niye na, a ndalay. A sler
sidzew hay, ti ye ka mabsbazl tay ada te madzay
ako a gama tay. 8 Tsa na, a gwadatay a ndo i masler
ngay hay: “Dafimabszlome gor i dahslay mada eye
haladzay, ane tuk na, ndo neheye na zalatay aye
na, ta sla mande bay. 9 Horwi niye, dum ka tsaved
bagwar eye hay, zalumatayaw a ndo neheye ka
ndzumatay a gar aye, td yaw ka mande daf.” 19Ndo
1 masler ngay hay ti ye. Ti ye naha te hayay gor
a ndo neheye ts ndzatay a gor aye tebiye, ndo
ngwalak eye hay tando neheye ngwalak eye bay aye.
Gay i magurlom a rah ta ndo hay.

11 «Bay a folokwa a gay harwi mazsbe ka ndo
neheye a zalatay aye tuk. A ye naha a ngatay a
ndo note peteked i magurlom i mabszlome gor i
dahslay andaya faya bay. 12 A gwaday: “Dzam

ga, peteked i magurlom i mabszlome gor i dahslay
andaya fakaya bay sa na, ka falskwaw kanar) ma
kakay?” Ane tuk na, ndo niye ka mbaday faya bay.
13Tsa na, bay a gwadatay a ndo i masler njgay hay:
“Dum naha, dzawumay na holay ts sik, kalum ha

abora a lavor. Ms doma na, ta tuwiye ts mahspade

zler eye.™”»

14 Andza niye, Yesu a gwad: «Ndo hay haladzay
mazala eye hay, ane tuk na, ndo neheye ts pala tay
ha aye na, nsteye haladzay bay.»

Moavale dzangal a bay i Roma
Markus 12.13-17; Luka 20.20-26

15Farisa hay ti ye, ts haya gor. To ma ha ka bo ba-
zlam mos walar) tay harwi mapsle tssved ma kokay
naks ta haliye suwat abora ka Yesu to matsotsehe
faya abora bazlam aye. 16 Ta ndsv ha mshay gor
na, ts slor siye i ndo hay ms walar) i gawla tay hay
ta siye i ndo 1 Herod ka tov i Yesu. Ti ye naha,
te gwaday: «Miter, namaa sar ha nakar, ka tsik na,
dedek. Nokar faya ka tstikateye a ndo hay dedek
ka mede naks a say a Mbalom aye. Ka dzadzaray
a wu naks ndo hay ta dzaliye tabey ada ka ngsna
tay ha ka bo beara ndo hay tsbey. 17 Horwi niye,
tsikamay wu naks ka dzala faya aye: Bazlam kway
mapala eye ko val tsaved movale dzangal a bay i
Roma tsukudu ks val tsaved mavsle bay daw?»

18 Ane tuk na, Yesu a sor tay naha ka moadzal
gaor tay nakes ngwalak eye bay aye. A gwadatay: «A
nakurom ndo i babsrek hay, ka halumeye fagaya
abera suwat na, horwi mey? 19 Ehey bazumer
ha suloy naks ts velawa dzangal eye today.» To

* 22:13 Zoba mo Mata 8.12.

zlayaw kwar suloy note, to valay. 20 Tsa na, Yesu
a gwadatay: «Mandzakit bo nakay ta moazele nakay
faya na,iway?»

21Ta mbaday faya, te gwaday: «I bay i Roma.»

Yesu a gwadatay: «Ayal Wu 1 bay i Roma na,
velumay ha a bay i Roma ngway. Wu i Mbslom na,
valumay ha a Mbslom ygway.»

22 To tsone andza niye na, a matay ha
harbabskka. Ts gor ha Yesu, ti ye wu tay.

Matsatsehe ka gor i moalatsew i madahan hay

abora ma bad
Markus 12.18-27; Luka 20.27-40

23 Pat eye niye, Saduke hay ti ye ka tov i Yesu.
Azlakwa bay Saduke hay na, nsteye ts dzala ha ts
gwad: «Ka moat na, molotsew absora ma madahar
andaya sa bay.» Ta tsastsah ka Yesu, ts gwaday:
24 «Miter, Musa a gwad: “Tads ndoweye a mat ze
mawe wawa na, malamar ngay ma zla madakway
1 ygwas niye. Ma zliye na, horwi ada hulfe i ndo
niye a mot aye ma dze bay.t” 25 Ndo hay an-
daya noteye tassla ta malamar hay. Malamar tay
makurre eye a zla dahslay. A mat ze mowe wawa
hay, malamar ngay masulo eye a zla ngwas niye.
26 Malamar rjgay masulo eye a mot ze mswe wawa
dormak. Malamar tay mamahkar a ge andza niye,
nateye niye tassla tebiye to mat ze mswe wawa.
27 Noteye tebiye to mot na, ngwas a mat dermak.
28 Ada pat naks madahag hay ta latseweye absra
ma modahar aye na, gwas niye ma teriye na, i
way? Horwi nateye tebiye ta zla ygwas niye.»

T 22:24 7oba ma Madazlay i wu hay 38.8; Bazlam mapala eye
masulo eye 25.5-6.

29 Yesu a mbodatay faya, a gwadatay: «Faya ka
vumay gor a bo kurom hsrwi ka ssrum wu naks
mawatsa eye mo Derewel i Mbslom aye bay ada
ka sorum godarn i Mbalom bay. 30 Andza niye,
ahal nako ta lotseweye abara ma modahar aye na,
hasloka hay ta ngwas hay ta zliye bo sa bay. Ane tuk
na, ta ndziye na, andza gawla i Mbslom neheye
mos mboslom aye. 31 Ka bazlam i malstsew absra ma
madahar) na, dada ka dzagum wu naks Mbslom a
tsikakum moa Derewel njgay aye tobadew? A gwad:
32 “Nen) na, Mbalom i Abraham, Mbslom i Izak,

Mbolom i Zakob.}” Mbalom na, nergeye Mbalom
imadahar hay bay, nenjgeye Mbslom i ndo neheye
ta ndziye huya ta sifa aye.»

33Ndo neheye tebiye ts tsone matstike fjgay niye
a totikatay aye na, a gatay horbabskka.

Bazlam mapala eye naka a ze siye hay aye
Markus 12.28-34; Luka 10.25-28
34 Farisa hay ts tsene Yesu a sla ka Saduke hay

te bazlam na, te haya gar. 35> Ndo nate mas walar
tay na, nengeye ndo msdzarngawa bazlam i Mbslom
mapala eye, a ye ka tov i Yesu, a say mohosle faya
abara suwat. A tsstsah ka Yesu, a gwaday: 36 «Miter,
ms walay i bazlam i Mbslom mapala eye hay,
bagwar eye na, waray?»

37 Yesu a mboaday faya, a gwaday: «“Wuda Bay
Maduwery Mbslom yak te dorev yak tebiye, ta
mosafare yak tebiye, ada to metsehe yak tebiye.$”
38 Bazlam mapala eye bagwar eye ada nakes
ngwalak eye a ze siye hay aye na, anay. 39 Bazlam

i 22:32 Madayaw absra ma Ezipt 3.6, 15, 16. § 22:37 Bazlam
mapala eye masulo eye 6.5.

mapala eye naks a ze siye hay aye andza makurre
eye anan: “Wuda ndo i maged yak andza ka wuda
na gor yak.” 40 Bazlam i Musa mapala eye tebiye

ada matotike i ndo mode ha bazlam i Mbslom
tebiye a dzapa a hud'i bazlam neheye mapala eye

sulo aye.»

Koriste ta Davit
Markus 12.35-37; Luka 20.41-44
41 Yesu a tsstsah bazlam ka Farisa neheye ma-
haya gor aye, a gwadatay: 4% «Ka dzalum ka Kariste
na, kokay? Neygeye wawa i way?»
To gwaday: «Nergeye Wawa 1 Davit.»

43 Yesu a gwadatay: «Ada ma kekay Davit a ma
ha bazlam i Masafare Tsadanna eye naks a tsik ahal
niye, a zalay “Boy Maduwer) ga” aye daw? Harwi
Davit a gwad:

44 “Bay Maduwery Mbslom a gwaday a Bay
Maduwer) ga na:

Dara ndza ts halay i manday ga
hus a pat naks ner, na piye tay ha ndo mane

dsre hay a hudi sik yak aye.1”

45 «Tads Davit ks zalay a Keriste “Boy Maduwern)”
tuk na, ada Koriste nengeye wawa i Davit na, ma
kokay?»

46 M walan i Farisa niye hay ndsray kwa note
ka mbaday ka bazlam ngay niye bay. A dazlay
pat eye niye, kwa way a dzadzar matsstsehe faya
matsatsehe neheye koriye.

* 22:39 Levitik19.18. T 22:44 Dames hay 110.1.

23

Yesu a matay ha monese a bay i Yahuda hay
Markus 12.38-39; Luka 11.43,46, 20.45-46

1 Ma dsba eye na, Yesu a gwadatay a ndo hay
mahaya gor eye haladzay ta gawla ygay hay:
2 «Ndo madzangawa bazlam i Mbslom mapala eye
ta Farisa hay masler tay na, madatay ha bazlam i
Musa mapala eye a ndo hay. 3 Rshumatay ha gar
ada gum wu neheye tebiye faya ta tsikakumeye.
Ane tuk na, ki gum andza nateye bay, hoarwi faya
ta giye wu naks faya ta tsikiye bay. 4 Nateye faya ta
hayeye gar a wu neheye to mba a zla bo bay, faya
ta piye ka goarindo hay. Ane tuk na, bo tay eye kwa
molamay ta wur hoalay, ta kerah madzsne ndo hay.

> «Masler tay faya ta giye na, harwi ada ndo hay
ta zoba fataya, td gwad nateye ngwalak eye hay.
Mahodok neheye to mbakwawa ada ts barawa ka
bo aye na, bagwar aye hay. Ta sskahawa ha me i
petekedtay ta zabol.” 6Ma tav naks ndo hay ts haya
gor ka mande wu manday aye na, ta wuda mandze
ka tov naks ngwalak eye ada ms gayimaduwule me,
ta ndziye na, ka tov nakes ndo hay ta njgatateye aye.
7 A satay ndo hay ta tsikatay me ms walar) i ndo
hay haladzay ada ta zalatay “Miter” hay.

8 «Ane tuk na, nekurom na, ndsray ma zalakum
ndo “Miter” hay tobey. Horwi, Miter kurom na,
nate tsa. Nokurom tebiye na, ta malamar hay. 9Ka
zalumay a ndesray ka mandzibsra nakay “Bsba”

* 23:5 Yahuda hay te mbskwawa mahodok, ts pawa a dsma tov
moadzenge hay ma Derewel i Mbslom. Ts 6arawa ka da’ar, ka halay
i gula. Te mawa ahaya bazlam i Mbslom mapala a ger na, andza
niye.

bay. Herwi Boba kurom na, nste, nengeye mos
mboalom. 10 K4 pslum ta zalakum “bagwar may
hay” bay. Horwi bagwar kurom na, Kariste nate
tsa. 11 Ndo naks bagwar eye ms walar) kurom aye
na, ma tera ndo i measler kurom. 12Kwa way ko say
matsre bagwar eye kameindo hayna, Mbslom ma
teriye ha wawa eye duh. Kwa way ka tera ha gor
I)gay wawa eye na, Mbslom ma teriye ha bagwar
eye duh.»

Daretsatseh ka ndo madzangawa
bazlami Musa mapala eye ta Farisa hay
Markus 12.40; Luka 11.39-42,44,47-52, 20.47

13 «A nakurom ndo medzangawa bazlam i
Mbslom mapala eye ta Farisa hay, neskurom na,
ndo i babarek hay, doretsstseh ka gor kurom harwi
faya ka desrszlumatay na tseved mede a Boy i
Mbslom a ndo hay. Bo kurom eye a sakum mede
bay ada ndo neheye a satay mede aye, a sakum
magore tay ha ta ye bay.

[ 14 «A nekurom ndo mosdzangawa bazlam i
Mbslom mapala eye ta Farisa hay, nekurom na,
ndoibsbarek hay. Daretsstseh ka gar kurom harwi
faya ka buwumeye wu absra ka madakway ingwas
hay. Ka duwulawum me vadved horwiada ndo hay
ta gwad nakurom ndo ngwalak eye hay. Horwiniye,
ta gakumeye sariya kurom na, ma ziye siye i ndo
hay, ta sakakumeye naha bay.]

15 «A nakurom ndo moedzangawa bazlam i
Mbslom mapala eye ta Farisa hay, nekurom na,
ndo i baberek hay. Daretsstseh ka gor kurom
harwi faya ka hahalumeye ka dala ada ka bslay
harwi ada ndo hay td pakum bszay. Ka hutum ndo

nate na, ka terumeye ndo naks ma hutiye sariya i
Mbslom ma ziye kurom madzsga sulo aye.

16 «A nakurom neheye ka terum andza guluf hay
faya ka lakumeye tay ha ndo hay aye, doretsatseh
ka gor kurom. Faya ka gwadumeye: “Tads ndow-
eye ko mbada ts gay i madsslay ha gar a Mbslom
na, andza ke mbada bay, a tsik bazlam matsike
tsa. Ane tuk na, tads ndoweye ks mbada ta gura
i1 gay 1 madsslay ha gor a Mbslom na, kutory ma
giye wu naks a mbada ha aye.” 17 A nakurom
ndo i materakahar hay, nekurom guluf eye hay.
Wu naks ngwalak eye duh na, mey? Gura tsukudu
gay i madsslay ha gar a Mbslom naks ma tsriye ha
gura tsadanna eye daw? 18 Faya ka gwadumeye
sa: “Tads ndoweye ko mbada ta tav mavelay wu
a Mbslom na, andza ks mbada bay, a tsik bazlam
motsike tsa. Ane tuk na, ke mbada te wu naks ta
valay a Mbslom mapa eye ka tav moavslay wu a
Mbslom aye na, kutor) ma giye wu naks a mbada
ha aye.” 19 Nokurom na, guluf eye hay, ngwalak
eye duh na, mey? Wu naks ts valay a Mbslom
aye tsukudu, ksgobay tev movalay wu a Mbaslom
naks ma teriye ha tsadanya wu naks ts velay keriye
a Mbolom aye daw? 20 Horwi niye, ndoweye ka
mbada ta tev mavalay wu a Mbslom na, a mbada ta
tev mavalay wu a Mbslom ada ts wu neheye faya
aye tebiye. 21 Ndoweye ks mbada ts gay i madaslay
ha gar a Mbslom na, a mbada ta gay i madsslay ha
gar a Mbslom ada ta Mbslom naks mandza eye mo
dama aye. 22 Ndoweye ko mbada ta magsrmbalom
na, a mbada ta tov mandze i Mbslom ada ta ndo
naks mandza eye ms doma aye.

23 «A nekurom ndo modzangawa bazlam i

Mbslom mapala eye ta Farisa hay, nekurom na,
babarek eye hay. Deretsatseh ka gar kurom harwi
ka hayumay gor a slambah i ala kurom hay tebiye
na, me kuro na, ka zlawum nste ka velawumay a
Mbsalom. Ada ka gerum ha mage wu ngwalak eye
mo bazlam i Mbslom mapala eye duh na, kekay?
Andza mogwede moage wu naks a ye ka bo moge
aye, moge wu jgwalak eye a ndo hay, mspe moadzal
gor ka Mbalom. Anarn wu naks a ye ka bo mage
aye, ze moagoar ha siye bay. 24 Nakurom ka tsarum
na, andza guluf neheye faya ta lakiye tay ha ndo
hay aye. Faya ka palumeye madzendzew hay
absra ma yam kurom naks faya ka sum aye, ane
tuk na, ka garum ha a doma zlosgweme.

25 «A nskurom ndo moadzangawa bazlam i
Mbslom mapala eye ta Farisa hay, nekurom na,
babarek eye hay. Daretsstseh ka gar kurom harwi
nakurom faya ka tsakadumeye doba i gesiyem ta
doba i sera lele. Ane tuk na, hud eye maraha eye
to wu neheye ka kslum aye ada ts wu naks a say a
bor i bo kurom aye. 26 A neskurom Farisa neheye
ka terum andza guluf hay aye, tsakadum na hud
1 gasiyem kurom tsday ada dsba eye bsbay ma
zabiye lele dormak.

27 «A nskurom ndo moadzangawa bazlam i
Mbslom mapala eye ta Farisa hay, nskurom
babarek eye hay. Daretsstseh ka gar kurom harwi
nakurom ka ndzskitum bo na, tssvay neheye ta
lambad tay ha dsba eye lele, a zoba kudekudek. Ts
le ka dore mazosbe fataya haladzay. Ane tuk na, ms
hud eye na, maraha eye ta motasl i madaharn hay
ada ts wu neheye maza eye tebiye. 28 Nokurom
na, andza niye dermak. Ka dere i ndo hay na,

ka gwadum nskurom ndo i dedek hay. Ane tuk
na, mo derev kurom na, nokurom maraha eye ta
babsrek ada ta manese.

29 «A nskurom ndo modzangawa bazlam i
Mbalom mapala eye ta Farisa hay, nekurom na,
babarek eye hay. Doretsatseh ka gar kurom harwi
faya ka dazlumeye tssvay i ndo made ha bazlam
1 Mbalom hay, ada faya ka lambadumeye tssvay
i ndo neheye ts pay bszay a Mbslom ta dedek
aye. 30 Ada ka gwadum: “Tads nemaa ge andaya a
halay i beba tote may neheye to kadawa ndo moade
ha bazlam i Mbslom hay aye na, nomaa dzapiye ta
nateye horwi mokade tay ha bay.” 31 Andza niye,
bo kurom eye ts gar kurom ka ssrum ha nskurom
wawa 1 ndo neheye to kod tay ha ndo moade ha
bazlam i Mbaslom hay aye. 32 Lele, ndadikum ka
masler 1 baba tate kurom huya!

33 «Nekurom na, dedce hay, wawa i palas hay!
Ka slumeye motome absra ka sariya i ako naks
ma mbatiye bay aye na, kekay? 34 Horwi niye,
tssnum lele: Na slorakumeye naha ndo made ha
bazlam 1 Mbslom hay, ndo neheye ta tsah aye,
ndo neheye ta tatikakumeye. Ka kadumeye tay ha
siye hay, ka darumeye tay ha siye ha ka mayako
mazlslmbada eye, siye ka ndabumeye tay ha ta
mandalaba ms gay i maduwule me kurom hay
ada siye ka haharumeye tay ha ka gama ka gama.
35 Andza niye, ndo neheye ka kedum tay ahsl niye
koriye ta ge mesnese bay aye na, monese eye ma
dadiye na, ka gor kurom. A dazlay ka Abel ndo
mopay naha faya a Mbslom hus ka Zakari wawa
1 Baraki naks ka kedum mas walar i tev mavslay wu
a Mboalom ta tav naks tsadanna eye. 36 Nerj faya na

gwadakumeye: Serum ha na, wuneheye to ge ahal
niye tebiye na, sariya 1 Mbslom ma dadiye ka ndo
neheye anoke aye.»

Yesu a tuwa Zerozelem
Luka 13.34-35
37 Yesu a dazlay mstuwe Zerozelem. A gwad:

«Nakurom ndo i1 Zerozelem hay, nekurom ndo i
Zerozelem hay. Nokurom neheye ka bsbazlum
tay ha ndo made ha bazlam i Mbslom hay ada
ka kedum tay ha ndo neheye Mbslom a slorakum
naha aye to kwar. Sik nday naks a ser) mshayakum
gor ka tov ga andza mandzekwer naks ma hayatay
gar a wawa ngay hay a hud'i gwezleviyek njgay aye.
Ane tuk na, ka wudum bay! 38 Horwi niye, gay
kurom ma teriye ragay. 39 Andza niye, ney faya na
gwadakumeye: Ma dazleye anske ka ngatumerneye
sa bay hus ahal naks ka gwadumeye: “Mbslom ma
paygama ka ndo naks faya ma deyeweye to mozele
1 Boy Maduwer) aye!”»

24

Yesu a da ha ta mbazliye ha gay i madaslay ha gar
a Mbslom

Markus 13.1-2; Luka 21.5-6

1Yesu a ndohwaw absra ms gay i madsslay ha

gar a Mbalom. Ahsl naks faya ma diye ngway aye
na, gawla ngay hay ti ye naha ka tev ngay harwi
a satay maday ha ta dozl gay i madsslay ha gar
a Mbolom ada siye i gay hay na, kekay. 2 Yesu
nengeye a gwadatay: «Faya ka ngatumeye a wu
neheye tebiye na gwad ba? Serum ha kame na, ka
ngatumeye a kwar kwa nate ka gor i kwar nged bay.
Ta mbazliye ha hele hele.»

Ngodgor i mandasve i mandzibara
Markus 13.3-13; Luka 21.7-19

3Yesu a ye, a tsal a Mahamba i Tetadcez. Ahal
naks nengeye mandza eye na, gawla ngay hay ti
ye ka tov ngay mahateye, ti ye ta tsstsah faya, to
gwaday: «Tsikamay, wu neheye ta ta giye bo na,
kaday? Ada ngodgor waray naks ma diye ha ma-
zlambar ka maweye ada mandzibsra mazlambar
ma ndaviye aye?»

4Yesu a mbadatay faya, a gwadatay: «Gum met-
sehe! Ndesray ma sspat kurom bay. 5 Hsarwi ndo
hay haladzay ta deyeweye ta mozele ga. Kwa way
ma gwadlye: “Nern na, Koriste!” Ada ta sspatiye
ndo hay haladzay. 6 Ka tsenum ndo hay faya ta
giye veram base to nakurom kwa neheye dorer
te nekurom aye na, k& dzesdzarum bay. Harwi
wu neheye na, kutoy ta ndisleweye. Ane tuk na,
mandeve i mendzibara zuk bay. 7 Slala nged'ta giye
veram ta slala nenged, bay ta bay ta giye veram.
Mandorzlarn ma giye, dala ma bsliye ma gama hay
wal wal. 8 Wu neheye tebiye ta giye bo na, andza
mowe wawa naks a dazlay a ngwas aye.»

Wu naks ma ndzateye a gar a gawla i Yesu hay
aye
9 «<Ma dsba eye na, ndo hay ta gesiye kurom
harwi ada ta gakum doretsatseh, ta kadiye kurom.
Slala 1 ndo hay tebiye ta nakumeye dare harwi
ga. 10 A hslay niye na, ndo hay haladzay ta geriye
ha mspe modzal gor abora ka ner. Ta holiye ka
bo me ada ta niye a bo dsre ms walar tay nate
nate. 11 Ndo neheye ts gwad nateye ndo made ha
bazlam i Mbaslom aye haladzay ta deyeweye. Ta

sopatiye ndo hay haladzay. 12 Manese ma sskahiye
haladzay. Hasrwi niye, mawude bo i ndo hay
haladzay ma nakidiye. 13 Ane tuk na, ndoweye ks
somay naha hus ka mandsve aye na, Mbslom ma
temiye ha. 14 Ta diye ha Labara Ngwalak eye i Bay i
Mbslom a ndo i mendzibsra hay tebiye harwi ada
ndo neheye ts sor Mbalom bay aye ta tssne. Tsa na,
moandzibsra ma ndsviye.»

Ta mbazliye ha Zerozelem
Markus 13.14-23; Luka 17.23-24,37, 21.20-24

15Yesu a gwadatay: «Kajgatumeye a wuray maga
zluwer eye andza mazslatongo, ma lstsiye a tov
naka tsadanna eye, andza nake Daniyel™ ndo made
ha bazlam i Mbslom ks tsik faya. (Ndoweye ks
dzafnga na, ma tsene lele.) 16 Ndo neheye ka dala
i Yahuda aye, ta ngatay a wu niye na, td hway a
mahamba hay. 17 Ndo naks nengeye ka gor i gay
aye na, ma mbazlaw ka dala harwi mede mshslaw
wu ngay hay absra ms gay ngay bay. 18 Ndo naks
nengeye ma guvah aye na, ma mbada gor a mstagay
ngay mozlaw peteked ngay bay. 19 Pat eye niye
na, deretsatseh wene wene eye na, ka gor i ngwas
neheye ts bo sulo aye ada ka ngwas neheye faya ta
volateye wah a wawa tay hay aye! 20 Duwulumay
me a Mbslom harwi mahway naks ka hwayumeye
ma ge a halay i moatasl bay kagobay pati mazezukw
bo bay. 21 Andza niye, a halay niye na, ndo hay ta
siye doretsatseh haladzay. Kwa ahsl naks Mbslom
a ge mondzibara aye hus anske na, dada ndsray ks
sa doretsotseh andza niye bay ada dada ma giye bo

* 24:15 Zsba ma Daniyel 9.27; 11.31; 12.11.

andza niye sa bay. 22 Tads Mbslom ma naskid ha
abora ka pat i doretsatseh bay na, nderay kwa nate
ma temiye bay. Ane tuk na, a nokid ha harwi ndo
I)gay neheye a pala aye.

23 «Tads ndaray ke gwadakum: “Zsbum! Kariste
anan!” Kegsbay “Nengeye atay!” na, k& temum
bazlam ngay bay. 24 Andza niye, ndo masspete
ndo hay ta deyeweye. Ta gwadlye nateye na, ndo
moade ha bazlam i Mbslom, ksgabay ndo matame
ha ndo nakse Mbslom a sleraweye. Noteye na,
ta giye masuwayarn hay ada ts wu neheye ma
giye harbabskka aye harwi tads ma giye bo na,
masoapete tay ha ndo neheye Mbslom a pala aye.
25 Anar, na tsikakum ka bo absra kurre. Pum a
zlam lele.

26 «Tads ta gwadakum: “Ksriste anar mo pesl”,
ka yum bay, kegsbay ta gwadakum: “Neygeye
anar margaha bo eye kanan” na, ki temum bay.
27 Neyy Wawa i Ndo, na deyeweye na, andza
mawutsede i mbalom naks ta ngateye kwa te waray
aye. 28 Andza niye, tav naks wu mamsta eye ma
dama aye na, magoduk hay ta hayiye gor a doama.»

Mamaw i Wawa i Ndo
Markus 13.24-27; Luka 21.25-28
29 «Kwayanna doretsatseh niye hay ta ye absra
ms doma na, pat ma giye andaya sa bay ada kiye
ma daviye bay. Wurzla hay dsrmak ta kutsaweye
abora ka magsrmboslom, ada wu neheye godar eye
ka magsrmbslom aye ta baliye haladzay. 30 Pat eye
niye na, ndo hay ta ngateye a wu naks ma diye ha
nengeye faya ma deyeweye aye ka magsrmboalom.
Ndo i mandzibsra hay tebiye ta tuwiye ka bo. Ta

Igeteneye a ner) Wawa 1 Ndo na deyeweye ma
pazlay ta gadarn ada ta mazlab eye haladzay. 31 Ta
fa tolom bagwar eye na, ma sleraweye gawla i
Mbslom hay, ta hayay gor a ndo neheye a pala tay
ha aye abora ka kokway i mandzibsra tebiye kwa
ka waray ka waray.»

Dzeke i gurov
Markus 13.28-31; Luka 21.29-33
32 Yesu a gwadatay: «Tsenum dzeke i gurov

taday. Ka ngatumay a gurov ka duda na, ka sserum
ha gwaduvay ks ge, mazlambar yam ma piye
badaw? 33 Andza niye, ka ngatumay a wu neheye
tebiye ta ndislew na, ssrum ha ner) Wawa i Ndo
mazlambar na deyeweye, ner) ka moged. 34 Nerq
faya na gwadakumeye: Ssrum ha na, wu nakay
tebiye ma giye bo na, ndo neheye anske aye ta mot
zuk bay. 35 Magsarmbalom ta dala ta dziye, bazlam
ga na, dada ma dziye bay.»

Maa sor pat naks mondzibara ma ndaviye na,
Mbalom nate ngwen
Markus 13.32-37; Luka 17.26-30,34-36
36 Yesu a gwadatay sa: «Ma deyeweye pat waray
na, nderay kwa note a sor bay. Ada ma deyeweye
ahsl waray na, nderay a ser halay eye bay sa. Kwa
gawla i Mbalom hay ms mbslom, kwa ner) Wawa
ngay bsbay, namaa sor bay. Maa sor pat eye na,
Mbslom Baba ga nate ngwer). 37 Wu naks a ge bo a
hslay i Nuhu aye na, pat naks ner) Wawa i Ndo na

deyeweye na, ma ta giye bo andza niye dormak.t
38 Harwi ahal naks yam ka dazlay a mape zuk bay

T 24:37 Madazlay i wu hay 7.17-23.

aye na, ndo hay te ndayawa wu menday, te sawa
wu masay, te zlawa dahslay ada ts velawa dem tay
hay a zal hus a patnaks Nuhu a falokwa a kwalalar
iyam aye. 39Ta sor ka bo bay hus a halay naks yam
a yaw a hol tay ha tebiye. Ahsl naks ner) Wawa i
Ndo na deyeweye na, ma giye andza niye dermak.

40 «A hoalay niye na, ndo hay sulo ma guvah na,
ta zliye nate, ta goriye ha nenged. 41 Ngwas hay sulo
ta lagoriye na, ta zliye note ta goriye ha nenged.
42 Horwi niye, ndzum na, tsezlezlenne bsna ka
ssrum pat naks Boy Maduwer kurom ma maweye
bay.

43 «Tsonum wu nakay lele: Ndo i gay ma ser
halay naks makal ma deyeweye ma ksliye na aye
na, ma ndzahoriye bay. Ma ndziye tsezlezlenue,
ma goriye ha mokal ma folokwa a gay ngay bay.
44 Horwi niye, nekurom dsrmak lavum bo, harwi
ner) Wawa i Ndo na maweye ahsl waray na, ka
ssrumeye bay.»

Ndo i masler ngwalak eye
Luka12.41-48
45 Yesu a gwadatay: «Ndo i masler ngwalak eye

ada ma giye masler to metsehe lele eye na, way?
Nengeye na, ndo naks ndo i gay ngay a gwaday
“Gatay gor a siye indo moage masler ga hay. Valatay
wu manday ts halay eye.” 46 Mangwese ka gor i ndo
moage moasler niye tads ndo i gay ngay ki yaw, ke
ndzay a gor nengeye faya ma giye mosler andza
naka te tsikay aye. 47 Ner) faya na gwadakumeye:
Serum ha na, ndo i gay ngay ma goray ha zlele ngay
tebiye ma lavay gor.

48 «Ane tuk na, tads ndo mage masler niye ngwalak
eye bay na, ma gwadeye a gor ngay: “Ndo i gay
ga faya ma gaweye mahonok, ma deyeweye basse
bay”,49ma piye bo mandebe siye indo neheye faya
ta giye moasler dziye. Ma ndiye wu manday ada ma
siye wu mosay ta ndo mekweye hay. 50 Ndo i gay
I)gay ma maweye na, ka hslay naks faya ma habiye
bay aye ada a sor bay aye. 51 Ki yaw na, ma veleye
daretsatseh haladzay, ma hahariye na ndo i masler
niye. Ma kaliye ha a tov i ndo i bsbsrek hay. Ma

dama na, ta tuwiye to mahopade zler eye.t»

25

Dzeke i merehe i dem hay kuro
Luka 12.35-38, 13.25-28
1 Yesu a gwadatay: «A holay niye na, Bay i
Mbalom ma ndzakitiye bo na, ts merehe i dem hay
kuro. Ts hal lalam tay hay, ti ye harwi madzagar ts
zal i dahslay. 2 Ms walar) i merehe i dem neheye
kuro aye, zlam na, matsrakahar) eye hay, siye hay
zlam na, metsehe tay andaya. 3 Merehe i dem
neheye zlam matsrakahay aye, to hallalam tay na,
ta lava ha bo te mal bay. 4 Merehe i dem neheye
zlam metsehe tay andaya aye na, te hal lalam tay
ada kwa way a lava ha bo te mal ma dos. 5Zali
dahslay ki yaw bsse bay. Merehe i dem niye hay
tebiye mandzehore a gatay, te ndzahora.
6 «Ta magarhavad na, mawude a tsene. “Anar
zal i dahslay ke ndzew! Latsum ka mbslom, dum
ta dzum gor.” 7 Merehe i dem niye hay ta padeke

I 24:51 Zsba ma Mata 8.12 ada dzanga wu naks mawatsa eye ka
gor aye.

abora ka mendzehore, ta dazlay mslave bo talalam
tay hay. 8 Merehe i dem neheye matsrakahar) aye
na, ta tsstsah mal ka merehe i dem neheye met-
sehe tay andaya aye, tes gwadatay: “Mbadumamay
mal a lalam may hay tsekwern tey herwi faya
ta mbatiye.” 9 Merehe i dem neheye metsehe
tay andaya aye, ta mbodatay faya, to gwadatay:
“A’ay, andaya haladzay ma sliye a nemay ada a
nokurom bay. Hwayum naha bsse duh ka tev i
ndo i tsakala, sskemumaw.” 10 Ahsl naks ti ye
masokemaw mal aye na, zal i dahslay a ndislew.
Merehe i dem neheye zlam malsva bo aye na,
to falokwa ka bo te nengeye a gay i magurlom i
mozle dahslay. A dsrazl a maged. 11 Mandze zorat
na, siye i merehe i dem niye hay tos maw. Ts
maw na, ts gwad: “Bay Maduwer), Bey Maduwer,
handskamay absra ma moaged!” 12 Ane tuk na, zal
idahslay a gwadatay: “Ner faya na gwadakumeye
ta dedek, na sar kurom bay.” 13 Harwi niye, ndzum
tsezlezlenne bona pat eye kwa holay eye na, ka
serum bay.»

Dzeke i ndo mage masler hay mahkar
Luka19.11-27
14Yesu a gwadatay sa: «Ma giye bo andza ndo i
gay naks a say mede a tsekene aye. A zalatay a
ndo i masler ngay hay, a gor ha zlele ngay a halay
tay. 15 A velay kwa a way ka gadar ngay. A valay
a ndo nged kwar i suloy temerre zlam, a ndo nged
temerre sulo, a ndo mamahkar eye temerre note.
Tsana, a ye njgway.
16 «Ndo i masler naks te velay kwar i suloy
temerre zlam aye na, a ye a mbada ha hsalay

kwayanna. A huta faya kwar i suloy temerre zlam
sa. 17 Ndo naks ts velay kwar i suloy temerre sulo
aye na, a ge ha andza niye dermak. A huta faya
kwar i suloy temerre sulo. 18 Ane tuk na, ndo naks
to volay kwar i suloy temerre note aye na, a ye a la
bad, a ngaha na suloy i ndo i gay ngay niye a doma.

19 «<Azaandzaw moave tsakway na, ndoigayindo
1 masler niye hay a maw. Tsa na, a say mopesle
na suloy ngay naks a velatay aye. 20 Ndo naks a
volay kwar i suloy temerre zlam aye, a ye ka tov
ngay, a gwaday: “Ndo i gay ga, ka valer) na, kwar
i suloy temerre zlam. Anarn na huta faya kwar i
suloy temerre zlam.” 21 Ndo i gay ngay a gwaday:
“Lele haladzay, nakar na, ndo i ngwalak ada ndo
i dedek. Nokar ndo i dedek kwa ms wu neheye
tsekwer) aye, na pakeye wu haladzay a halay. Dara
ngwasama ka bo te ner.” 22 Ndo i masler naks a
valay kwar i suloy temerre sulo aye, a ye naha,
a gwaday: “Ndo i gay ga, ka valery kwar i suloy
temerre sulo. Anarn na huta faya kwar i suloy
temerre sulo.” 23 Ndo i gay ngay a gwaday: “Lele,
nakar na, ndo i ngwalak ada ndo i dedek. Nokar
ndo i dedek kwa ms wu neheye tsekwer) aye, na
pakeye wu haladzay a hslay. Dara ngwasama ka bo
te ner.” 24 Ndo naks ts velay kwar i suloy temerre
nate aye, a ye naha a gwaday: “Ndo i gay ga, na
sor ha, nokar na, ndo makula gor eye. Ka dziye
wu nako ka slaga bay aye, ka hayay gor a wu naks
ka zov bay aye. 25 Na dzedzar, harwi niye na ye
na njgaha kwar i suloy yak a bad. Anar suloy yak.”
26 Ndoigayngay a gwaday: “Nokar na, ndo i massler
naks ngwalak eye bay aye ada sce eye. Ka sar na,

na dziye wu naks na sloga bay aye ada na hayay
gar a wu nakes na zav bay aye ba? 27 Meener na,
pey na suloy a bank. A hslay i memaw ga na, na
hsla ahaya suloy ga ta magogoy eye faya. 28 Holum
faya absra kwar i suloy niye temerre nate aye.
Valumay ha faya a ndo naks kwar i suloy andaya
faya gwezem aye. 29 Horwi ndo naks wu pgay
andaya aye na, ta sskahay ha sa. Ane tuk na, ndo
naks wungay andaya bay aye na, kwa tsekwer eye
naks andaya faya aye na, ta zliye na faya abera.
30 Gesum na ndo nakay ma giye ngama bay aye.
Kalum naha absra a lovor. Ms doma na, ta tuwiye

to mahopade zler eye.*”»

Sariya i mandosve i mandzibara

31Yesu a gwadatay sa: «Ahal naks ner) Wawa i
Ndona deyeweye ma mozlab ga ta gawla i Mbslom
hay tebiye aye na, na ndziye ka dzanga i bay ga ta
mozlab. 32 Ndo i maendzibasra hay tebiye ta hayiye
gor katav ga ada nangeniye ha kabo absrando hay
ta ndo siye hay andza ndo matsekure ma ngoniye
tay ha teban hay ta wak hay. 33 Ka ngena tay ha na,
ma piye tay ha tebar hay a diye i halay i manday
ngay ada ma piye tay ha wak hay a diye i halay i
gula ngay.

34 «Bay ma gwadateye a ndo neheye te hoalay
1 manday ygay aye: “Dumara, nokurom neheye
Mbslom Boba ga a pa fakuma ngama aye, ka
ndzumeye ma bsy ga nake Mbaslom a lsvakum
ha bo kwa ahasl naks ke ge mandzibsra zuk bay
aye. 35 Horwi ahal niye, may a wur fagaya na, ka

* 25:30 Zoba ma Mata 8.12 ada dzanga wu naks mawatsa eye ka
gor aye.

velumery wu menday, yam a gern na, ka valumer
yam mosay, nery mbslok eye na, ka temum ga a
gay kurom, 36 peteked andaya fagaya bay na, ka
pumer ka bo peteked, ney dovats eye na, ka gumer
gor, nery ma dangay na, ka yum ka zebumenew

dore.”
37 «Ndo neheye ts gawa wu naks a yay a ger a

Mbslom aye na, ta mbadeye faya, ta gwadeye: “Bay
Maduwer), namaa 1gataka may a wur fakaya ada
namaa velaka wu manday na, keday? Yam a gaka
ada neamaa velaka yam moasay na, keday? 38 Nomaa
ngataka nakar mbolok eye ada namaa tema kar a
gay may na, keday? Peteked fakaya bay ada namaa
paka ka bo peteked na, kaday? 39 Nomaa ngataka
nakar dsvats eye kogsbay nskar ma daggay ada
namaa ye mazsbakaw dare na, kaday?”

40 «Bay ma mboadateye faya, ma gwadateye: “Ner
faya na gwadakumeye, serum ha, kwa mey ka gu-
may a ndowawa eye tsekwer mowalar imalamar
ga hay na, ka gum niye na, a ner).” 41 Ma daba
eye boy ma gwadateye a ndo neheye ts halayi gula
ngay aye: “Dum abera ka tev ga, nakurom neheye
Mbslom a vselakum mezeleme aye! Dum a ako
naks ma mbatiye dada bay Mbslom a lovatay ha
bo a Fakalaw ta gawla ngay hay aye. 42 Harwi,
ahsl naks may a wur fagaya na, ka velumery wu
moanday bay. Yam a gerq na, ka velumery yam bay,
43 Ner) mboalok eye na, ka temum ga a gay kurom
bay, peteked andaya fagaya bay na, ka pumer) ka
bo peteked bay, ner dovats eye ada ner) ma dangay
na, ka gumer gor bay.”

44 «Nateye dermak ta mbadeye faya, ta gwadeye:
“Nemaa ngataka may a wur fakaya, yam a gaka,

nakar mbolok eye, dovats eye kagobay ma dangay
namaa gaka gor bay na, keday?”

45 «Bay ma mboadateye faya, ma gwadateye: “Ner
faya na gwadakumeye: Ssrum ha na, wu naks
ka slum faya magay a ndo wawa eye tsekwern mo
walay i ndo neheye bay na, ka gumer a nex bay
dormak.”»

46 Yesu a gwadatay: «Nateye, ta diye ta hutiye na,
doretsatseh naks ma ndsviye bay ka tor eye. Ndo
neheye to ge wu naks a yay a gar a Mbslom aye na,
ta diye a sifa naks ma ndsviye bay aye.»

26

Ta pala tsaved magase na Yesu
Markus 14.1-2; Luka 22.1-2; Yuhana 11.45-53
1 Ahal naks Yesu a ndsv ha matstike aye na,
a gwadatay a gawla ngay hay: 2 «Ka ssrum ha
magurlom i Pak a zekaw na, mahane sulo. Ney
Wawa i Ndo ta gssiye ga horwi ada ta dar ga ka
mayako mazlslmbada eye.»

3 A halay niye na, bagwar hay i ndo neheye ts
valaway wu a Mbslom aye ta madugula i Yahuda
hay te haya gor a gay i Kayif, bagwar i ndo
moavalaway wu a Mbalom. 4To ma ha ka bo bazlam
ms walay tay, a satay magsse Yesu ta mokal ada
moakade na. > Ane tuk na, te gwad: «Ka gesakwa
na te magurlom nakay bay bana, ndo hay ta gariye
kway ha bay.»

Ngwas wuray a mbada mal ka gor i Yesu
Markus 14.3-9; Yuhana 12.1-8

6 Yesu nengeye ma goma i Betani, ms gay i ndo
wuray te zalay Simor). Ndoweye niye andzawana,
dovats i madsgwede a gaway.

7 Ahal naks faya ta ndiye wu manday aye na,
ngwas wuray a ye naha ka taviYesu ta dos ms halay
a le haladzay, maraha eye to mal naks a ze hunypa
tsakala eye haladzay aye. A mbada mal niye ka
gor i Yesu. & Gawla ngay hay te ngatay na, a yatay
a gor bay, ts gwad: «A nas ha mal nakay na, harwi
mey? 9 Ngama meener) ma sekem ha na, ma hutiye
ha suloy haladzay ada ma pateye suloy eye a ndo
imstawak hay.»

10Yesu a seratay naha a gor ka bazlam tay niye,
a gwadatay: «Ka kwasumeye gar a gwas nakay na,
harwi mey? Wu naks a ge horwi ga aye na, lele
haladzay. 11 Ndo i mstawak hay na, nateye ka tov
kurom huya. Ane tuk na, nern na, na ndziye ts
nakurom huya bay. 12 Nengeye ka mbada mal ka
bo ga harwi malsve ha bo i mazle ga a bad. 13 Nep
faya na gwadakumeye, serum ha: Kwa a ygay ta
diye ha Labara Ngwalak eye nakay ka mandzibsra
tebiye na, ta tsikiye ka ngwas nakay harwiwu naks
a ge aye. Ndo hay ta motsiye ha gor bay.»

Yudas Iskariyot a pala tsaved mage daf ka Yesu
Markus 14.10-11; Luka 22.3-6

14 Ndo nate ma walar i gawla i Yesu hay kuro
gor eye sulo, mozele ngay Yudas Iskariyot, a ye
ka tov 1 bagwar hay i ndo neheye ts valaway wu
a Mbalom aye. 15 A ye naha, a gwadatay: «Tads
na palakum tssved magsse Yesu na, ka valumenjeye
mey?» Bagwar hay i ndo neheye ts volaway wu a

Mbolom ts paslay kwarisuloy kuro kuro mahkar™,
tavalay. 16 A dazlay pat eye niye Yudas a pala halay
naka lele eye harwi moge daf ka Yesu aye.

Yesu a lbva ha bo ta daf'i Pak
Markus 14.12-16; Luka 22.7-14
17Pat makurre i magurlom naks te ndayawa wu
moanday naks gade faya bay aye na, gawla i Yesu
hay ti ye ka tav i Yesu, to gwaday: «A saka nemaa
daka daf i magurlom i Pak na, ka waray?»
18 Yesu a gwadatay: «Dum a wuzlahgama, a gay
i ndoweye andaya, gwadumay: “Miter a gwad:
Holay eye i ga ke slaw. Na ndiye daf i Pak ta gawla
ga hay na, mo gay yak.”»
19 Gawla i Yesu hay ti ye ts ge wu naks Yesu a
tsikatay aye. To da wu manday i Pak ms doma.

Yesu a da ha gawla ngay nate ma giye faya daf
Markus 14.17-21; Luka 22.21-23; Yuhana 13.21-

20 Huwa a ge na, Yesu ta gawla ngay hay kuro
gar eye sulo ti ye to ndza, ta dazlay a mande wu
moanday. 21 A halay naks nateye faya ta ndiye wu
moanday aye na, Yesu a gwadatay: «Ner faya na
gwadakumeye: Serum ha na, ndo nste ms walar
kurom ma giye fagaya daf.»

22 A ndalatay a gawla ngay hay tebiye. Tsa
na, ta dazlay matsstsehe faya, note ta nate: «Bay
Maduwer), nery daw?»

23 Yesu a mbadatay faya, a gwadatay: «Mata ge
fagaya daf na, ndo naks faya namaa tslakiye halay
a sera salamay aye. 24 Nery) Wawa i Ndo na matiye
andza naks Derewel i Mbalom a tsik aye. Ane tuk

* 26:15 Zoba ma Zakari 11.12.

na, doretsstseh ka gar indo naks ma giye dafka ner
WawaiNdo aye. Ndo niye na, jgama meener ta wa
na bay.»

25 Yudas, ndo naks ma giye daf ka Yesu aye, a
tsotsah faya: «Nery daw, Miter?»

Yesu a mbaday faya, a gwaday: «Andza naks ka
tsik aye.»

Dafi Bay Maduwen
Markus 14.22-26; Luka 22.15-20; 1 Korinte hay

11.23-25
26 Ahoal nake faya ta ndiye daf aye na, Yesu a zla

pey, a gay naha sisce a Mbalom. Ma dsba eye na,
a ngona ha per niye, a volatay a gawla ngay hay, a
gwadatay: «Zlum, ndayum. Nakay na, bo ga.»

27 Ma daba eye a zla gsvet, a gay naha sisce
a Mbslom. Ma dsba eye a valatay, a gwadatay:
«Sum nskurom tebiye. 28 Nakay na, bambaz ga
naks Mbslom ma bariye dzam ta ndo hay aye. Ta
mbadiye ha na, harwi mspsse ha mezeleme i ndo
hay haladzay. 29 Ner faya na tsikakumeye, na ta
siye wu mose nakay sa bay hus a pat naks ka ta
sakweye wedeye ma bay i Basba ga Mbalom aye.»

30 Ma dsba eye, ta zambaday a Mbslom ta

domesT na, ti ye to tsal a Mahamba i Tetadoez.

Piyer ma gwadiye: «Na Sar Yesu bay»
Markus 14.27-31; Luka 22.31-34; Yuhana 13.36-

8
31Ma daba eye na, Yesu a gwadatay a gawla njgay
hay: «Bagom ta havad nakay nskurom tebiye ka
garumeye ga ha. Horwi mawatsa eye mo Derewel

T 26:30 To ge demes ka mandsve i mande daf i Pak na, ms Dames
hay 113 ka 118.

1 Mbslom, a gwad: “Na ta kadiye na ndo matsskure
tay, ada tebary niye hay mahaya gor eye ta ngoniye
gor kweye kweye kwa a ngay.¥” 32 Ane tuk na, na
mboalaw absra ma medahar) na, na habiye kurom
ma Galile.»

33Piyer a mbaday faya, a gwaday: «Kwa siyeindo
hay ta gor kar ha na, ner na goriye kar ha dada
tabey.»

34 Yesu a mbaday faya, a gwaday: «Ner faya
na gwadakeye: Sor ha na, bagom ta havad nakay
dzagulok ma ta zlahiye na, ba ka gwad sik mahkar
ka sor ney bay.»

35 Piyer a gwaday: «Na sor kar bay na, na tsikiye
dada bay, kwa tads ka matameye ka bo salamay.»
Siye i gawla ngay hay tebiye to tsik andza niye
dormak.

Yesu ma Getsemene
Markus 14.32-42; Luka 22.39-46; Yuhana 18.1

36 Yesu ta gawla ngay hay ts ndisl a tev eye an-
daya to zalay Getsemene. Mas doma na, a gwadatay:
«Ndzum kanarn. Na diye, na duwulay naha me a
Mbslom kataday.»

37Tsa na, ti ye ta Piyer ada ta wawa i Dzebede
hay sulo. Ts ndisl a doma na, mevel i Yesu a
dazlay meswure faya ada a dzadzar haladzay. 38 A
gwadatay: «Darev ga na, ks rah ts dsretsstseh i
madahar. Nokurom na, ndzum kanar), ndzakwa
na, tsezlezlenne.»

39 A ye abora ka tov niye izad tsekwer), a ye naha
a kal ha bo ka dala barut da’ar ka dala. A duwulay
naha me a Mbslom, a gwad: «Baba ga, tads ma giye

I 26:31 Zakari13.7.

bo na, zla fagaya abera doretsstseh nakay na siye
tey. Ane tuk na, ka ge andza naks a sey) a nery aye
bay, ge andza naks a saka a nakar aye.»

40 A maw ka tov i gawla ngay neheye mahkar
aye na, nsteye mandzahsra eye. A gwaday a
Piyer: «Andza niye, ka slum faya mandze ts ney
tsezlezlenne ts dare kwa bare nste bay na, kekay?
41 Ndzum te dore tsezlezlenne ada duwulumay
me a Mbalom harwi ada ka dedum a masspete i
Fakalaw bay. Masafore na, a say moage wu lele eye,
ane tuk na, gadan kurom andaya msssmay naha a
masspete i Fakalaw bay.»

42 A ye fataya absra masulo eye sa, a ye naha
a duwulay me a Mbslom. A gwad: «Baba, tads ka
sliye moazle fagaya absra doretsstseh nakay na siye
bay na, valery gadan né sa andza naks a saka a
nokar aye.»

43Tsana, amaw ka tevigawla gay neheye sa. A
ndzatay a gor na, noteye mandzahora eye. To mba
faya mandze ts dore kwa tsekwer) bay tebiye. 44 A
gaor tay ha, a ye sa. A duwulay me a Mbslom andza
naks meener eye. 45 Tsa na, a maw ka tav i gawla
ngay hay, a gwadatay: «Faya ka ndzahsrumeye sa
ada faya ka zezokumeye bo ba? Gum metsehe,
anoke na, holay eye ko slaw. Ner) Wawa i Ndo
ta volay ga ha a hslay i ndo i mezeleme hay tuk.
46 Latsum, takwa ta dzakwa gar! Zsbum, ndo naks
ma giye fagaya daf aye, ke ndzew.»

T2 gas na Yesu
Markus 14.43-50; Luka 22.47-53; Yuhana 18.2-

47 Ahal naks Yesu faya ma tsikiye me mba aye
na, paslang Yudas nengeye nake note ms walay 1
gawla i Yesu hay kuro gor eye sulo aye, a ye naha.
Ti ye naha ta ndo hay haladzay ta maslalam tay
hay ada ta sakwal tay hay. Maa sler tay naha na,
bagwar hayindo neheye to valaway wu a Mbslom
ta madugula i Yahuda hay.

48Yudas ndo magatay dafka Yesu aye 6a ks datay
ha wu naks ma giye. A gwadatay: «Ndo naks na
ye na gos na ka bo tambolok tambolok aye na,
nengeye! Goasum na.»

49Yudas a handzad naha kwayannaka tav i Yesu,
a gwaday: «Zay daw, Miter!» Tsa na, a gas na ka bo
tembolok teambolok.

50 Tsa na, Yesu a mbaday faya, a gwaday: «Dzam

ga, wu naks ka yaw moage na, ge na.» Tsa na, siye i
ndo hay ti ye naha, te wuya kura ka Yesu, ts gos na.

51Ndo nate mawalar indo neheye nateye to Yesu
aye, a ngwadaw maslalam ngay mbshhat, a fay ha
a ndo i mosler i bagwar i ndo moavslaway wu a
Mboalom, a dssay na zlem fats ka dala. 52 Tsa na,
Yesu a gwaday: «Ma ha maslalam yak a gay ngay
eye horwi ndo neheye ta giye veram ta maslalam
aye na, ta babazliye tay ha ta maslalam dsrmak.
53 Nerq) na sliye mozalay a Bsba ga Mbslom, ma
slorenew gawla ngay hay gwezem haladzay anske
na, ka sar tabadew? 54 Ane tuk na, ks ge andza niye
na, wu nake to watsa a Derewel 1 Mbalom ma giye
bo na, ma kakay kala?»

55Yesu a gwadatay ando hay: «Ka yumaw fagaya
ta maslalam kurom hay ada ta sakwal kurom hay
andza ta gesiye ndo i mokal daw? Pat pat nery
mandza eye mos gay 1 madaslay ha gar a Mbalom,

na tetikawa, ka gasum ga bay! 56 Ane tuk na, wu
neheye tebiye to ge bo aye na, harwi ada wu nake
ndo made ha bazlam i Mbslom hay te watsa moa
Derewel i Mbalom aye t4 ge bo.»

Tsa na, gawla ngay hay ts gor ha, ta hway faya
abora.

Yesu kame i bagwar i Yahuda hay

Markus 14.53-65; Luka 22.54-55,63-71; Yuhana
18.12-14,19-23

57 Ma dsba eye ndo neheye ts gos Yesu aye na, ti
ye ha Yesu a gay i Kayif bagwar i ndo mavslaway
wu a Mbslom. Ms dama na, ndo madzarngawa ba-
zlam i Mbalom mapala eye ta madugula i Yahuda
hay, nsteye mahaya gor eye. 58 Ahsl naks faya ta
diye ha Yesu aye na, Piyer a pay bszay ma dsba
doreny hus a dalamstagay i gay i bagwar i ndo
moavslaway wu a Mbslom. A ye naha a folekwa a
dalamstagay, a ndza ka tev i ndo niye hay faya ta
tsopiye moged aye. A say mazabe faya ta giye ha to
Yesu na, kokay:.

59 Bagwar hay i ndo neheye ts velaway wu a
Mbslom aye ta madugula i Yahuda hay tebiye ta
pala ndo hay harwi maraw faya me harwi moagay
sariya i mekade na. 60 Ndo hay haladzay ti ye naha
ta raw faya me. Ane tuk na, ta huta tssved makade
na bay. Ka mandsve jgay eye na, ndo hay sulo tiye
naha, te gwad: 61 «Ndo nakay a gwad: “Na sliye faya
mambazle ha gay i madaslay ha gor a Mbslom ada
ma mahane mahkar na, na dazliye na wedeye.”»

62 Ts tsene andza niye na, bagwar i ndo
moavalaway wu a Mbslom a latse, a gwaday a Yesu.
«Ka mbadatay faya a ndo neheye tasbadew? Ta tsik

fakaya na, mey?» 63 Ane tuk na, Yesu a ndza ngway
tete. Bagwar i ndo mevelaway wu a Mbaslom a
gwaday: «Ner) faya na tsstsahiye fakaya to mozele
1 Mbslom naks ma ndziye ka tor eye, mbadenew
faya: Nokar na, Keriste Wawa i Mbalom daw?»

64 Yesu a gwaday faya: «Andza nake ka tsik
aye. Ane tuk na, serum ha, ma dazlay anske, ka
ngatumeneye a nen Wawa i Ndo na ndziye te halay
imoanday i Mbalom, nengeye naks gadar eye ka gor
1 wu hay tebiye aye. Ka ngatumeneye sa na, ma
magsrmbaslom na deyeweye ma pazlay.»

65Bagwarindo mavalaway wu a Mbslom a tsane
andza niye na, a ndalay haladzay. A ngurada ha
peteked ngay, a gwad: «Ka tsalay ka gor a Mbalom!
Ka pslakweye na, sa mey, na gwad ka tssnum wu
naka a tsik aye. 66 Nokurom ka dzalum na, kekay?»

Ndo hay ta mbaday faya, tes gwaday: «Nerngeye
ndo moage moanese, tade makade na.»

67 Tsa na, ta tufay slesleb ka dere a Yesu, to fay
ta mapede halay, siye hay ts fay ka maholom. 68 Ta
gwaday: «Keriste, nakar ndo made ha bazlam i
Mboalom ba! Tsikamay, maa faka na, way?»

Piyer a gwad: «Na Sar Yesu bay»

Markus 14.66-72; Luka 22.56-62; Yuhana 18.15-
18,25-27

69 Piyer na, nengeye mandza eye ma

dalamstagay ma bsra. Ngwas wuray a gawa masler
mos gay i bagwar i ndo msvslaway wu a Mbslom
niye, a handzad ka tav i Piyer, a gwaday: «Nokar
dermak na, ndo i Yesu, ndo i Galile.»

70 Ane tuk na, Piyer a day berakszar a Yesu kame
indoniye hay tebiye, a gwad: «A’ay, na ser wunakas
a saka motsikery) aye bay.»

71 Ma dsba eye Piyer a ye a ndza slep ka halay
moaged. Ngwas wuray a ye ka tav rjgay, a gwadatay a
ndo neheye ka tav niye aye: «Ndo nakay te ndzawa
to Yesu ndo i Nazaret!»

72 Piyer a day berakszarn a Yesu masulo eye. A
mbada, a gwad: «A’ay, na gwadum na ser ndo niye
bay tiya!»

73Ma dsba i mandze tsekwer na, ndo neheye ka
tov niye aye, ta handzad ka tov 1 Piyer, ts gwaday:
«Ta dedek, nakar dermak na, nste mo walari gawla
i Yesu hay. Hoarwi motsike me naks faya ka tsikiye
na, a da ha tev yak naks ka yaw absra ms dama
aye.»

74 Tsa na, Piyer a gwad: «Ks ge na raw me na,
Mbslom mé geny doretsstseh. Na mbada na, ta
dedek na sor na ndo nakay bay.»

Kwayanna dzagulok a zlaha. 75 Bazlam i Yesu
naks a tsik aye a mayaw a gor a Piyer. Yesu a
gwaday: «Dzagulok ma ta zlahiye na, ba ka gwadsik
mahkar ka sor nery bay.» Tsa na, Piyer a yaw absra
ma dalamstagay, a tuwa tsiduk tsiduk.

27

Tiye ha Yesu a gay i Pilat
Markus 15.1; Luka 23.1; Yuhana 18.28-32
1 Porik i mekedce na, bagwar hay i ndo neheye
to velaway wu a Mbslom aye ta madugulaiYahuda
hay to ma ha ka bo bazlam tebiye horwi makade na
Yesu. 2Ts dzawa na Yesu ada ti ye ha a gay i Pilat

ngomna 1 dala i Yahuda, ndo i Roma. Ts valay ha a
Pilat.

Yudas a kad'bo ngay
Mosler hay 1.18-19

3Yudas, ndo naks a ge daf ka Yesu aye, a zaba ta
gas na Yesu a sariya na, a dzala ka wu naks a ge
aye na, ngwalak eye bay. A hal kwar i suloy naks
te valay kuro kuro mahkar aye, a matay naha a
bagwar hayindo neheye ts valaway wu a Mbslom
tamadugulaiYahudahay. 4Aye naha a gwadatay:
«Na ge manese, harwi na ge daf ka ndo naks ks ge
moanese bay aye.»

Ta mbaday faya, te gwaday: «Bazlam yak bana, i
may mey tey.»

5 Yudas a kutsatay naha suloy niye mo gay i
madaslay ha gor a Mbslom. Tsa na, a ye a haruwa
bo ta laber, a mot.

6 Bagwar hay i ndo neheye ts valaway wu a
Mbslom ts hal sulo niye, ts gwad: «Suloy nakay na,
bazlam kway mapala eye ks valakway tseved mope
na a gay i madsslay ha gor a Mbslom bay. Suloy
nakay na, i mskade gor indo.»

7Ma dsba eye, madugula i Yahuda hay ts ma ha
ka bo bazlam ms walar tay harwi suloy niye na,
ta sskam guvah abera ka ndo moarngere gorwa. A
guvah eye niye na, ta liye a doma slele hay. 8 Horwi
niye, hus ka bagom ts zalay a guvah eye niye na,
Guvah i Bambaz. 9 Andza niye, a da ha na, bazlam

1 Zeremi ndo made ha bazlam i Mbslom naks a
tsik aye. A gwad: «Ta hal kwar i suloy kuro kuro

mahkar, niye na tsakala naks ndo i Israyel hay
te gwad ta valiye horwi ngay aye. 10 Ada ta sekem



Mata 27:11 cxxviii Mata 27:19

ha guvah absra ka ndo margere garwa andza naks
Bsy Maduwer Mbalom a gweder) ge aye.*»

Yesu kame i Pilat
Markus 15.2-5; Luka 23.3-5; Yuhana 18.33-38

11Yesu nengeye kame i Pilat. Pilat a tsstsah faya,
a gwaday: «Nokar na, bay i Yahuda hay dedek
daw?»

Yesu a gwaday faya: «Nakar ka tsik segey.»

12 Bagwar hay i ndo neheye ts velaway wu a
Mbslom aye ta madugula hay te dss parasay ka
Yesu haladzay. Ane tuk na, Yesu ka mbadatay faya
bay. 13 Pilat a gwaday: «Wu neheye faya ta tsikiye
fakaya tebiye aye na, ka tssne tobadew?»

14 Ane tuk na, Yesu ka mbasday faya kwa tsekwer)
bay. Niye na, a gay wadoa1) wadoy) a Pilat.

To gay sariya a Yesu i makade

10 %arkus 15.6-15; Luka 23.13-25; Yuhana 18.3-

15 Magurlom i Pak ke ndzew na, ngomna a
garawa ha ndo i daggay nate, ndo naks a satay a
ndo hay aye. 16 A halay niye na, ndoweye andaya
nengeye sewed eye ma dangay, to zalay Barabas.
17 Ndo hay ts haya gor haladzay. Pilat a tsatsah
fataya, a gwadatay: «A sakum né gerakum ha na,
way? Barabas tsukudu Yesu naks to zalay Koriste
aye daw?» 18 Pilat a sar ha te gasay naha Yesuna, to
ge faya na, salak kariye.

19 Ahsl naks Pilat mandza eye ka tav moage sariya
ayena,njgwasIgay a slorndo ka tavgay,ayenahaa
gwaday: «Ka gay wuray a ndo nakay bay, harwi ks

* 27:10 Zsba ma Zakari 11.12-13; Zeremi 18.2-3; 19.1-2; 32.6-15.

ge monese bay. Ta havad nakay, na sa daretsatseh
haladzay ma masine harwi ngay.»

20 Bagwar hay i ndo neheye ts velaway wu a
Mbslom aye ta madugula hay ts velatay goday a
ndo hay, ta tsatsah ka Pilat ma gsratay ha Barabas.
Yesu na, ma kad na. 21 Pilat a gwadatay: «Na
gorakumeye ha ndo i dayggay naste. Mo walay tay
nate a sakum na gorakum ha na, way?»

Ta mbaday faya. «Geramay ha na, Barabas!»

22 pPilat a tsstsah fataya, a gwadatay: «Ada na
geye a Yesu nako ts zalay Koriste aye na, mey?»

Nateye tebiye to gwaday: «Dar na ka mayako
mazlslmbada eye!»

23 Pilat a gwadatay: «Nerngeye a ge na, manese
waray?»

Ane tuk na, ta sskah ha mawude haladzay ta
gaday, te gwad: «Dar na ka mayako mazlslmbada
eye!»

24 Pilat a zsba faya ma sliye mage wuray kwa
tsekwer bay ada ndo hay faya ta dazleye mawude
haladzay na, a tad yam, a bara hslay kame i ndo
niye hay, a gwadatay: «Manese i mokade ndo nakay
na, ka gor ga bay. Manese eye na, ka gor kurom.»

25 Ndo hay tebiye ta mbaday faya, ts gwaday:
«Ayaw, namaa tema. Moanese i mokade ndo nakay
ma yaw ka gor may ada ka wawa may hay.»

26 Tsa na, Pilat a geratay ha Barabas. Yesu na, a
ndaba na ta mandalaba, a velatay ha a sidzew hay

harwi ada ta ye ta dar na ka mayako mazlslmbada
eye.

Sidzew hay ta ngwasa ka Yesu
Markus 15.16-20; Luka 19.2-3

27Ma dsba eyena, sidzewiPilathaytiye ha Yesu
a gay 1 ngomna. Ti ye naha, te haya gor a sidzew
hay tebiye. 28 Ta tsokw faya abera peteked ngay
hay. T» pa faya peteked ndozza eye.T 29 To dasaw
dak ts slapa na ka bo, ta pay a gor a Yesu andza
dzagwa i bay. Ts valay sakwalf a holay. Ta dokway
gurmets a huvo ada te ngwasa faya, te gwaday: «Zay
daw, bay i Yahuda hay?» 30 Ta tuf faya slesleb ada
ta buwa faya absra sakwal naks ms hslay aye, to
fay ha ka gor. 31 Ta ndav ha mangwese faya na, ta
tsokw faya abera peteked ndozza eye niye, to ma
ha faya peteked ngay hay. Ti ye ha harwi madar na
ka mayako mazlslmbada eye.

Ta dar na Yesu ka mayako mazlolmbada eye
Markus 15.21-32; Luka 23.26-43; Yuhana 19.17-

7

32 Ahal nake sidzew hay faya ta diye ha Yesu, ta
tasiye abora mo walay gay aye na, te dzagor ta ndo
1 Siren, mazele ngay Simor). Te gay kutorn ka mozle
mayako mazlslmbada eye naks ta dariye faya Yesu
aye. 33Ts ndisl a tav eye andaya te zalay Golgwata,
andza megwede: «Tov i matasl i ger». 34 Ts valay
guzom madzapa eye to wuye duwekeke eye. Yesu
a ndzaka na, a say bay.

35 Ma dsba eye na, ta dar na Yesu ka mayako
mazlslmbada eye. Ts ge tsakwal ka peteked ngay
harwi masssre mata hute na, way. Tsa na, ta gsna
ha a bo ms walar) tay. 36 Tsa na, te ndza mas dema
harwi matsape na Yesu. 37 To watsa gor i bazlam

T 27:28 Peteked ndozza eye: Peteked naks sidzew i Roma hay te

pawa ka bo andza petekedi bay aye. f 27:29 sakwal niye na, a
beram i sakwal i bay bagwar eye.

naks ts ked na faya Yesu aye, to gwad: «Nakay na,
Yesu bay i Yahuda hay.» Ta law na zal ka gar ngay.
38Tadar ndo i makal hay sulo ka tsakayi Yesu, nate
to halay 1 manday, nenged ts halay i gula.

39 Ndo neheye ti yawa ta tov niye na, to balawa
ha gar tay hay tekom tekom to matsaday paleslesle.
40Ts gwadaway: «Hey! Nokar hate a saka mambazl
ha gay i madsslay ha gar a Mbalom ada ka gwad ma
moahane mahkar na, ka dezl na aye na, toviwu yak
aye na, margay tuk? Nokar toma ha bo yak eye tey!
Ks ge nakar Wawa i Mbalom na, mbszlaw absra ka
mayako nakay mazlslmbada eye.»

41 Bagwar hay i ndo neheye ts velaway wu a
Mbsalom aye ta ndo madzarngawa bazlam i Mbslom
mapala eye ada ta madugula i Yahuda hay te
ngwasa ka Yesu. Ts gwad: 42 «Ka tema tay ha siye
i ndo hay tuk na, a sla faya mateme ha gor ngay
tebadew? A gwad nengeye bay i Israyel hay sa na,
ma mbozlaw absra ka mayako mazlslmbada eye
ada nemaa dzaliye ha. 43 A dzala ha ka Mbslom sa
na, a gwadnerngeye Wawa i Mbslom. Ks ge Mbalom
a wuda na na, ma toma ha anake.» 44 Ndo i moakal
neheye sulo ta dar tay naha ka tsakay ngay aye, to
tsaday andza niye dermak.

Mboamate i Yesu
20 Markus 15.33-41; Luka 23.44-49; Yuhana 19.28-
45 A dazlay ta magerhapat, lovon a ge ka dala
niye tebiye tekadagom. A ge na, hus a bare mahkar
i huwa. 46 Ma giye bere mahkar i huwa, Yesu
a wuda ta magala kslerra, a gwad: «Eli, Eli,

lama sabaktani?» Andza mogwede: «Mbaslom ga,
Mbalom ga, ka gor ga ha na, harwi mey?$»

47 Siye i ndo neheye ka tav aye niye ts tsene na,
to gwad: «Faya ma zaleye a Eliya!» 48 Kwayanna
ndo nste mos walar tay niye a hway, a ye naha a
zla wuye andaya kofkoffa. A tsshub ha a wuye
guyakaka. A hak ka gwavokw. Tsa na, a pay naha

ka bazlam a Yesu horwi ada mé davastse. 49 Ane tuk
na, siye i ndo hay te gwad: «pgatay, zobakwa faya

teday, Eliya ma deyeweye ma tomiye ha daw?»

50 Ane tuk na, Yesu a wuda ta magala kalarra. Tsa
na, a mot.

51 A halay niye kwayanna, peteked naks a jgena
ha gay i madaslay ha gar a Mbalom sulo aye, a ta
ka bo bara sulo tsagna kwa abara ms goma hus ka
dala. Dala a b6al, hotokom hay ta ngsma wudagesr
wudager. 52 Tsavay hay ta handsk, ndo mape
moadzal gor hay ka Mbslom haladzay neheye to mot
aye to mbslaw. 53 To ndohwaw absra ma tssvay.
Ma dsba 1 malatsew i Yesu absra ma modahar na,
tiye a Zerozelem, goma tsadanna eye. Ms dosma na,
ndo hay haladzay ta ngatatay.

>4 Bagwar i sidzew ta sidzew niye hay faya ta
habiye ka Yesu dziye, ts ngatay dala a bal ts wu
neheye a ge bo aye tebiye na, zluwer a gatay
haladzay, ts gwad: «Ta dedek, ndo nakay na, Wawa
i Mbalom!» 55 Ngwas hay haladzay nateye malstsa
eye dorer faya ta zsbiye naha faya. Tes payaw
bazay a Yesu kwa abora ma gema i Galile, to gaway
mosler. 56 Ms walar tay niye hay na, Mari naks a
yaw abera ma goma i Magsdala aye, Mari maya i

§ 27:46 Domes hay 22.2.

Yakuba ta Yusufa ada ta maya i wawa i Dzebede
hay.

Ta pana Yesu a tsavay
Markus 15.42-47; Luka 23.50-56; Yuhana 19.38-

57 Huwa a ge na, ndo wuray zlele eye a yaw.
Nengeye ndoigemaiArimate, mozele ngay Yusufa.
Nerngeye dormak, gawla i Yesu. 38 A ye ka tov i Pilat,
a tsotsah faya moadahar i Yesu. Pilat a valay tsaved
ka mazle madahar i Yesu. 59 Yusufa a ye a zla na
moadahar) i Yesu absra ka mayako mazlslmbada
eye, a zla rokwat a mbskwa na. 60 A pa na a
tsavay naks a la ka geseh wedeye harwi ngay eye
ngway aye. Tsa na, a badsngwal beber bagwar eye
harwi madorazle faya. A dorszl faya na, a ye ngway.
61 Mari i Magsdala ta Mari nenged noteye andaya
mandza eye dagerger base ta tsavay.

Sidzew ha ta tsapa na tsavay

62 Todoe eye andza meagwede pat naks a mbay
naha a patimslove boimazszukw bo aye, bagwar
hay i ndo neheye to velaway wu a Mbslom aye
ta Farisa hay, ti ye dziye a gay i Pilat. 63 Ti ye
naha, ts gwaday: «fgalaka, nomaa yaw ka tov yak
na, harwi wu naks ndo i parasay nakay a tsik ahal
niye aye na, ka mamayaw a gor. A gwad: “Ma
doba i mshane mahkar na, na lstseweye absra ma
modahar.” 64 Gwadatay a sidzew hay na, ta tsspa
na tsavay lele hus a mshane mamahkar eye bana
gawla ngay hay ta deyeweye ta koliye na. Ma daba
eye ta gwadateye a ndo hay: “Yesu ko lotsew abara
ma modahar.” Parasay ngay ma sskahiye wene
wene eye ma ziye naks kurre aye.»

65 Pilat a gwadatay: «Hslum sidzew hay anar
dum tay ha ka tsavay, ta tsopa andza naks a sakum-
eye.»

66 To hal bo ti ye. Ti ye naha ts lova bo te matsape
tsavay. To sloreba na me i tssvay, te gos na angots
lele. Tsa na, to pa sidzew hay ka matsspe na.

28

Yesu a lbtsew abara ma madahan
Markus 16.1-10; Luka 24.1-12; Yuhana 20.1-10

1 Ma dsba i pat i mazszukw bo na, pat i luma
i1 sidzew ta mekedoe, Mari i Magsdala ta Mari
nenged ti ye mazsbe ka tssvay. 2 Te ndisl naha
kwayanna na, dala a 6sl haladzay dzeki6b dzekib
harwi gawla i Mbslom a mbszlaw mes mbalom,
a yaw a badangwal beber absra ka tssvay, ton a
ndza faya. 3 Gawla i Mbslom niye na, a desv andza
mawutsede ada peteked ygay a slede haladzay
herre. 4Zluwer a gatay a sidzew neheye faya ta
tsepiye tsovay aye. Ta dzsdzar haladzay, ta tera
andza nsteye mamsota eye hay tsadsk tsadak.

5 Gawla i Mbalom a gwadatay a ngwas niye hay:
«K& dzedzarum bay. Na sor nskurom faya ka
palumeye Yesu, ndo naks ta dar na ka mayako
mazlslmbada eye aye. 6 Nepgeye andaya kanar
bay, ke lotsew absra ma moadahar andza naks a
tsik aye. Dumara zebum Kka tev naks te hana ha
faya kwa. 7 Dum bsse ta gwadumatay a gawla
ngay hay na: “Yesu ko lotsew abora ma moadahar,
ma lahakumeye a Galile. Ka njgatumeye mo doma.”
Anay wu naks na tsikakum aye.»

8 Ngwas niye hay ta hway absra ka tsavay base.
Zluwer a gatay, ane tuk na, derev tay marngwasa

eye. Ta hway modatay halabara eye a gawlaiYesu
hay. 9 Kwayanna, Yesu a yaw ts dzager ta nateye,
a gwadatay: «Na tsikakum me!» Ngwas niye hay
ta handzad naha ka tev ngay, ta dekway gurmets
a huvo. Ts gos na absra mo sik ada te dsslay ha
gar. 10Yesu a gwadatay: «ka dzadzarum bay. Dum
gwadumatay a malamar ga hay na, ta ye a Galile.
Ta nygeteneye moa doma.»

Wu naka sidzew hay ta takor aye

11 Ahal naks ngwas hay faya ta diye absra ka
tsavay, nateye ka tsoved aye na, siye i sidzew neh-
eye faya ta habiye ka tssvay aye ti ye a walary) i gay.
Ti ye naha ta taker wu naks a ge bo aye tebiye a
bagwar hay i ndo neheye ts valaway wu a Mbalom
aye. 12 Boy hay i ndo neheye to velaway wu a
Mbslom aye te haya gor ta madugulaiYahuda hay.
Tomahakabo bazlam ms walar tay. Te valatay su-
loy haladzay a sidzew neheye ta tsspa tsavay aye.
13 Ts gwadatay: «Wu nakes ka tekerumateye a ndo
hay aye na, anar: “Ahsl naks namay mandzahsra
eye ta havad aye na, gawla i Yesu hay ta yaw, ta
ksla na madahar i Yesu.” 14 Tads ngomna ks tsane
na, ma gakumeye wuray bay. Nemaa soriye wu
naks nemaa tsikiye.» 15 Sidzew hay ts hal suloy
naks ta valatay aye. Tiye to das parasay andza naks
to tsikatay aye. Andza niye, bazlam nakay a da
zlam a Yahuda hay tebiye hus ka bagom.

Yesu a bazatay ha bo a gawla ngay hay

Markus 16.14-18; Luka 24.36-49; Yuhana 20.19-
23; Masler hay 1.6-8

16 Ma dsba eye na, gawla i Yesu hay kuro ger eye
nate ti ye a Galile. Ti ye naha, ts tsal a mahamba



Mata 28:17 CXXXVi Mata 28:20

naks Yesu a gwadatay «Tsalum a doma» aye. 17 Ta
ndisl a dama na, ts ngatay a Yesu, to deslay ha gor.
Ane tuk na, siye ms walar tay ta dzala ha faya
ta dedek eye bay. 18 Yesu a handzad ka tav tay,
a gwadatay: «Mbalom ks valery gadar ms mbslom
ada ka mandzibara. 19 Horwi niye, dum ha bazlam
ga ka tov 1 ndo 1 gama hay tebiye, terum tay ha
gawla ga hay. Dzahubum tay ha a yam ta moazele i
Baba Mboalom, te mozele i Wawa njgay ada te moazele
i Masafore Tsadanmna eye. 20 Tsotikumatay bazlam
neheye na tsikakumeye. Ta rahay ha gor tebiye, ta
dzala ha faya. Ada ner), na ndziye ts nekurom pat
pat hus ka mandsve i mandzibsra.»

